
ⴰⴱⵓⴷⴷⵓ

ⵉ ⵜⵉⵏⴷ ⵢⵎⵎⴰ ⵜⵉⵍⴰ ⵙⴽⵏⴻⵏⵜ ⴰⵏⵖ ⵎⴰⵎⴰⴽ ⴰⴷ ⵏⴰⵔⵉ ⵓⴷⵍⵉⵙ ⵡⵓⵀ. 
ⴷ ⵢⴰⵍ ⵜⵉⵙⴷⵏⴰⵏ ⴷ ⵢⵉⵔⴳⴰⵣⵏ ⵢⵉⵍⴰ ⴷⵊⵏ ⴷ ⴷⵊⵏⵜ ⵜⴰⴷⵍⵙⴰ ⵜⵇⵇⵉⵎ ⵜⴷⴷⵔ ⴷ ⵜⵔⵏⵏⵉ.

3



ⴰⵙⵏⵎⵎⵔ

ⴰⴳⵓⵣⴷⵉ ⵏ ⵓⵙⵏⴼⴰⵔ ⵏ ⵓⵣⴷⴰⵢ ⴰⴷ ⵢⵙⵏⵎⵎⵔ ⵉ ⵙⵎⵎⵓⵙⵎⵔⴰⵡ ⵏ ⵎⵉⴷⴷⵏ ⵙⴳ ⵜⵎⵜⵜⵉ 
ⵜⴰⵎⴰⵣⵉⵖⵜ ‘ⴰⵜ ⵡⵉⵍⵍⵓⵍ’ ⵢⵉⵍⴰ ⵓⵛⵏ ⴰⵏⵖ ⵙⴳ ⵡⴰⴽⵓⴷ, ⵜⵓⵙⵙⵏⴰ, ⴷ ⵜⵉⵔⵎⵉⵏ ⵏⵙⵏ ⴱⴰⵛ ⴰⴷ 
ⵏⵙⵓⴼⵖ ⴰⴷⵍⵉⵙ ⵡⵓⵀ ⵉ ⵜⵉⵍⴰⵡⵜ. ⴷ ⵏⵜⵏⵉⵏ; ⵣⵉⵏⴱ ⵏ ⵙⵍⵉⵎ ⴷⵀⵀⴰⵏ, ⴼⴰⴹⵎⴰ ⵏ ⵙⴰⵍⵎ ⴰⵊⵢⵢⴰⵛ, 
ⵃⵓⵔⵢⵢⴰ ⵏ ⵙⵓⵍⴹⴰⵏ ⵚⴰⴽⵉ, ⵏⴰⴼⵉⵙⴰ ⵄⴱⴷⵙⵍⴰⵎ ⴰⵄⵣⵣⴰⴱ, ⵃⵙⵏⵢⵢⴰ ⵏ ⵚⴰⵍⵃ ⴰⵢⴷⵔⵉⵙⵉ, 
ⵜⵍⵄⵉⵣ ⵏ ⵙⴰⵙⵉ ⵖⵔⴷⴳ, ⵃⴰⴼⴹ ⵏ ⴱⵓⴱⴽⵔ ⴰⴼⴹⵉⵙ, ⵄⵉⵛⴰ ⵏ ⵄⵜⵎⴰⵏ ⵉⵏⴷ ⵃⵓⴷⵊⴰⵊ, ⵔⴰⵃⵉⵍ 
ⵏ ⵄⵉⵙⴰ ⴰⵄⵟⵟⵓⵛⵉ, ⵢⵓⵙⴼ ⵏ ⵚⴰⵍⵃ ⵃⵍⵎⵉ, ⵜⵎⵓⵎⵢⵏ ⵛⵄⴱⴰⵏ ⵏ ⵢⵉⵏⴷ ⵙⵄⵄⵓⴷ, ⵎⵔⵢⵎ ⵛⵄⴱⴰⵏ 
ⵏ ⵢⵉⵏⴷ ⵙⵄⵄⵓⴷ, ⵣⵉⵏⴰ ⵏ ⵎⵚⵟⴼⴰ ⴰⵢⴷⵔⵉⵙⵉ, ⵣⵉⵏⴱ ⵏ ⵎⵉⵍⵓⴷ ⵏⴰⵏⵏⵉⵙ, ⵙⵍⵉⵎⴰ ⵏ ⵢⵓⵏⵙ 
ⵊⵔⵔⴰⴼⴰ.

ⴷ ⴰⴳⵓⵣⴷⵉ ⵏ ⵓⵙⵏⴼⴰⵔ ⵏ ⵓⵣⴷⴰⵢ ⵢⵅⵙ ⴰⴷ ⵢⵎⵍ ⵜⴰⵏⵎⵎⵉⵔⵜ ⵜⴰⵎⵇⵇⴰⵔⵜ ⵉ ⵡⴰⵢⵍ ⵎⵄⵎⵎⵔ 
ⴰⴼ ⵡⴰⵏⵏⴰⵍ ⵉⵙ, ⵜⴱⴷⴷⵉⵜ ⵉⵙ, ⴷ ⵜⵡⵓⵔ ⵉⵙ ⵉ ⵓⵙⵓⴼⵖ ⵏ ⵓⴷⵍⵉⵙ ⵡⵓⵀ.ⴷ ⵉ ⵜⵎⵙⵎⵓⵏⵜ ⵏ 
ⵣⵡⴰⵔⴰ ⵉ ⵜⵎⴰⴳⵉⵜ ⴷ ⵜⴳⵎⵎⵉ ⴰⴼ ⵢⵉⵔⴰ ⵏ ⵜⴰⵡⵔⵜ ⵏ ⵓⵙⵍⴰⵢ ⵏⵙⵏ ⵉ ⵢⵉⵖⴰ ⵏ ⵜⵡⵍⴰⴼⵉⵏ, ⴷ 
ⵜⵏⵎⵎⵉⵔⵜ ⵉ ⵎⴰⵙⵙ ⵛⵄⴱⴰⵏ ⵏ ⵢⵓⵏⵙ ⵜⵜⴰⵢⴱ ⵉ ⵓⵙⵓⵖⵍ ⵉⵙ ⴰⴷⵍⵉⵙ ⵡⵓⵀ ⵉ ⵜⵓⵜⵍⴰⵢⵜ ⵜⴰⵔⴰⴱⵜ.

ⵉⵙⵙⵓⵍⴼ ⵜⵉⵡⵍⴰⴼⵉⵏ, ⴱⴰⵛⵉⵔ ⵏⴰⵏⵏⵉⵙ, ⴷ ⵓⵙⵓⵏⵖ ⵏ ⵔⴰⴼⴰⵢⵉⵍ ⵙⴽⴰⵍⵓⵎ, ⴷ ⵓⵖⴰⵡⴰⵙ ⵏ ⴱⵢⵓⵏ 
ⵉⵍⵔ

ⴰⵣⴷⴰⵢ, ⴷ ⴰⵙⵏⴼⴰⵔ ⵉ ⵢⵉⴱⴱⴰⵢ ⵏ ⵜⴳⵎⵎⵉ  ⵏ ⵡⵓⵞⵞⵓ ⵏ ⵡⴰⵎⵎⴰⵍ ⵏ ⵢⵉⵎⴰⵣⵉⵖⵏ, ⴷⴳ ⵜⵎⵏⵏⴰⴹⵜ ⵏ 
ⵡⴰⵜ ⵡⵉⵍⵍⵓⵍ, ⴷ ⵢⵜⵜⵡⴰⵡⵉ  ⵉⴷⵉⵙ ⵙⴳ ⵙⵏ, ⴷⴼⴼⵔ ⵎⴰ ⵜⵜⵡⴰⴱⴱⵢⵏ ⴷ ⵜⵜⵡⴰⵔⵢⵏ ⵙ ⵡⴰⴳⵓⴷⴰ 
ⵏ ⵢⵉⴷⵉⵙⴰⵏ, ⴱⴰⵛ ⴰⴷ ⵏⵙⴽⵏ ⵉⴷⵉⵙ ⵡⵉⵍⵍⵓⵍ ⵙⴳ ⵡⴰⵎⵎⴰⵍ ⴰⵎⴰⵣⵉⵖ ⵎⴰⵎⴰⴽ ⵢⵉⴳⴰ.
ⴷ ⵜⵡⵓⵔⵉ ⵜⵓⵀ ⵉⵙⵡⵉ ⵉⵙ ⵉⵟⵔ ⵏ  ⵢⵉⴱⴱⴰⵢ ⵏ ⵜⵔⵎⵉⵏ, ⵎⴰⵖⴰⵍⵍⵉⴽ ⵢⵜⵜⵓⵜⵍⴰⵢ ⴰⴼ ⵜⵏⴼⴰⵙ 
ⵏ ⵜⵔⵎⵉⵏ ⴰⴼ ⵜⵉⴷⴷⵉ ⵏ ⵢⵉⵣⵎⴰⵣ ⴷ ⵎⴰⵎⴰⴽ ⵜⵜⵙⵏⵡⴰⵏ ⴷⴳ ⵙⵏⵜ ⵉⵟⵔ ⵏ ⵢⵉⵏⴷ ⵜⵉⵎⵉⴹⵉ ⵏ 
ⵢⵉⵙⴳⴳⴰⵙⵏ, ⴷ ⴱⴰⵛ ⴰⴷ ⵏⴰⴽⵣ ⵉⵟⵔ, ⵏⵎⵙⴰⵡⵍ ⴷⵉⴷ ⵜⵉⵙⴷⵏⴰⵏ ⴷ ⵢⵉⵔⴳⴰⵣⵏ ⵢⵉⵍⴰ ⵏⵓⵔⵉ ⵢⵉⵏ 
ⵏⵏⵊ ⴱⴰⵛ ⴰⴷ ⵏⵓⵛⵏ ⵙ ⵎⵜⵜⴰ ⵙⵙⵏⴻⵏ ⴷ ⵜⵜⵎⵉⵜⴰⵏ.

ⴰⴷⵍⵉⵙ ⵡⵓⵀ ⵙ ⵜⵉⵔⴰ ⴷ ⵓⵡⵜⵜⵉ ⵏ;  ⵙⵎⴰⵄⵏ ⵛⵓⴽⵔⵉ ⴱⵓⴷⵉⴱ, ⴰⵎⵡⴰⵊ ⵄⵉⵙⴰ ⵏⴰⵏⵏⵉⵙ                             
ⵔⵓⵡⵢⴷⴰ ⵃⵎⴷ ⵎⴰⵍⴹⵉ

ⴷ ⵓⵙⵏⴼⴰⵔ ⵡⵓⵀ ⵢⵜⵜⵡⴰⴳ ⵙⴳ ⴰⵏⴰⵖⵔⵉⴷ ⵏ ⵅⵍⵉⴼⴰ ⵉⵍⵔ ⴷⵉⴷ ⵓⵎⵓⵙⵙⵓ ⵏ ⵡⴰⵜ ⵡⵉⵍⵍⵓⵍ ⴷ  
ⵙⴳ ⵡⴰⵏⵏⴰⵍ ⵏ ⴰⴳⵓⵎ ⴰⴷⵍⵙⴰⵏ ⴰⴱⵔⵉⵟⴰⵏⵉ ⴷⵉⴷ ⵜⴰⵏⵖⵍⴰⴼⵜ ⵏ ⵜⴷⵍⵙⴰ ⴷ ⵓⵎⵙⵓⵙⵏ ⴷ ⵜⵓⵏⵏⵓⵏⵜ 
ⵜⴰⴱⵔⵉⵟⴰⵏⵉⵜ. ⴰⴳⵓⵎ ⴰⴷⵍⵙⴰⵏ ⴰⴱⵔⵉⵟⴰⵏⵉ ⴰⵜⵜⴰⵢ ⵉ ⴰⵙⵖⵏⵓ ⴰⵍⵍⴰ ⵜⴰⴷⵊⴰ ⴰⴼ ⴰⵎⴰⴽⵓⵙ ⵏ 
ⵜⵓⵏⵏⵓⵏⵜ ⴰⵍⴰ ⵀⴰⵢⴼⵍ ⴳ ⵙ ⵉⵎⵏⵖⵉ  ⵉⵣⵉⵖ ⴰⵜⵖⵉⵔ ⴳ ⴰⵏⵣⵓⵢ ⴳ ⵜⵎⵓⵔⴰ ⵏ ⵡⴰⴽⴰⵍ ⴷ ⴰⵥⵍⵎⴰⴹ 
ⵏ ⴰⴼⵔⵉⵇⵢⴰ

ⴼⵓⵔⴰⵔ 2021

ⵜⴰⵣⵡⵔⵜ

ⵉⵎⴰⵣⵉⵖⵏ ⵖⵔⵙⵏ ⵜⵉⵔⵎⵉⵏ ⵏⵙⵏ ⴷ ⵓⵞⵞⵓ ⵏⵙⵏ ⴰⵎⵎ ⵉⴳⴷⵓⴷⵏ ⵏ ⵓⵎⴰⴹⴰⵍ, ⴷ  ⴽⵙⴽⵙⵓ ⴷ ⵉⴷⵊⵜ ⵙⴳ 
ⵡⴰⵏ ⵜⵔⵎⵉⵏ, ⴷ ⵜⵜⵉⴳⵏ ⴷⴳ ⵙ ⵉⵎⴰⵣⵉⵖⵏ ⵙⴳ ⵓⵙⵙⴰⵏ ⵏ ⵣⵉⴽ. ⵙⴳ ⵢⵉⵏⴷ ⵢⵉⴼⴹ ⵏ ⵢⵉⵙⴳⴳⴰⵙⵏ 
ⵓⴳⵓⵔⵏ. ⵙⴳ ⵎⴰⵏⵉⵙ ⵎⵉⴷⴷⵏ ⵓⴷⵍⵏ ⴽⴼⴼⵙⵏ1 ⴷⴳ ⵢⵉⵎⵏⵏⵉ ⴷⴳ  ⵡⴰⴷⴷⴰⵍ ⵏ ⵓⴽⵔⴹⵉⴹ2. 

ⴷ ⴷⵔⵓⵙ ⵜⵉⵣⵔⴰⵡⵉⵏ ⵜⵉⵍⴰ ⵜⵜⵡⴰⴳⵏⵜ ⴰⴼ ⵜⵙⵏⵣⵉⴽⵜ ⵜⴰⵎⴰⵣⵉⵖⵜ, ⴷ ⵙ ⵡⵏⴳⵎⴹ ⵉⴷⵉⵙ ⵏ 
ⵡⵓⵞⵞⵓ, ⵎⴰⵖⴰⵍⵍⵉⴽ ⴰⴷⴰⴱⵓ ⴰⵙⵔⵜⴰⵏ ⵡⵓⵍⴰ ⵢⵍⵍⴰ ⴰⴼ ⵜⵉⴷⴷⵉ ⵏ 70 ⵏ ⵢⵉⵙⴳⴳⴰⵙⵏ ⴷⴳ ⵍⵉⴱⵢⴰ 
ⴷ ⵜⵎⵓⵔⴰ ⵏ ⵢⵉⵎⴰⵣⵉⵖⵏ ⵜⵉⵍⴰ ⵣⵣⵔⵙ ⴷⵊⵏ ⵜⵏ ⴰⴷ ⴰⵡⴹⵏ ⵉ ⵜⴳⵓⵏⵉⵜ ⵜⵓⵀ.

ⴷ ⵢⵉⴷⵊⵜ ⵙ ⵜⵖⵓⵙⵉⵡⵉⵏ ⵜⵉⵍⴰ ⵢⵜⵜⵡⴰⵙⵓⴳⴳⵔ ⴰⴼⵍⵍⴰⵙⵏⵜ ⴷ ⵜⵜⵡⴰⴼⵏⵜ ⴷⴳ ⵍⵉⴱⵢⴰ ⵏⵜⵜⴰⵜ 
ⴷ ⴰⴽⵙⴽⴰⵙ ⵏ ⵓⵔⵓⴳⴳⵜ ⵏ ⴽⵙⴽⵙⵓ, ⵢⵜⵜⵡⴰⴳ ⵙ ⵓⵇⵍⵍⴰⵍ, ⴷ ⵢⵍⵍⴰ ⵙⴳ ⵜⴰⴳⴳⴰⵔⴰ ⵏ ⵓⵣⵎⵣ 
ⴰⵏⴳⴳⴰⵔⵓ ⵏ ⵓⴽⵔⴹⵉⴹ.

ⵉⵎⴰⵣⵉⵖⵏ ⵏ ⵣⵉⴽ, ⵖⵔⵙⵏ ⴰⴳⵓⴷⴰ ⵏ ⵜⵔⵎⵉⵏ, ⴷ ⵜⵉⵍⴰ ⵏ ⴽⵙⴽⵙⵓ ⴷ ⵜⵉⵢⵢⴹ ⵙⴳ ⵙⵏⵜ, ⴷ ⵜⴻⵜⵜⵏ 
ⴷⴳ ⵙⵏⵜ ⵢⴰⵍ ⵓⵙⵙⴰⵏ ⵏ ⵓⵙⴳⴳⴰⵙ, ⴷ ⵉⵙⵉⵏ ⵜⴻⵜⵜⵏ ⴷⴳ ⵙⵏⵜ ⴷⴳ ⵓⵎⵙⵙⵉ ⵉⵟⵔ ⵏ ⵓⵎⴽⵍⵉ. ⴷ 
ⵢⵍⵍⴰ ⴽⵙⴽⵙⵓ ⴰⴼ ⵡⴰⴳⵓⴷⴰ ⵏ ⵡⴰⵏⴰⵡⵏ.

 ⴰⵙⵏⵡⵉ ⵏ ⵡⴰⵏⴰⵡⵏ ⵏ ⴽⵙⴽⵙⵓ ⵇⵇⵏⴻⵏ ⵙ ⵎⴰⵜⵜⴰ ⵢⵍⵍⴰ ⴷⴳ ⵜⵡⵏⵏⴰⴹⵜ ⵜⵓⵍⴰ ⴷⴷⵔⵏ ⴷⴳ ⵙ, ⴷ 
ⵡⴰⵢⵢⵓⵔ ⴰⵍⴰ ⵍⵍⴰⵏ ⴷⴳ ⵙ.

ⴷⴳ  ⵓⴷⵍⵉⵙ ⵡⵓⵀ, ⴰⴷ ⵏⵓⵜⵍⴰⵢ ⴰⴼ ⴽⵙⴽⵙⵓ ⵙⴳ ⵎⵏⵏⴰⵡ ⵏ ⵢⵉⴷⵉⵙⴰⵏ; ⴰⵎⵎ ⵉⵔⵓⴽⴰⵏ ⵢⵉⵍⴰ 
ⵜⵜⵙⵏⵡⴰⵏ ⴷⴳ ⵙⵏ, ⵎⴰⵎⴰⴽ ⴱⵔⵔⵏⴻⵏ ⴷⴳ ⵙ, ⴷ ⵓⵙⵏⵡⵉ ⵙⴳ ⵢⵉⵎⴰⵏ ⵉⵙ. ⵔⵏⵉ ⴼⵍⵍ ⴰⵙⵏ, ⴰⴷ 
ⵜⴰⴼⵎ ⵜⵉⵔⴰ ⴰⴼ ⵢⵉⴷⵉⵙⴰⵏ ⵙⴳ ⵜⴷⵍⵙⴰ ⵏ ⵢⵉⵎⴰⵣⵉⵖⵏ (ⴰⵜ ⵡⵉⵍⵍⵓⵍ), ⴷ ⵜⵉⵎⵓⵛⵓⵀⴰ ⵜⵉⵍⴰ 
ⵇⵇⵏⴻⵏ ⵜⵜ ⵙⴳ ⵙ.

ⵜⴰⵡⴰⵍⵜ ⵏ ⴽⵙⴽⵙⵓ
ⴽⵙⴽⵙⵓ ⵎⴰⵎⴰⴽ ⵉⵜⵜⵡⴰⵙⵙⵏ ⵍ ⵢⵉⵎⴰⵣⵉⵖⵏ ⴷ ⵍ ⵡⴰⵜ ⵡⵉⵍⵍⵓⵍ , ⴷ ⵜⴰⵡⴰⵍⵜ ⵜⴷⴳⴳⵍ ⴰⴼ ⵙⵏⵜ ⵏ 
ⵜⵖⵓⵙⵉⵡⵉⵏ. ⵜⴰⵎⵣⵡⴰⵔⵜ ⴷ ⵢⵉⴱⵔⵉⵏ3 ⵡⵓⵍⴰ ⵢⴱⵔⵏ, ⴷ ⵜⵉⵙ ⵙⵏⵜ ⴷ ⵜⵉⵔⵎⵜ ⵙⴳ ⵢⵉⵎⴰⵏ ⵉⵙ. 

ⴷⴳ ⵓⴷⵍⵉⵙ ⵡⵓⵀ, ⵜⴰⵡⴰⵍⵜ ⵏ ⴽⵙⴽⵙⵓ  ⵎⴰⵏⵉ ⴰⴷ ⵜⴰⴼⵎ ⴷ ⵜⵉⵍⴻⵍⵍⵉⵜ ⴰⴷⵉⵏ ⴷ ⵢⵉⴱⵔⵉⵏ ⵡⵓⵍⴰ 
ⵢⴱⵔⵏ, ⴷ ⵎⴰⵏⵉ ⴰⴷ ⵜⴰⴼⵎ ⵜⵇⵇⵏ ⴷⵉⴷ ⵜⴰⵡⴰⵍⵜ ⵉⴹⵏ, ⴰⴷⵉⵏ ⵏⵅⵙ ⴰⴷ ⵏⵎⵍ ⵙⴳ ⵙ ⵜⵉⵔⵎⵜ ⵙ 
ⵜⵔⵎⵉⵏ ⵏ ⴽⵙⴽⵙⵓ. 

ⴽⵙⴽⵙⵓ ⴷⴳ ⵜⴷⵍⵙⴰ ⵏⵏⵖ
ⵜⵉⵔⵎⵉⵏ ⵏ ⴽⵙⴽⵙⵓ ⵙ ⵓⵎⴰⵜⴰ, ⵜⵜⵡⴰⴳⴰ ⴷⴳ ⵓⵙⵙⴰⵏ ⵏ ⵓⵎⴰⵍⴰⵙ ⴷ ⴷⴳ ⵙ ⵜⵉⵍⴰ 
ⵜⵜⵡⴰⴳⴰⵏⵜ ⴷⴳ ⵓⵙⵙⴰⵏ ⵏ ⵜⴼⵓⴳⵍⴰ4, ⴷ ⵜⵜⵖⵉⵎⴰⵏⵜ ⵇⵇⵏⴻⵏ ⵜⵜ ⵙ ⵙⵙⴱⵔ ⴷ ⵓⵎⵢⵉⵜⵏ 
ⴰⵎⵎ ⴰⵙⵙ ⵡⵉⵙ ⵜⵥⴰ ⴰⵍⴰ ⴰⴷ ⵢⵣⵡⵔ ⴰⵙⵙ ⵡⵉⵙ ⵎⵔⴰⵡ ⴷⴳ ⵡⴰⵢⵢⵓⵔ ⵏ ⵄⵛⵓⵔⴰ, 
ⵉⵢⵢⵓⵔ ⴰⵎⵣⵡⴰⵔ ⴷⴳ ⵓⵙⴳⴳⴰⵙ ⴰⵢⵉⵙⵍⴰⵎⵉ.

ⴷ ⵢⵜⵜⵎⴳⵉⵔⴰⴷ5 ⴰⵣⵍ ⴷ ⵜⴳⵉⴷⴷⵉⵜ6 ⵏ ⵄⵛⵓⵔⴰ ⵊⴰⵔ ⵉⵊⵎⵓⴹⵏ7 ⵉⵙⵍⴰⵎⵢⵢⵏ, ⴷ 
ⵓⴳⴷⵓⴷ8 ⴰⵎⴰⵣⵉⵖ ⴷⴳ ⵜⵎⵓⵔⵜ ⵏ ⵡⴰⵜ ⵡⵉⵍⵍⵓⵍ ⴰⴳⵓⴷⴰ ⵙⴳ ⵙⵏ ⵍⵍⴰⵏ ⴰⴼ ⵓⵊⵎⵓⴹ 
ⴰⴱⴰⴹⵉ, ⴷ ⵜⵎⵉⵜⴰⵏ ⵢⴰⵍ ⴰⵙⴳⴳⴰⵙ ⴷⴳ ⵡⵓⵙⵙⴰⵏ ⵢⵉⵀ. ⴰⵙⵙ ⴰⵎⵣⵡⴰⵔ ⵜⴻⵜⵜⵏ 
ⴷⴳ ⵙ ⴽⵙⴽⵙⵓ ⵙ ⵓⴳⵓⵍⵍⵉ9 ⴰⵏⴼⴼⵉⵙ ⵏ ⵜⵎⵅⵙⵓⵢⵜ ⵏ ⵜⴼⴰⵙⴽⴰ ⵜⴰⵎⵇⵇⴰⵔⵜ ⴷ 
ⵡⴰⵙⵙ ⴰⵍⴰ ⴷⴼⴼⵔⵙ ⵜⴻⵜⵜⵏ ⴷⴳ ⵙ ⵉⵙⴻⵙⵔⴰⵏ, ⵎⴰⵖⴰⵍⵍⵉⴽ ⴽⵙⴽⵙⵓ ⵙⴳ ⵢⵉⵎⴰⵏ 
ⵉⵙ ⴷ ⵜⴰⵎⴰⵜⴰⵔⵜ ⵏ ⵜⵏⵎⵎⵉⵔⵜ ⴷ ⵓⵎⴷⴷⵓⵔ. ⴷ ⴷⴳ ⵢⵉⵖⴼ ⵏ ⵓⵙⴳⴳⴰⵙ, ⵉⵎⴰⵣⵉⵖⵏ 
ⵜⵣⵓⵣⴰⵔⵏ ⴷⴳ ⵡⴰⵛⵛⴰⵔ ⵏ ⴽⵙⴽⵙⵓ ⴷⴳ ⵜⵖⵎⵔⵉⵏ ⵏ ⵜⵥⵖⵡⵉⵏ ⵏ ⵜⵉⴷⴷⴰⵔⵉⵏ ⵏⵙⵏ. 
ⴷ ⴷⴳ ⵓⵙⴼⵓⴳⵍ ⵙⴳ ⵢⵉⵖⴼ ⵏ ⵓⵙⴳⴳⴰⵙ ⴰⵎⴰⵣⵉⵖ, ⴷⴳ ⵙ ⵎⵏⵏⴰⵡ ⵏ ⵜⵔⵎⵉⵏ ⵏ 
ⴽⵙⴽⵙⵓ ⵜⵉⵍⴰ ⵜⵜⵡⴰⴳⴰⵏⵜ. ⴷ ⴷⴳ ⵓⵙⵙⴰⵏ ⵏ ⵜⵍⴰⵙⴰ, ⴽⵙⴽⵙⵓ ⴷ ⵢⵉⴷⵊⵜ ⵙⴳ ⵜⵔⵎⵉⵏ 
ⵜⵉⵍⴰ ⵜⵜⵙⵏⵡⴰⵏ ⴷⴳ ⵙⵏⵜ. ⴷⴳ ⵡⴰⵙⵙ ⵡⵉⵙ ⴽⴽⵓⵥⵎⵔⴰⵡ ⵏ ⵜⵍⴰⵍⵉⵜ ⵏ ⵓⴱⵓⵛⵉⵔ. ⴷ 

ⵎⴰⵏⵉⵙ ⴰⴷ ⵓⴳⵓⵔⵏ ⴰⵜ ⵡⵉⵍⵍⵓⵍ ⵉ ⵢⵉⵎⵔⵓⴱⴰⴹ, ⵜⵜⵉⴳⵏ ⴷⴳ ⴽⵙⴽⵓⵙ ⵙ ⵡⴰⵢⵙⵓⵎ ⵏ 
ⵜⵎⵅⵙⵓⵢⵉⵏ ⵜⵉⵍⴰ ⵎⴰⵎⴰⴽ ⵜⵜⵡⴰⵖⵔⵙⵏⵜ. 

ⴷ ⴰⵎⵎⵉ ⴷⴳ ⵢⵉⵊⵏⵏⵉ  ⵏ ⵜⵉⴷⴷⴰⵔⵜ ⵉⵣⵉⵖ ⴷⴳ ⵜⵊⴷⵓⵍⵜ ⵜⵓⴼⵉⵎ ⴷⴳ ⵙ ⵜⵉⵎⵖⵖⴰⵔⵉⵏ  
ⵏ ⵜⴽⵟⴼⵉⵏ, ⵣⵓⵣⵔⵜ ⴰⴼⵍⵍⴰⵙⵏⵜ ⴰⵛⵛⴰⵔ ⵏ ⴽⵙⴽⵙⵓ ⴱⴰⵛ ⴰⴷ ⴼⵍⵏⵜ ⴷ  ⵡⵍ ⴳⴳⵓⵔⵏ 
ⵛ ⴰⴼⵍⵍⴰⵙⵏⵜ.

ⴷ ⴷⴳ ⵢⵉⴷⵉⵙ ⵉⴹⵏ ⵥⵔⵔⵏ ⵉⵎⴰⵣⵉⵖ ⴷⴳ ⵙⵙⴱⵔ ⵏ ⵢⵉⵖⴼ ⵏ ⵓⵙⴳⴳⴰⵙ ⵉⵣⵉⵖ 
ⵏ ⵄⵛⵓⵔⴰ, ⵡⵍ ⵜⵙⵉⵔⴰⴷⵏ ⵛ ⴷⴳ ⵢⵉⵔⵓⴽⴰⵏ ⵏⵙⵏ ⵏ ⵓⵎⵙⵙⵉ ⵙ ⵜⵓⵔⴷⴰ ⵏ ⵢⵉⵙⴰⴷ ⵏ 
ⵢⵉⵏⴷ ⵢⵉⵎⴰⵏ ⵏ ⵢⵉⵍⴰ ⵎⵎⵓⵜⵏ ⴰⴼ ⵜⵉⵖⵣⵉ ⵏ ⵢⵉⴹ ⴱⴰⵛ ⴰⴷ ⵥⵔⵏ ⴰⴷⵉⵏ ⵏ ⵢⵉⵔⵓⴽⴰⵏ ⴷ 
ⵎⴰⵜⵜⴰ ⵖⵔⵙⵏ ⵙⴳ ⵡⵓⵞⵞⵓ  ⴷ ⵡⴰⵔⵣⴳ, ⴷ ⵜⵜⴰⴷⵊⴰ ⴷⴳ ⵜⵉⴷⴷⴰⵔⵜ ⵜⵓⵀ ⵜⴳⴳⵣ 
ⴷⴳ ⵙ ⵜⴰⵏⵎⵎⵉⵔⵜ.

ⴷ ⴷⴳ ⴰⵙⵙ ⴰⵎⵣⵡⴰⵔ ⵏ ⵜⴼⴰⵙⴽⴰ ⵜⴰⵎⵇⵇⴰⵔⵜ ⵜⵜⴰⴷⵊⴰⵏ ⴰⵜ ⵡⵉⵍⵍⵓⵍ ⴷⴳ ⵜⵎⵅⵙⵓⵢⵜ 
ⵜⵓⴳⵍ ⴷ ⴰⴷ ⵙⴽⴽⵙⵏ ⴰⴷⴰⵏⴻⵏ ⵉⵙ ⴷ ⵓⵍⵓⴽⴷⵉⵙ10ⵉⵙ, ⴷ ⴰⴷ ⵡⵢⵏ ⴰⵣⵍⵍⵉⴼ11  ⴷ 
ⵜⵉⵏⵙⵉ12ⴷ ⴰⴷ ⵏⵜⵣⵍⵍⴼⵏ13 ⴷ ⴰⴷ ⵏⵜⵎⴱⵔⵏ ⴷⴳ ⵡⴰⵎⵎⴰⵙ ⵏ ⵜⵎⵅⵙⵓⵢⵜ ⴷ ⴰⴷ ⵙⵍⵄⵇⵏ 
ⵉⵏⵉⵔ ⵣⵣⵔⵙ ⴷ ⵜⵜⵉⴳⵏ ⴷⴳ ⵡⴰⴹⵓⵙ ⵏ ⵛⴰⵔⴰ, ⴷ ⴳⴳⴰⵢⵏ ⴷⴳ ⵓⴳⵓⵍⵍⵉ14 ⴰⵏⴼⴼⵉⵙ 
ⴷ ⵜⵎⴽⵍⵓⵙⵜ ⵏ ⵓⵙⴰⵖⵔⵙ15 ⵙⴳ ⵓⵣⵍⵍⵉⴼ ⴰⵎ ⵎⴰⵎⴰⴽ ⵏⵓⵔⵉ ⵉ ⵓⵙⵏⵡⵉ ⵏ ⴽⵙⴽⵙⵓ 
ⴷⴳ ⵄⵛⵓⵔⴰ.

ⴰⴷ ⵜⴰⴼⵎ ⴷⴳ ⵓⴷⵍⵉⵙ ⵡⵓⵀ ⵜⵉⵔⵎⵉⵏ ⵇⵇⵏⴻⵏ ⵜ ⵙⴳ ⵙⵙⴱⵔ ⴷ ⵓⵙⵙⴰⵏ ⵙⴳ 
ⵢⵉⵎⴰⵏ ⵏⵙⵏ, ⴷ ⴷⵔⵓⵙ ⵜⵉⴽⵡⴰⵍ ⵜⵉⵍⴰ ⴰⴷ ⵏⵜⴰⴼⴷ ⵜⵜⵡⴰⵙⵏⵡⴰⵏⵜ ⴷⴳ ⵓⵙⵙⴰⵏ ⵉⴹⵏ. ⴰⵎ 
ⴱⵓⵍⵟⵟⵓⵜ ⴰⵍⴰ ⵜⵜⵙⵏⵡⴰⵏ ⴷⴳ ⵙ ⵎⴰⵏⵉⵙ ⴰⴷ ⵢⴼⵍ ⴰⵙⵍⵉ ⵉ ⵜⵙⵍⵜ ⵎⴰⵏⵉⵙ ⴰⴷ ⵉⴳⵏ 
ⵙⵙⴱⵔ ⵏ ⵢⵉⵜⵔⵉ ⴷ  ⵡⴰⵙⵙ ⴰⵍⴰ ⴷⴼⴼⵔ ⵙ, ⵜⵜⵉⵜⵛⵏ ⴷⴳ ⵙ ⵉ ⵏⵏⴰⵙⵏ ⵏ ⵜⵙⵍⵜ ⴰⴷ 
ⴷⵡⵍⵏ ⵙⴳ ⵙ ⵉ ⵜⵉⴷⴷⴰⵔⵜ ⵏⵙⵏ ⴷ ⵜⵙⵎⴹⴰⵢⵏ ⵙⴳ ⵙ ⵉ ⵢⵉⵎⵥⵢⴰⵏⴻⵏ ⴷ ⵜⵇⵢⵢⴰⵔⵉⵏ. 
ⴷ  ⵢⵍⵍⴰ ⴰⵙⵏⵡⵉ ⵏ ⵡⴰⴷⴰⵏⴻⵏ ⴷⵉⴷⵙ, ⵎⴰⵏⵉⵙ ⴰⴷ ⵜⵎⴱⵔ ⵜⴰⵎⵟⵟⵓⵜ ⵜⴰⵛⵍⵍⵉⵇⵜ ⵉⵙ, 
ⴷⴼⴼⵔ ⵜⵎⵜⵜⴰⵏⵜ ⵏ ⵓⵔⴳⴰⵣ ⵉⵙ.

. ⴷ ⵡⴰⵏⴰⵡⵏ ⵏ ⵢⵉⵏⴷ ⴽⵙⴽⵙⵓ ⵉⴹⵏ ⴰⵎ ⴽⵙⴽⵙⵓ ⵙ ⵡⴰⵢⵙⵓⵎ ⵏ ⵓⵣⵍⵍⵉⴼ, ⴷ ⴽⵙⴽⵙⵓ 
ⵙ ⵢⵉⵎⵣⵉ, ⵜⵉⵙⵏⵜⵉⵏ ⴷ ⵜⵉⵔⵎⵉⵏ ⵜⵜⵉⴳⵏ ⴷⴳ ⵙⵏⵜ ⴰⵜ ⵡⵉⵍⵍⵓⵍ ⴷⴳ ⵓⵙⵙⴰⵏ ⵏ 
ⵜⴼⴰⵙⴽⴰ ⵜⴰⵎⵇⵇⴰⵔⵜ.

ⵉⴱⵔⴰⵏ ⵏ ⴽⵙⴽⵙⵓ
ⴰⵎ ⵎⴰⵎⴰⴽ ⵏⵎⵎⴰ ⴷⴳ ⵓⵙⴱⵜⵔ ⵓⵍⴰ ⵢⵓⴳⵓⵔ. ⴽⵙⴽⵙⵓ ⵙⴳ ⵢⵉⵎⴰⵏ ⵉⵙ, ⵏⵜⵜⴰ ⴷ ⵢⵉⴱⵔⵉⵏ 
ⵢⴱⵔⵏ. ⴷ ⵢⵉⴳⴰ ⵏ ⴽⵙⴽⵙⵓ ⵙⴳ ⵢⵉⴱⵔⵉⵏ, ⵏⴻⵏⵏⴰ ⵢⴰⵙ, ⵉⴱⵔⴰⵏ ⵏ ⴽⵙⴽⵙⵓ. ⴷ ⵡⵓⵍⴰ ⵖⵔⵙ 
ⴽⵔⴰⴹ ⵏ ⵢⵉⵙⵓⵔⵉⴼⵏ16;

1. ⵉⴱⵔⴰⵏ
2. ⴰⵔⵓⴳⴳⵜ17

3. ⵉⴼⵙⴰⵔ

ⴷⵊ ⴰⴷ ⵏⵓⵜⵍⴰⵢ ⴰⴼ ⵎⴰⵎⴰⴽ ⵉⵜⵜⴰⵙⴷ ⵉⴱⵔⵉⵏ ⴷⴳ ⵡⴰⴷⴷⴰⵍ, ⴷⴼⴼⵔ ⵙ ⴰⴷ ⵏⵓⵜⵍⴰⵢ ⴰⴼ 
ⵉⵙⵡⵉⵔⵏ 1,2, ⴷ 3 ⵢⵉⵍⴰ ⵏⵏⵊ. 

ⴷⴼⴼⵔ ⵢⵉⵎⵊⴰⵔ ⵏ ⵢⵉⵔⴷⵏ, ⴰⴷ ⵜⵙⵉⵔⴷⵏ ⴷ ⴰⴷ ⵢⵜⵡⴰⴼⵙⵔ ⵓⵙⵙⴰⵏ ⴰⴷⴷⵓ ⵜⴼⴼⵓⵢⵜ 
ⴱⴰⵛ ⴰⴷ ⵢⵇⵇⵓⵔ. ⴷⴼⴼⵔ ⵢⵉⴼⵙⴰⵔ, ⴰⴷ ⵡⵢⵏ ⵉⵔⴷⵏ ⴰⴷ ⵏⴷⴷⴳⴷⴳⵏ ⴷⴳ ⵜⵙⵉⵔⵜ, ⴷ ⴰⴷ 
ⵢⵜⵡⴰⵙⵉⴼⴻⴼ ⴷⴳ ⵓⵔⴽⴽⵓⵜ18, ⴰⵔⵏ ⴰⴷ ⵢⵓⴹⴰ ⵍⴰⴷⴷⴰⵢ, ⴷ ⴰⴷ ⵜⴷⵊⵏ ⴷ ⴰⴳⵓⴷⴰ ⴰⴼ ⵢⵉⴷⵉⵙ, 
ⴷ ⵡⵓⵍⴰ ⴷ ⴰⴱⵔⴰⵔⴰⵛ19 ⴰⴷ ⵢⵇⵇⵉⵎ ⴷⴳ ⵓⵔⴽⴽⵓⵜ. ⴷ ⴰⵎⵎⵉ ⵢⵉⵍⴰⵍ ⴰⴷ ⵜⴽⵎⵣⴷ20 ⴱⴰⵛ ⴰⴷ 
ⵢⵓⴹⴰ, ⴷ ⴰⴷ ⵜⵣⵡⵉⴷ21 ⴱⴰⵛ ⴰⴷ ⵜⵎⵎⵓⴽⴽⵙ ⵙⵙⵓⴹⵔⵜ ⵉⵙ.

ⵉⵔⵓⴽⴰⵏ ⵏ ⵢⵉⴱⵔⴰⵏ

• ⵜⴰⵙⵉⵔⵜ
• ⴰⵔⴽⴽⵓⵜ
• ⴰⵍⵢⵢⴰⵏ ⵉⵣⵉⵖ ⵜⴰⵥⵉⵡⴰ, (ⴰⴼ ⵎⵏⵉⵜ ⴰⴷ ⵜⴱⵔⵏⴷ)
• ⴰⴽⵙⴽⴰⵙ ⴷ ⴰⵎⵇⵇⴰⵔ
• ⵜⴰⵙⵉⵍⵜ ⴷ ⵜⴰⵎⵇⵇⴰⵔⵜ
• ⴰⵙⵎⵙⴰⵍ
• ⵉⵙⵙⴰⵡ (ⴰⴼ ⵎⵏⵉⵜ ⴰⴷ ⵜⴱⵔⵏⴷ)
• ⵓⴳⴰ ⵙⴳ ⵡⴰⴷⴷⴰⵏ ⵉⵙ
• ⵜⴰⵖⵏⵊⴰⵢⵜ ⵏ ⵓⵇⵛⵇⵓⵛ ⴷ ⵜⴰⵎⵇⵇⴰⵔⵜ
• ⴰⵙⵏⵡⴰⵢ ⵉⴳⴳⴰⵢ ⴷⴳ ⵜⵙⵉⵍⵉⵡⵉⵏ ⴷ ⵜⵉⵎⵇⵇⴰⵔⵉⵏ

ⵉⵙⵓⵔⵉⴼⵏ ⵏ ⵢⵉⴱⵔⴰⵏ
ⵉⴱⵔⴰⵏ
ⵉⴱⵔⴰⵏ ⵢⵜⵜⴰⴷⵍ ⵙ ⵢⵉⵖⴰⴷ ⵏ ⵡⴰⴷⵉⵏ ⵏ ⵓⴱⵔⴰⵔⴰⵛ ⵡⵓⵍⴰ ⵢⵇⵇⵉⵎ ⴷⴳ ⵓⵔⴽⴽⵓⵜ. ⴰⴷ ⵢⵜⵡⴰⵎⴱⵔ 
ⴷⴳ ⵜⵥⵉⵡⴰ, ⴷ ⴰⴷ ⵜⵔⵏⵢⴷ ⵏⵏⵊ ⵉⵙ ⴰⵛⵛⴰⵔ ⵏ ⵡⴰⵔⵏ ⴱⴰⵛ ⵡⵍ ⵢⵟⵍⵟⵍⵉⵟ ⵛ. ⴷ ⴰⴷ ⵢⵜⵡⴰⵏⴱⵙ25 
ⵙ ⵡⴰⵎⴰⵏ, ⴷ ⴰⴷ ⵜⴰⴷⵍⴷ ⵜⴱⵔⵔⵏⴷ ⴷⴳ ⵙ ⵙ ⵡⵓⴼⵓⵙ. ⴷ ⴷⴳ ⵙ ⵎⴰⵎⵎⵓ ⵢⵜⵜⵉⴳ ⴷⴳ ⵡⴰⵛⵛⴰⵔ 
ⵏ ⵡⵓⴷⵉ ⵏ ⵓⵣⵎⵎⵓⵔ ⴷ ⵜⵉⵙⵏⵜ ⵉ ⵡⴰⵎⴰⵏ ⵢⵉⵍⴰ ⴰⴷ ⵢⵏⴱⵙ ⵙⴳ ⵙⵏ.

ⴷ ⵢⵉⴱⵔⴰⵏ ⵢⵜⵜⵖⵉⵎⴰ ⴷⴳ ⵜⵥⵉⵡⴰⵡⵉⵏ ⵜⵉⵎⵇⵇⴰⵔⵉⵏ ⵉⵣⵉⵖ ⴷⴳ ⵢⵉⵍⵢⵢⴰⵏⴻⵏ. ⴷ ⴰⵎⵎⵉ ⴷⵔⵓⵙ 
ⴰⴷ ⵜⵜⵉⴳⴷ ⴷⴳ ⵜⵥⵉⵡⴰ ⴷ ⵜⴰⵎⵛⴽⵓⵏⵜ, ⴷⴰⵀⵀⴰⵏⵉⵜ, ⴰⵎⴰⵏ ⵡⵍ ⵜⵖⵉⵎⵉⵏ ⵛ ⴰⴳⵓⴷⴰ ⴱⴰⵛ ⵡⵍ 
ⵉⵜⵜⴰⴷⵍ ⵛ ⴷ ⵜⵉⴽⵔⴽⵓⴱⵉⵏ ⴷ ⵜⵉⵎⵇⵇⴰⵔⵉⵏ. ⴷ ⵡⴰⵛⵛⴰⵔ ⵏ ⵜⴽⵔⴽⵓⴱⵉⵏ ⵜⵉⵍⴰ ⴰⴷ ⵏⵜⴰⴼⴷ, 
ⵎⵔⵙⵉⵏⵜ ⵊⴰⵔ ⵢⵉⴼⴰⵙⵙⵏ ⵉⴽ/ⵉⵎ. ⴷⴼⴼⵔⵙ ⴰⴷ ⵢⵜⵡⴰⵎⴱⵔ ⴷⴳ ⵓⵔⴽⴽⵓⵜ. ⴰⴳⵎⵓⴹ ⵡⵓⵍⴰ 
ⵜⵅⵙⴷ ⴰⴷ ⵜⴰⵡⴹⴷ, ⴰⴷ ⵜⴷⵊⴷ ⵜⵉⴽⵔⴽⵓⴱⵉⵏ ⵜⵉⵣⵡⵡⴰⵔⵉⵏ ⴰⴷ ⴰⴷⵍⵏⵜ ⴷ  ⵜⵉⵣⴷⴰⴷⵉⵏ. 

ⵍⵣⵣⴰⵜ ⴷⴳ ⵓⴷⵍⵉⵙ, ⴷⴳ ⵓⵙⴱⵜⵔ ⵏ ⵢⵉⴼⵔⵛⴰⵢⵏ. ⴰⴷ ⵜⴰⵍⵙⴷ ⵜⵉⵙⵓⵔⵉⴼⵉⵏ ⵜⵉⵍⴰ ⵏⵏⵊ, ⴰⵎⵎⵏ 
ⴰⴷ ⵜⴷⵊⴷ ⵜⵉⴽⵔⴽⵓⴱⵉⵏ ⴷ ⵜⵉⵣⵡⵡⴰⵔⵉⵏ.

ⴰⵔⵓⴳⴳⵜ
ⵜⵜⵛⵓⵔ ⵙ ⵡⴰⵎⴰⵏ ⴰⴷⵉⵏ ⵏ ⵜⵙⵉⵍⵜ ⵜⴰⵎⵇⵇⴰⵔⵜ ⵜⵓⵍⴰ ⵏⵓⵜⵍⴰⵢ ⴰⴼⵍⵍⴰⵙ ⵙ ⵡⴰⵍⵍⵉⵏ ⴷⴳ.  ⵎⵎⴱⵔ 
ⵜⴰⵙⵉⵍⵜ ⵏⵏⵊ ⵓⵙⵏⵡⴰⵢ, ⴷ ⴷⵊ ⴰⵎⴰⵏ ⴰⴷ ⵣⵖⵍⵏ26. ⴷⴳ ⵡⴰⴽⵓⴷ ⵡⵓⵀ, ⴰⵖⴷ ⴰⴽⵙⴽⴰⵙ ⴰⵎⵇⵇⴰⵔ ⴰⵎ 
ⵡⵓⵍ ⴷⴳ, ⴷ ⵜⵜⵛⵓⵔⵉ ⴰⵍ ⵡⴰⵣⴳⵏ ⵙ ⵓⴱⵔⴰⵔⴰⵛ ⵓⵍⴰ ⵢⴱⵔⵏ. ⵎⵎⴱⵔ ⴰⴽⵙⴽⴰⵙ ⵏⵏⵊ ⵜⵙⵉⵍⵜ27 
ⴷ ⵙⵓⴳⴳⵎ ⴰⵍ ⵍⵎⵎⵉ ⴰⵎⴰⵏ ⵏ ⵜⵙⵉⵍⵜ ⴰⴷ ⴰⴷⵍⵏ ⵜⵜⴰⵢⵣⴰⴳⵏ. ⴰⵖⴷ ⴰⵙⵎⵙⴰⵍ ⴷ ⵙⵓⵏⴹ ⵉ ⴰⴼ ⵎⴰⵏⵉ 
ⴰⴽⵙⴽⴰⵙ ⵢⵜⵜⴰⵜⴼ ⴷⴳ ⵜⵙⵉⵍⵜ, ⴱⴰⵛ ⴰⴷ ⵢⵙⴱⴷⴷ ⵓⴼⵓⵖ ⵏ ⵡⴰⵔⵓⴳ ⵙ ⵢⵉⴷⵉⵙ ⵡⴷⴷⵉⵏ. 

ⵜⴰⵎⴰⵡⵜ: ⵎⵉⴷⴷⵏ ⵉⵥⴰⵡⴰⵍⵉⵢⵢⵏ, ⴰⴳⵓⴷⴰ ⵙ ⵢⵉⵔⵓⴽⴰⵏ ⵏⵙⵏ ⴷ ⵉⵇⴱⵓⵔⵏ28. ⵎⴰⵏⵉⵙ ⴰⴷ ⵔⵓⴳⴳⵜⵏ 
ⴽⵙⴽⵙⵓ, ⴰⵙⵎⵙⴰⵍ ⵡⵍ ⵉⵜⵜⴰⵖ ⵛ ⴷⴳ ⵓⵙⴱⴷⴷⵉ ⵏ ⵡⵓⴼⵓⵖ ⵏ ⵡⴰⵔⵓⴳ. ⴱⴰⵛ ⴰⴷ ⵙⴱⴷⴷⵏ 
ⴰⵔⵓⴳ, ⵜⵜⵍⵜⵜⵖⵏ ⴷⴳ ⵓⵔⵉⵜⵉ ⴰⴼ ⵜⵉⵏⵓⴼⴼⵉⴳⵉⵏ ⵜⵉⵍⴰ ⵡⵍ ⵜⵡⴰⵇⵇⵙⵏⵜ ⵛ ⵙ ⵓⵙⵎⵙⴰⵍ. ⴷⴳ 
ⵡⴰⴷⴷⵍ ⴰⴷ ⵢⵇⵇⵉⵎ ⴰⵔⵓⴳ ⵉⵜⵜⴼⴼⵖ. ⴰⵎⵎⵏ ⴷⵉⴷ ⵡⴰⵛⵛⴰⵔ ⵏ ⵡⴰⴽⵓⴷ, ⴰⵔⵓⴳ ⴰⵍⴰ ⵢⴼⴼⵖ ⵣⵔ 
ⵓⵔⵉⵜⵉ, ⴰⴷ ⵜⵉⵙⵏⵡⴰ ⴷ ⴰⴷ ⵢⴰⴷⵍ ⵢⵇⵇⵓⵔ ⴰⵎ ⵓⴹⵖⴰⵖ. ⴷ ⵎⴰⵏⵉⵙ ⴰⴷ ⵢⵇⵇⵓⵔ ⴰⴷ ⵢⵙⴱⴷⴷ 
ⵓⴼⵓⵖ ⵏ ⵡⴰⵔⵓⴳ. 

ⴷⴰⵀⵀⴰⵏⵉⵜ, ⵛⴰ ⴰⵎ ⵎⴰⵎⴰⴽ ⴰⵙⵏⵡⵉ ⵏ ⴽⵙⴽⵙⵓ ⴰⵍⴰ ⴰⴷ ⵏⵓⵜⵍⴰⵢ ⴼⵍⵍⴰⵙ ⵍⵣⵣⴰⵜ. ⴰⵎⴳⵉⵔⴷ 
ⴷⴰⵀⵀⴰⵏⵉⵜ ⴷⴳ ⵎⵏⵏⴰⵡ ⵏ ⵜⵖⵓⵙⵉⵡⵉⵏ. ⵙⴳ ⵙⵏⵜ:
• ⴰⴽⵙⴽⴰⵙ ⵢⵜⵜⵖⵉⵎⴰ ⵡⴰⵔ ⴰⴷⴷⴰⵏ ⵢⴰⵍ ⴰⴽⵓⴷ ⴰⵍⴰ ⵢⵍⵍⴰ ⴷⴳ ⵙ ⵏⵏⵊ ⵜⵙⵉⵍⵜ.
• ⵉⵙⵡⵉ29 ⵏ ⵓⴽⴰⵍⴰ30 ⴷ ⴰⵣⴳⵏ ⵏ ⵓⵙⵏⵡⵉ ⵛⴰ ⴷ ⴰⵙⵏⵡⵉ ⵙⴳ ⵢⵉⵎⴰⵏ ⵉⵙ.

ⴷⵊ ⴰⴽⵙⴽⴰⵙ ⵏⵏⵊ ⵡⴰⵎⴰⵏ ⵢⵉⵍⴰ ⵜⵜⴰⵢⵣⴰⴳⵏ, ⴷ ⴷⵡⵍ ⴰⵙⵏ ⴷⴼⴼⵔ 20 ⵏ ⵜⵣⴷⴰⴷⵉⵏ31. ⴷⴳ 
ⵡⴰⴽⵓⴷ ⵡⵓⵀ, ⵎⵎⴱⵔ ⵉⵙⵙⴰⵡ ⵍⴰⴷⴷⴰⵢ, ⴱⴰⵛ ⴰⴷ ⵜⵎⴱⵔⴷ ⵏⵏⵊ ⵉⵙ ⴽⵙⴽⵙⵓ ⴰⵛⵛⴰⵔ 
ⵉⴹⵏ. ⵅⵅⵓⵍ, ⴽⵎⵛ ⴰⴽⵙⴽⴰⵙ ⴷ ⴰⵚⴱⵉⵃ ⵙ ⵢⵉⴼⴰⵙⵙⵏ ⵉⵙ ⵉⵙⵏⵉⵏ, ⴷ ⵇⴰⵎⵉ ⵙ ⵏⵏⵊ ⵜⵙⵉⵍⵜ. 
ⴰⵖⴷ ⴰⴽⵙⴽⴰⵙ ⵏⵏⵊ ⵉⵙⵙⴰⵡ, ⴷ ⴽⵓⴱ ⴽⵙⴽⵙⵓ ⴰⵍⴰ ⴷⴳ ⵙ ⴰⴼ ⵍⵍⴰⵙ. ⵖⵜⵍ32 ⵙ ⵡⴰⵔⵓⴳ ⴰⵍⴰ 
ⵉⵜⵜⴰⵍⵉ, ⴰⴷ ⵢⴰⵡⴹ ⵓⴷⵎ ⵉⵣⵉⵖ ⵉⴼⴰⵙⵙⵏ.

ⵉⴼⵙⴰⵔ
ⴰⵖⴷ ⵜⴰⵖⵏⵊⴰⵢⵜ ⵏ ⵓⵇⵛⵇⵓⵛ ⴷ ⵜⴰⵎⵇⵇⴰⵔⵜ ⴷ ⴰⴷⵍ ⴷⴳ ⵢⵉⵙⵙⴰⵡ ⵏ ⵓⴽⵎⵎⵓⵙ ⴷ ⵏⵜⵜⴰ ⵢⵣⵖⵍ. 
ⴰⴼ ⵜⵎⴰ ⵏ ⵢⵉⵙⵙⴰⵡ, ⴰⵍ ⵎⴰⵏⵉⵙ ⴰⴷ ⵢⴰⵡⴹ ⵓⴼⵓⵙ ⵉⵣⵉⵖ ⵙⵏ ⵏ ⵢⵉⴼⴰⵙⵙⵏ ⴰⴼ ⵢⴰⵍ ⵜⴰⵎⴰ. ⴷ 
ⴷⵊⵉ ⵢⴼⵙⵔ. 

• ⴰⵎⵎⵉ ⵜⴼⵙⵔⴷ ⵜⵉ ⴰⴷⴷⵓ ⴰⴱⵔⵟⴰⵍ ⵉⵣⵉⵖ ⵣⵣⵔ ⵓⵊⴰⴷⵉⵔ33 ⴷⴳ ⵓⵎⴰⵍⵓ34, ⵎⵎⵉⵜⴰ 
ⴰⴷ ⵜⵙⵉⵜⴼⴷ ⴷⵉⴷ ⵓⵡⵓⵟⵟⵓ ⵏ ⵜⴼⴼⵓⵢⵜ ⴱⴰⵛ ⵡⵍ ⵜⵜⴳⴳⵣ ⵛ ⴰⴼⵍⵍⴰⵙ ⵜⴰⴳⵓⵜ. ⴷ ⴷⵡⵍ 
ⴼⵙⵔⵉ ⵍ ⵡⴰⵢⵜⵛⴰ.

• ⴰⵎⵎⵉ ⵜⴼⵙⵔⴷ ⵜⵉ ⴷⴳ ⵡⴰⵎⵎⴰⵙ ⵏ ⵜⵣⵇⵇⴰ, ⴷⵊⵉ ⴰⴷ ⵢⵏⵙ ⴰⵎ ⵎⴰⵎⴰⴽ ⵏⵜⵜⴰ. ⴷ ⴷⵡⵍ ⴰⵙ 
ⴰⵢⵞⵞⴰ ⴱⴰⵛ ⴰⴷ ⵜⵖⵏⵏⵊⴷ.

ⴷⴳ ⵙⵏ ⵏ ⵡⴰⵏⴰⵡⵏ35 ⵢⵉⵍⴰ ⵏⵏⵊ, ⴰⴷ ⵜⴰⵍⵙⴷ ⵓⴽⴰⵍⴰ ⵏ ⵢⵉⴼⵙⴰⵔ ⵎⵏⵏⴰⵡ ⵏ ⵓⵙⵙⴰⵏ, ⴰⵍ ⵎⴰⵏⵉⵙ ⴰⴷ 
ⵜⴰⴼⴷ ⴽⵙⴽⵙⵓ ⵢⵇⵇⵓⵔ. 

ⵖⵜⵍ, ⴰⴷ ⵜⴷⵊⴷ ⵉⵥⵏⵥⴰⵔⵏ ⵏ ⵜⴼⴼⵓⵢⵜ ⴰⴷ ⴰⵡⴹⵏ ⴷⴳ ⵢⵉⵙⵙⴰⵡ ⴷⴳ ⵓⵙⵙⴰⵏ ⵉⵎⵣⵡⴰⵔⵏ. ⴰⵎⵎⵏ 
ⴰⵎⵎⵉ ⴷ ⵜⴰⵊⵔⵙⵜ, ⴷ ⵓⴳⵓⵔⵏ ⵙⵏ ⵏ ⵓⵙⵙⴰⵏ ⴰⴼ ⵢⵉⴼⵙⴰⵔ, ⴷ ⵜⵓⴼⵉⴷ ⴽⵙⴽⵙⵓ ⵢⵇⵇⵉⵎ ⴷⴳ 
ⵙ ⵉⴷⴷⴰⵔ. ⴷⴳ ⵡⴰⴽⵓⴷ ⵡⵓⵀ, ⵙⵓⴼⵖ ⴼⵙⵔ ⵉ ⴰⵎ ⵡⴰⵣⴳⵏ ⵏ ⵢⵉⵎⵉⵔ ⴰⴷⴷⵓ ⵜⴼⴼⵓⵢⵜ ⴱⴰⵛ 
ⵡⵍ ⵉⵖⵡⵡⵉ36 ⵛ. 

ⵎⴰⵏⵉⵙ ⴰⴷ ⴷ ⵜⵜⴰⴼⴷ ⵢⵇⵇⵓⵔ. ⵇⵇⵏ ⴰⴷⵉⵏ ⵏ ⵢⵉⵙⵙⴰⵡ ⴷ ⴰⴽⵎⵎⵓⵙ. ⴷ ⵏⵖⵍ ⵉ ⴷⴳ ⵡⵓⴳⴰ ⵡⵓⵍⴰ 
ⵙ ⵡⴰⵎⵓⵔ, ⵉⵣⵉⵖ ⴷⴳ ⵜⵖⵓⵙⴰ ⴰⵎ ⵏⵜⵜⴰ, ⵡⵍ ⵉⵜⵜⵙⵉⵜⴰⴼ ⵛ ⴷⴳ ⵡⴰⴹⵓ. ⴷ ⵃⵔⵣ ⵉ ⴷⴳ 
ⵢⵉⵔⵊⵉ, ⵉⵣⵉⵖ ⵃⵔⵣ ⵉ ⴷⴳ ⵓⴷⵖⴰⵔ ⵢⵇⵇⵓⵔ ⵡⵍ ⵜⵜⴰⵡⴹ ⵛ ⴷⴳ ⵙ ⵜⴼⴼⵓⵢⵜ. 

ⴰⵎⵢⵓ ⵉⵏⵊⵊⵎ ⴰⴷ ⵢⵇⵇⵉⵎ ⵖⵔⵡⵏ ⴰⵙⴳⴳⴰⵙ ⵉⵣⵉⵖ ⵉⵟⵔ. ⵢⴰⵍ ⵜⵉⴽⵍⵜ ⵜⵅⵙⴷ ⴰⴷ ⵜⵙⵏⵡⵉⴷ 
ⵉⴷⵊⵜ ⵙ ⵜⵔⵎⵉⵏ ⵏ ⴽⵙⴽⵙⵓ, ⵜⵉⵍⴰ ⴰⴷ ⵏⵓⵜⵍⴰⵢ ⴰⴼⵍⵍⴰⵙⵏⵜ ⵍⴰⴷⴷⴰⵢ, ⴰⴷ ⴷⵡⵍⴷ ⴰⴷ ⵜⵡⵢⴷ 
ⴰⵛⵛⴰⵔ ⵏ ⴽⵙⴽⵙⵓ ⵢⴱⵔⵏ ⵙⴳ ⵢⵉⵔⵊⵉ.

ⵉⴱⵔⴰⵏ ⵏ ⴽⵙⴽⵙⵓ ⴷⴳ ⵜⴷⵍⵙⴰ ⵏⵏⵖ
ⵜⴰⵔⵖⵖⴰⵜ
ⴷⴳ ⵜⴰⴷⵍⵙⴰ ⵜⴰⵎⴰⵣⵉⵖⵜ ⵏ ⵡⴰⵜ ⵡⵉⵍⵍⵓⵍ. ⴰⵎ ⴰⴳⵓⴷⴰ ⵏ ⵜⵎⵜⵜⵉⵡⵉⵏ ⵏ ⵢⵉⵎⴰⵣⵉⵖⵏ. ⵜⴰⵔⵖⵖⴰⵜ 
ⵏⵜⵜⴰⵜ ⴷ ⴰⴷⵔⵓ ⵏ ⵜⵡⵓⵔⵉ ⵊⴰⵔ ⵎⵉⴷⴷⵏ, ⴱⴰⵛ ⴰⴷ ⵙⵎⴷⴰⵏ ⵉⴳⴰ ⵏ ⵜⵖⵓⵙⴰ ⴷ ⵜⴰⵎⵇⵇⴰⵔⵜ. ⴷⴳ 
ⵜⵔⵖⵖⴰⵜ ⵢⴰⵍ ⵢⵉⵍⴰ ⵜⵜⵇⴷⴷⵛⵏ, ⴱⴰⵛ ⴷⴳ ⵜⴰⴳⴳⴰⵔⴰ ⴰⴷ ⵥⵓⵏⴻⵏ ⴰⵍⴰ ⵢⴼⴼⵖ ⵙⴳ ⵓⵇⴷⴷⵛ ⵏⵙⵏ. 
ⵉⵣⵉⵖ ⴰⴷ ⵜⵇⴷⴷⵛⵏ ⴱⴰⵛ ⴰⴷ ⵉⴳⵏ ⵜⵖⵓⵙⴰ ⴰⴷ ⵜⴷⴷⵔ ⵉ ⵢⴰⵍ ⵢⵉⵍⴰ ⵉⴳⵏ ⵜⴻⵜ ⴷ ⵉ ⵜⵡⵊⵉⵡⵉⵏ ⵏⵙⵏ. 

ⴷⴳ ⵢⵉⴱⵔⴰⵏ ⵏ ⴽⵙⴽⵙⵓ. ⴷⴳ ⵙ ⵎⴰⵎⵎⵓ ⵉⵜⵜⵉⴳ ⴷⴳ ⵙ ⴷ ⵜⴰⵔⵖⵖⴰⵜ. ⴱⴰⵛ ⴰⴷ ⵉⴳⵏ ⴷⴳ 
ⵙ ⴰⴳⵓⴷⴰ ⵏ ⴽⵙⴽⵙⵓ ⴷⴳ ⵜⵉⴽⵍⵜ. ⵜⵙⵎⵓⵏⴻⵏ ⴷⴳ ⵙ ⴰⵢⵜ22 ⵏⵙⵏ, ⵉⵎⵙⵏⵏⴰⵔⴳⵏ23, ⵉⵣⵉⵖ ⴷ 
ⵉⵎⴷⴷⵓⴽⴰⵍ. ⴷⴳ ⵜⵉⴷⴷⴰⵔⵜ ⵉⴷⵊⵜ. ⴰⴷ ⴷ ⴰⵖⵏ ⵙⴳ ⵢⵉⵎⵏⴷⵉ ⴰⵍⴰ ⵎⵊⵔⵏ ⵜⵉⴷ. ⴷ ⴰⴷ ⴰⴷⵍⵏ 
ⴷⴳ ⵢⵉⴱⵔⴰⵏ ⵏ ⴽⵙⴽⵙⵓ, ⴷ ⴰⴷ ⵜⵔⵓⴳⴳⵜⵏ. ⴷⴳ ⵜⴰⴳⴳⴰⵔⴰ, ⴰⴷ ⵥⵓⵏⴻⵏ ⴽⵙⴽⵙⵓ ⴰⵍⴰ ⵢⴱⵔⵏ 
ⵊⴰⵔ ⴰⵢⴰⵙⵏ, ⵢⴰⵍ ⵎⴰⵎⵎⵓ ⴰⴼ ⵎⵏⵉⵜ ⵢⵓⵖⴷ ⵉⵎⵏⴷⵉ. ⴷ ⴰⴷ ⵜⵡⵢⵏ ⴰⴷ ⵜⴼⵙⵔⵏ ⵢⴰⵍ ⵎⴰⵎⵎⵓ ⴷⴳ 
ⵜⵉⴷⴷⴰⵔⵜ ⵉⵙ. 

ⵜⴰⵡⵉⵣⴰ
ⴰⵎ ⵎⴰⵎⴰⴽ ⵜⴰⵔⵖⵖⴰⵜ, ⵜⴰⵡⵉⵣⴰ ⴷ ⵉⴷⵉⵙ ⵙⴳ ⵜⴷⵍⵙⴰ ⵏ ⵡⴰⵜ ⵡⵉⵍⵍⵓⵍ, ⵜⵍⵍⴰ ⵍ ⵡⴰⴳⵓⴷⴰ 
ⵏ ⵜⵎⵜⵜⵉⵡⵉⵏ ⵏ ⵢⵉⵎⴰⵣⵉⵖⵏ. ⴷⴳ ⵜⵡⵉⵣⴰ, ⵎⵉⴷⴷⵏ ⵜⵙⵎⵓⵏⴻⵏ ⴱⴰⵛ ⴰⴷ ⵇⴷⴷⵛⵏ ⵜⵖⵓⵙⴰ ⴷ 
ⵜⴰⵎⵇⵇⴰⵔⵜ ⵉ ⵢⵉⴷⵊⵏ, ⵉⵣⵉⵖ ⵉ ⵜⴰⵡⵊⴰ ⵙ ⵜⵡⵊⵉⵡⵉⵏ ⵏ ⵜⵎⵜⵜⵉ ⵏⵙⵏ. ⴷⴳ ⵜⴰⴳⴳⴰⵔⴰ, ⴰⴳⵔⵓⴹ ⵏ 
ⵜⵡⵓⵔⵉ ⵏⵙⵏ ⴰⴷ ⵢⴷⵡⵍ ⵉ ⵡⴰⴷⵉⵏ ⵏ ⵢⵉⴷⵊⵏ/ⵉⴷⵊⵜ ⵉⵣⵉⵖ ⵉ ⵡⴰⴷⵉⵏ ⵏ ⵜⴰⵡⵊⴰ.

ⵜⴰⵡⵉⵣⴰ ⵏ ⵢⵉⴱⵔⴰⵏ ⵏ ⴽⵙⴽⵙⵓ, ⵜⵜⵉⴳⵏ ⴷⴳ ⵙ, ⵎⴰⵏⵉⵙ ⵜⴰⵡⵊⴰ ⵖⵔⵙ ⵜⴰⵎⵖⵔⴰ ⴷⴳ ⵓⵎⴰⵍⴰⵙ 
ⵉⵣⵉⵖ ⵙⵏ ⴰⴷ ⴷ ⴰⵙⵏ. ⴰⵎⵎⵉ ⴷ ⵜⴰⵎⵖⵔⴰ ⵏ ⵜⵏⵊⵊⵉⴼⵜ, ⵜⴰⵡⵊⴰ ⵏ ⵜⵙⵍⵜ ⴰⴷ ⴷ ⵜⵉⴳ ⵜⴰⵡⵉⵣⴰ, ⴷ 
ⵜⴰⵡⵊⴰ ⵏ ⵓⵙⵍⵉ ⴰⴷ ⵉⴳⵏ ⵜⴰⵡⵉⵣⴰ ⵉⴹⵏ. ⵎⴰⵖⴰⵍⵍⵉⴽ, ⵜⴰⵎⵖⵔⴰ ⵏ ⵜⵏⵊⵊⵉⴼⵜ ⵏ ⵡⴰⵜ ⵡⵉⵍⵍⵓⵍ, ⵓⴳⴰⵔ 
ⵏ 3 ⵏ ⵓⵙⵙⵏ, ⴰⵎⵎⵏ ⴷ ⵙⵏⵜ ⵏ ⵜⵎⵖⵔⵉⵡⵉⵏ. ⵜⴰⵡⵊⴰ ⵏ ⵜⵙⵍⵜ ⵖⵔⵙ ⵜⴰⵎⵖⵔⴰ ⴰⵙ, ⴷ ⵜⴰⵡⵊⴰ ⵏ ⵓⵙⵍⵉ 
ⵖⵔⵙ ⵜⴰⵎⵖⵔⴰ ⴰⵙ.

ⴷⴳ ⵜⵡⵉⵣⴰ ⵏ ⵢⵉⴱⵔⴰⵏ ⵏ ⴽⵙⴽⵙⵓ, ⴷ ⵜⵡⵉⵣⴰ ⵏ ⵜⵙⴷⵏⴰⵏ. ⴱⴰⴱ ⵏ ⵜⵎⵖⵔⴰ ⴰⴷ ⵏⴽⵢⵏ ⴰⴷⵍⴰⵖ24 

ⵉ ⵡⴰⵢⵜ ⵏⵙⵏ, ⵉⵎⴷⴷⵓⴽⴰⵍ ⵏⵙⵏ, ⴷ ⵢⵉⵎⵙⵏⵏⴰⵔⴳⵏ ⵏⵙⵏ, ⴱⴰⵛ ⴰⴷ ⴰⵙⵏ ⵉ ⵜⵉⴷⴷⴰⵔⵜ ⵏ ⴱⴰⴱ ⵏ 
ⵜⵎⵖⵔⴰ ⴰⴷ ⵏⵜⴰⵡⵣⵏ ⴰⴷ ⴱⵔⵏⴻⵏ ⴷⵉⴷⵙⵏ ⴽⵙⴽⵙⵓ ⴷ ⴰⴷ ⵎⴽⵍⵉⵏ ⴷⵉⴷⵙⵏ ⴰⵙⵙ ⵡⴷⴷⵉⵏ. ⴰⵙⵙ 
ⵏ ⵜⵡⵉⵣⴰ ⵏ ⴽⵙⴽⵙⵓ ⵜⴰⵍⵊⵉ, ⴰⴷ ⴰⴷⵍⵏ ⵜⵜⴰⵙⴷⵏ ⵎⵉⴷⴷⵏ ⵉ ⵜⵉⴷⴷⴰⵔⵜ ⵏ ⵜⵎⵖⵔⴰ, ⵜⵉⵙⴷⵏⴰⵏ ⴷ 
ⵡⴰⵔⵔⴰⵛⵏ ⵏⵙⵏⵜ. ⴰⴷ ⴱⵔⵏⴻⵏⵜ ⴰⴷⵉⵏ ⵏ ⴽⵙⴽⵙⵓ ⴷ ⴰⴷ ⵜⵙⵔⵓⴳⴳⵜⵏⵜ. ⴷⴳ ⵓⴽⵙⴽⴰⵙ ⴰⵎⵣⵡⴰⵔ, 
ⴰⴼ ⵜⵏⵎⵎⵉⵔⵜ ⴰⵍⴰ ⴷⴳ ⵙ, ⴰⴷ ⴽⴽⵙⵏ ⴰⵛⵛⴰⵔ ⵙⴳ ⵙ ⴰⴼ ⵢⵉⴷⵉⵙ, ⴱⴰⵛ ⴰⴷ ⵉⴳⵏⵜ ⵙⴳ ⵙ 
ⴰⵎⴽⵍⵉ ⵏ ⵓⴷⵍⴰⵖ. ⵎⴰⵏⵉⵙ ⴰⵎⴽⵍⵉ ⵉⵜⵜⵡⴰⵙⵏⵡⴰ, ⴰⴷ ⵙⵎⴷⴰⵏⵜ ⵉⴼⵙⴰⵔ ⵏ ⴽⵙⴽⵙⵓ.

ⵉⵔⵔⵓⵣⵏ ⵏ ⵜⵡⵉⵣⴰ
ⵜⴰⵎⵓⵖⵍⵉ ⵏ ⵜⵎⴷⴷⵓⵔⵜ ⵉ ⵡⴰⵜ ⵡⵉⵍⵍⵓⵍ ⵏ ⵣⵉⴽ, ⴷⴳ ⵙ ⵎⴰⵜⵜⴰ ⵉⵇⵇⵏ ⵙⴳ ⵜⵏⵎⵎⵉⵔⵜ ⴷ 
ⵉⵔⵔⵓⵣⵏ. ⴷⴳ ⵓⴱⴰⵜⵓ ⵏ ⴽⵙⴽⵙⵓ ⵏⵓⵜⵍⴰⵢ ⴷⴳ ⴰⴼ ⵜⵏⵎⵎⵉⵔⵜ. ⴷ ⵢⵉⵔⵔⵓⵣⵏ ⴰⴷ ⵏⵓⵜⵍⴰⵢ 
ⴼⵍⵍⴰⵙⵏ ⴷⴰⵀⵀⴰⵏⵉⵜ. ⵉⵔⵔⵓⵣⵏ, ⵏⵜⵏⵉⵏ ⴷ ⵜⵉⵖⵓⵙⵉⵡⵉⵏ ⴷ ⵜⵉⵚⴱⵉⵃⵉⵏ ⵜⴱⴱⵢⵏ ⴷⴳ ⵙⵏⵜ 
ⵎⵉⴷⴷⵏ ⴰⴼ ⵢⵉⴳⴰ ⵏ ⵜⵚⴱⵉⵃⵜ. ⴰⵎ ⵎⴰⵎⴰⴽ ‘ⴽⴰⵔⵎⴰ’ ⴷⴳ ⵜⴷⵍⵙⵉⵡⵉⵏ ⵉⴹⵏ. ⴷⴳ ⵙ ⴰⴳⵓⴷⴰ 
ⵏ ⵜⵖⵓⵙⵉⵡⵉⵏ ⵜⵜⵡⴰⴳⴰⵏⵜ ⴱⴰⵛ ⴰⴷ ⴱⴱⵢⵏ ⵉⵔⵔⵓⵣⵏ. ⵙⴳ ⵙⵏⵜ ⵜⴰⵡⵉⵣⴰ. ⴰⵎⵎ ⵜⵡⵉⵣⴰ ⵏ 
ⴽⵙⴽⵙⵓ. ⵎⴰⵖⴰⵍⵍⵉⴽ ⵎⵉⴷⴷⵏ ⴰⴷ ⴰⵡⵣⵏ ⴱⴰⴱ ⵏ ⵜⵎⵖⵔⴰ ⴱⴰⵛ ⴰⴷ ⵢⵓⵎⵔ ⴷ ⴰⴷ ⵓⵎⵔⵏ ⴷⵉⴷⵙ. 

ⵉⵖⴰⴷ ⵏ ⵜⵓⵎⵔⵜ ⵉ ⵎⵉⴷⴷⵏ. ⴷ ⵢⵉⴷⵊⵏ ⵙ ⵢⵉⴱⵔⵉⴷⵏ ⵏ ⵢⵉⴱⴱⴰⵢ ⵏ ⵢⵉⵔⵔⵓⵣⵏ.

ⵜⵉⵔⵎⵉⵏ ⵏ ⴽⵙⴽⵙⵓ
ⵜⵉⵔⵎⵉⵏ ⵏ ⴽⵙⴽⵙⵓ ⵜⵉⵍⴰ ⵜⵜⵉⴳⵏ ⴷⴳ ⵙⵏⵜ ⴰⵜ 
ⵡⵉⵍⵍⵓⵍ, ⵜⵜⵡⴰⵥⵓⵏⵓⵏⵜ ⵉ ⴽⴽⵓⵥ ⵏ ⵜⵡⵙⵉⵜⵉⵏ

ⴽⵙⴽⵙⵓ. ⵖⵔⵙ ⴰⴳⵓⴷⴰ ⵏ ⵡⴰⵏⴰⵡⵏ. ⵙⴳ ⵙⵏ
• ⴽⵙⴽⵙⵓ ⵙ ⵡⴰⵢⵙⵓⵎⵏ
• ⴽⵙⴽⵙⵓ ⵙ ⵜⴳⵏⴰ
• ⴽⵙⴽⵙⵓ ⵙ ⵢⵉⵖⵎⴰⵢⵏ
• ⴽⵙⴽⵙⵓ ⵢⵓⵎⵓⵎ
• ⴰⵎⵍⵜⵓⵜ
• ⵉⴼⵔⵛⴰⵢⵏ
• ⵜⵉⵄⴱⴱⵓⴷⵉⵏ

ⵉⵔⵓⴽⴰⵏ ⵏ ⵓⵙⵏⵡⵉ ⵏ ⴽⵙⴽⵙⵓ

ⵉⵔⵓⴽⴰⵏ ⵉⴳⵊⴷⴰⵏⴻⵏ
• ⵜⴰⵙⵉⵍⵜ ⴷ ⵜⴰⵎⵛⴽⵓⵏⵜ
• ⴰⴽⵙⴽⴰⵙ ⴷ ⴰⵎⵛⴽⵓⵏ
• ⴰⵙⵎⵙⴰⵍ
• ⵜⴰⵖⵏⵊⴰⵢⵜ ⵏ ⵓⵇⵛⵇⵓⵛ
• ⴰⵎⴰⵍⴰⴽⴰⵡ37

ⵜⵉⵔⵎⵉⵏ ⵜⵉⵍⴰ ⵅⵙⵏⵜ ⵉⵔⵓⴽⴰⵏ ⵓⴳⴰⵔ, ⴰⴷ 
ⵜⴰⴼⵎ ⵉⵔⵓⴽⴰⵏ ⵉⵙ ⴷⴳ ⵜⴰⵙⵏⴰ ⴰⵙ.

14



ⴰⵔⵓⴳⴳⵜ ⵏ ⵓⵙⵏⵡⵉ ⵏ ⴽⵙⴽⵙⵓ

ⵙ ⵓⵎⵏⵣⴰⵢ, ⴰⵙⵏⵡⵉ ⵏ ⴽⵙⴽⵙⵓ ⴷ ⵙⵏ ⵏ ⵡⴰⵏⴰⵡⵏ ⵏ ⵓⵙⵏⵡⵉ ⴷⴳ ⵜⵉⴽⵍⵜ. ⴽⵙⴽⵙⵓ ⵙ ⵢⵉⵎⴰⵏ ⵉⵙ, 
ⵉⵜⵜⵡⴰⵙⵏⵡⴰ ⴷⴳ ⵡⴰⵎⵎⴰⵙ ⵏ ⵓⴽⵙⴽⴰⵙ ⵙ ⵡⴰⵔⵓⴳ. ⴰⵎⵎⵏ ⴰⵢⵙⵓⵎ, ⴷ ⵢⵉⵖⵎⴰⵢⵏ ⵢⵉⵍⴰ ⴷⴳ 
ⵜⵙⵉⵍⵜ, ⵜⵜⵡⴰⵙⵏⵡⴰⵏ ⵙ ⵡⴰⵎⴰⵏ ⵢⵉⵍⴰ ⵓⵣⴳⵏ ⴷⴳ ⵜⵙⵉⵍⵜ. 

ⴷⵊ ⴰⴷ ⵏⴰⵔⵉ ⵎⴰⵎⴰⴽ ⴰⵔⵓⴳⴳⵜ ⴷⴳ ⵓⵙⵏⵡⵉ ⵙ ⵓⵎⴰⵜⴰ ⴷⴳ ⵜⵉⴽⵍⵜ, ⴱⴰⵛ ⵡⵍ ⵏⵜⴰⵍⵙ ⵛ ⵜⵉⵔⴰ 
ⴰⵙ ⴷⵉⴷ ⵢⴰⵍ ⵜⵉⵔⵎⵜ. ⴷ ⴰⵎⵎⵉ ⴷⴳ ⵙ ⵜⵉⵔⵎⵜ ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ ⵢⵥⵍⵉ38, ⴰⴷ ⵜⴰⴼⵎ 
ⵏⵓⵔⵉ ⴼⵍⵍⴰⵙ ⵣⵣⵔ ⵙ.

ⵜⵉⵙⵓⵔⴰⴼⵉⵏ39 ⵏ ⵓⵔⵓⴳⴳⵜ

ⴰⵖⴷ ⴰⴷⵉⵏ ⵏ ⴽⵙⴽⵙⵓ  ⵡⵓⵍⴰ ⵢⴱⵔⵏ ⴷ ⴰⵍⴰ ⵜⵅⵙⴷ ⴰⴷ ⴷ ⵜⵙⵏⵡⵉⴷ. ⵎⵎⴱⵔ ⵉ ⴷⴳ ⵜⵥⵓⴹⴰ 
ⴷ ⵙⴷⴷⵔ ⵉ ⵙ ⵡⴰⵛⵛⴰⵔ ⵏ ⵡⴰⵎⴰⵏ ⴷ ⵖⵏⵏⵊ ⵉ ⴷ ⴰⵚⴱⵉⵃ ⴰⵍ ⵎⴰⵏⵉⵙ ⴰⴷ ⵢⴰⴷⵍ ⴰⴽⴽ ⵢⴷⴷⵔ 
ⴰⵛⵛⴰⵔ. ⵖⵜⵍ, ⴰⴷ ⵜⵉⴳⴷ ⴰⴳⵓⴷⴰ ⵏ ⵡⴰⵎⴰⵏ, ⴷ ⴰⴷ ⵢⴰⴷⵍ ⴽⵙⴽⵙⵓ ⵉⵍⵜⵜⵖ.

 ⵅⵅⵓⵍ, ⴰⵎⵎⵉ ⵜⵅⵙⴷ, ⵏⵖⵍ ⴰⴼⵍⵍⴰⵙ ⴰⵛⵛⴰⵔ ⵏ ⵡⵓⴷⵉ ⴷ ⵔⵏⵉ ⵖⵏⵏⵊ ⵉ ⵜⵉⴽⵍⵜ ⵉⴹⵏ.

ⴰⵖⴷ ⴰⴽⵙⴽⴰⵙ ⴷ ⵏⵖⵍ ⴷⴳ ⵙ ⴽⵙⴽⵙⵓ, ⴷ ⵎⴱⵔ ⵉ ⵏⵏⵊ ⵜⵙⵉⵍⵜ ⵜⵓⵍⴰ ⵜⴻⵜⵛⵓⵔ ⵙ ⵍⵍⵓⵙⵜ, 
ⴰⵢⵙⵓⵎ, ⵉⵖⵎⴰⵢⵏ ⵉⵣⵉⵖ ⵎⴰⵜⵜⴰ ⵢⵍⵍⴰ ⴷⴳ ⵜⵉⵔⵎⵜ ⵜⵓⵍⴰ ⵜⵜⵙⵏⵡⵉⴷ. ⵚⵓⵏⴹ  ⴰⵙⵎⵙⴰⵍ ⵊⴰⵔ 
ⵓⴽⵙⴽⴰⵙ ⴷ ⵜⵙⵉⵍⵜ. ⴷ ⵎⴰⵏⵉⵙ ⴰⴷ ⵜⵥⵔⴷ ⴰⵔⵓⴳ ⵉⵜⵜⴰⵍⵉ ⴰⴷⵏ ⴰⴽⵙⴽⴰⵙ ⵙ ⵡⴰⵎⵓⵔ ⵉⵙ. 

ⵙⵓⴳⴳⵎ ⴰⵎ 15 ⵏ ⵜⵣⴷⴰⴷⵉⵏ, ⴷ ⴽⴽⵙ ⴰⵎⵓⵔ ⴷ ⵇⴰⵎ ⴰⴽⵙⴽⴰⵙ, ⴷ ⵓⴽⵓⴱ ⴽⵙⴽⵙⵓ ⴷⴳ 
ⵜⵥⵓⴹⴰ ⴷ ⵜⴰⵎⵇⵇⴰⵔⵜ, ⴷ ⴰⵖⴷ ⵜⴰⵖⵏⵊⴰⵢⵜ ⵏ ⵓⵇⵛⵇⵓⵛ ⴷ ⵖⵏⵏⵊ ⵉ ⴰⵍ ⵎⴰⵏⵉⵙ ⴰⴷ ⵜⵔⵔⵥⴷ 
ⵢⴰⵍ ⵜⵉⴽⵄⴱⴰⵔ ⵜⵉⵍⴰ ⴷⴳ ⵙ. ⵔⵔ ⴽⵙⴽⵙⵓ ⴷⴳ ⵓⴽⵙⴽⴰⵙ, ⴷ ⵎⴱⵔ ⵉ ⵏⵏⵊ ⵜⵙⵉⵍⵜ ⴷ ⵔⵔ 
ⴰⵙⵎⵙⴰⵍ ⴰⴼⵍⵍⴰⵙ, ⴷ ⴷⵊ ⵉ ⵢⵓⴷⵏ. ⴰⵎ ⴰⵣⴳⵏ ⵏ ⵢⵉⵎⵉⵔ, ⵍⵍⵙ ⴰⵖⵏⵏⵊ ⵏ ⴽⵙⴽⵙⵓ. ⵅⵅⵓⵍ ⵔⵔ 
ⵉ ⴷⴳ ⵓⴽⵙⴽⴰⵙ, ⴷ ⴷⵊⵉ ⵏⵏⵊ ⵜⵙⵉⵍⵜ ⴰⵍ ⵎⴰⵏⵉⵙ ⴰⴷ ⵢⵎⴷⴰ ⴰⵙⵏⵡⵉ ⵉⵙ. 

ⵜⴰⵎⴰⵡⵜ
ⴰⵎⵎⵉ ⴽⵙⴽⵙⵓ ⵏⵡⵏ ⴷ ⴰⵣⵡⵡⴰⵔ, ⴰⵖⵏⵏⵊ ⵉⵙ ⵙⵏⵜ ⵏ ⵜⵉⴽⵡⴰⵍ ⴳⴳⵜ40.

ⴽⵙⴽⵙⵓ ⵙ ⵡⴰⵢⵙⵓⵎ

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⴰⵢⵙⵓⵎ- 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ- 2 ⵖ.ⵇ42

• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ  - 1 ⵖ.ⵛ43

• ⴰⵔⵏⵥⴳⴳⴰⵖ  - 1 ⵖ.ⵛ
• ⴰⵃⵔⵇⵓⵎ44- 1 ⵖ.ⵛ.
• ⴰⵎⴰⵏ - 1 ⵍ

ⴰⵏⴰⴱⴰⵍ ⴰⴷⴰⵖⴰⵔ
ⵜⵉⵀ ⴷ ⵜⵉⵖⵓⵙⵉⵡⵉⵏ ⴷ ⵜⵉⴷⴰⵖⴰⵔⵉⵏ 
ⵜⵉⵍⴰ ⵜⵜⵡⴰⵔⵏⴰⵢⵏⵜ ⴷⴳ ⵜⵉⵔⵎⵜ 
ⵜⵓⵀ. ⴷⴳ ⵙ ⵎⴰⵜⵜⴰ ⵉⵜⵜⵡⴰⵔⵏⴰⵢ 
ⴰⴼ ⵜⴰⵟⴼⵉ ⵅⵙⵏⵜⴻⵜ ⵉⵏⴷ ⴱⴰⴱ ⵏ 
ⵜⵉⴷⴷⴰⵔⵜ. ⴷ ⴷⴳ ⵙ ⵎⴰⵜⵜⴰ ⵙⴳ 
ⵙⵏⵜ ⵢⵇⵇⵏ ⴰⴼ ⵡⴰⴽⵓⴷ ⵏ ⵓⵙⴳⴳⴰⵙ 
ⵎⴰⵏⵉⵙ ⴰⴷ ⵜⴰⴷⵍ ⵜⵍⵍⴰ.

• ⵜⵉⵍⵍⵓⵖⴷⴰ  - 1 ⴷ ⵜⴰⵎⵇⵇⴰⵔⵜ
• ⵉⴽⵉⴽⵔ  - 100 ⴳ
• ⵟⵟⵎⵟⴰⵎ ⴰⵣⵉⵣⴰⵡ - 4 ⴷ 

ⵜⵉⵎⵛⴽⵓⵏⵉⵏ 
• ⴰⵡⵡⵏ ⴰⵣⵉⵣⴰⵡ  - 100 ⴳ
• ⴰⵥⴰⵍⵉⵎ ⴰⵣⵉⵣⴰⵡ - 4 ⵏ ⵢⵉⵖⴼ 

ⴰⵡⵏ
• ⵜⴰⴳⵔⵔⵓⵎⵜ  - 200 ⴳ
• ⵜⵉⴼⵙⵏⴰⵅ  - 100 ⴳ
• ⵜⴰⵊⵓⴳⴳⵜ ⵜⴰⵣⵉⵣⴰⵡⵜ  - 

ⴰⵛⵛⴰⵡ ⵉⵣⵉⵖ ⵙⵏ
• ⴰⵇⵏⵏⴰⵎⵓⵎ45- 1 ⵜ.ⵛ. ⴷ 

ⴰⵔⵏⵜⵉⵛⵛⵔⵜ - 3 ⴰⵍ 4 ⵏ 
ⵢⵉⵙⵉⵏⵏⴻⵏ

• ⵜⵉⵎⵍⵍⴰⵍⵉⵏ ⵜⵉⵣⵍⵇⵇⵓⵢⵉⵏ  - 4 ⵏ 
ⵜⵎⵍⴰⵍⵍⵉⵏ

• ⴰⵖⵉ  - 0.2 ⵍ

ⵜⴰⵎⴰⵡⵜ:
ⴰⵢⵙⵓⵎ ⴰⴳⴷⴰⵎ ⴰⵍⴰ ⵜⵜⵉⴳⵏ ⵙⴳ ⵙ ⴽⵙⴽⵙⵓ ⵙ 
ⵡⴰⵢⵙⵓⵎ, ⵏⵜⵜⴰ ⴷ ⴰⵢⵙⵓⵎ ⵏ ⵓⴱⵔⴽⵓⵙ. ⵅⵙⵏⵜ ⵉⴷ 
ⵎⵉⴷⴷⵏ ⴰⴳⵓⴷⴰ, ⴰⴼ ⵜⴰⵟⴼⵉ ⵏ ⵜⴷⵓⵏⵜ ⵉⵙ. ⴷⴼⴼⵔ ⵙ, 
ⴰⵢⵙⵓⵎ ⵏ ⵓⴼⵓⵏⴰⵙ ⴷ ⵡⴰⵢⵙⵓⵎ ⵏ ⵢⴰⵥⵉⴹⵏ.
ⴷ ⵙⴳ ⵡⴰⵏⴰⵡⵏ ⵏ ⵡⴰⵢⵙⵓⵎ ⵢⵉⵍⴰ ⵜⵜⵡⴰⴳⴰ ⵙⴳ ⵙⵏ 
ⵜⵉⵔⵎⵜ ⵜⵓⵀ. ⴰⵎⵎⵏ ⴷⵔⵓⵙ ⵜⵉⴽⴰⵡⵍ ⵜⵉⵍⴰ ⵜⵜⵉⴳⵏ ⴷⴳ 
ⵙ; ⴰⵢⵙⵓⵎ ⵏ ⵢⵉⵖⵉⴷ, ⴰⵢⵙⵓⵎ ⵏ ⵜⵢⵓⵔⴹⴰⵙ ⴷ ⵜⵉⵡⵜⵉⵍⵉⵏ, 
ⴰⵢⵙⵓⵎ ⵏ ⵢⵉⵣⵔⵣⵔⵏ.

ⴰⵙⵓⴷⴷⵙ
ⵉⴳⵊⴷⴰⵏⴻⵏ:
• ⴰⵙⵓⴷⴷⵙ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
• ⵏⴽⴹ ⴰⵢⵙⵓⵎ ⵉ 4 ⵏ ⵢⵉⴼⵔⵙⵏ46, ⴰⴼⵔⵙ ⵉ ⵢⴰⵍ ⵉⴷⵊⵏ 

ⵙⴳ ⵢⵉⵍⴰ ⴰⴷ ⵜⵛⵏ.
• ⵏⴽⴹ ⵉⵖⴼ ⵏ ⵓⵥⴰⵍⵉⵎ ⵉ ⵢⵉⵍⵊⴷⵓⵖⵏ ⴷ ⵢⵉⵎⵛⴽⵓⵏⴻⵏ. 

ⵉⴷⴰⵖⴰⵔⵏ:
• ⴽⵔⴹ47 ⵜⵉⵍⵍⵓⵖⴷⴰ, ⵜⴰⴳⵔⵔⵓⵎⵜ ⴷ ⵜⴼⵙⵏⴰⵅ. ⴷ ⵏⴽⴹ 

ⵉⵏ ⴷ ⵢⵉⵍⵊⴷⵓⵖⵏ ⴷ ⵢⵉⵎⵛⴽⵓⵏⴻⵏ.
• ⴽⵔⴹ ⵉⴽⵉⴽⵔ ⴷ ⵡⴰⵡⵡⵏ ⴰⵣⵉⵣⴰⵡ. 
• ⵙⵣⴷⴳ ⴰⵥⴰⵍⵉⵎ ⴰⵣⵉⵣⴰⵡ ⴷ ⵇⵔⴷⵉ ⴷ ⵢⵉⵍⵊⴷⵓⵖⵏ 

ⴷ ⵢⵉⵎⵛⴽⵓⵏⴻⵏ.
• ⵥⵓⵏ ⵜⴰⵊⵓⴳⴳⵜ ⵜⴰⵣⵉⵣⴰⵡⵜ ⴱⴰⵛ ⴰⴷ ⵜⴽⴽⵙⴷ ⵙⴳ 

ⵙ ⴰⵊⴰⵔⵓⵣ ⵉⵙ. 
• ⵙⴰⵢⵣⴳ ⵜⵉⵎⵍⵍⴰⵍⵉⵏ ⴷⴳ ⵡⴰⵎⴰⵏ. ⴷ ⴽⵔⴹ ⵉⵏⵜ.

ⴰⵙⵏⵡⵉ
ⴰⵎ ⵎⴰⵎⴰⴽ ⵏⵎⵎⴰ ⴷⴳ ⵡⴰⴷⴷⴰⵍ ⵏ ⵓⴷⵉⵍⵙ. ⴰⵙⵏⵡⵉ ⵏ 
ⴽⵙⴽⵙⵓ ⵉⵜⵜⵡⴰⴳⴰ ⴷⴳ ⵙⵏ ⵏ ⵢⵉⴷⵉⵙⴰⵏ. ⵉⴷⵉⵙ ⴷⴳ 
ⵜⵙⵉⵍⵜ ⵙ ⵓⵙⴰⵢⵣⴳ ⵏ ⵡⴰⵎⴰⵏ ⴰⵍⴰ ⴷⴳ ⵙ. ⴷ ⵢⵉⴷⵉⵙ 
ⴷⴳ ⵓⴽⵙⴽⴰⵙ ⵙ ⵡⴰⵔⵓⴳ ⴰⵍⴰ ⵉⵜⵜⴰⵍⵉ ⵙ ⵜⵙⵉⵍⵜ.

ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ ⴰⵎ 

ⵎⴰⵎⴰⴽ ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⵏⵖⵍ ⵓⴷⵉ ⵏ ⵓⵣⵎⵎⵓⵔ ⴷⴳ ⵜⵙⵉⵍⵜ ⴷ ⵙⵍⵄⵇ ⴰⵙⵏⵡⴰⵢ. ⴷⵊ ⵓⴷⵉ ⴰⵛⵛⴰⵔ ⴱⴰⵛ ⴰⴷ ⵢⵣⵖⵍ. ⴷ 
ⵔⵏⵉ ⴰⴼⵍⵍⴰⵙ ⴰⵥⴰⵍⵉⵎ ⴰⵍⴰ ⵜⵏⴽⴹⴷ ⵙ ⵡⴰⵍⵍⵉⵏ . ⴷⵊ ⴰⵥⴰⵍⵉⵎ ⴰⵍ ⵎⴰⵏⵉⵙ ⴰⴷ ⵉⵜⵜⵡⴰⵙⵏⴼⵍ ⵉⵏⵉⵜ 
ⵉⵙ, ⴷ ⵔⵏⵉ ⵏⵏⵊ ⵉⵙ ⵟⵟⵎⵟⴰⵎ ⵢⵍⵍⵙ ⴷ ⵖⵏⵏⵊ ⴰⵍⴰ ⴷⴳ ⵜⵙⵉⵍⵜ, ⵜⴰⵣⴷⴰⴷⵜ ⵉⵣⵉⵖ ⵙⵏⵜ. ⵎⴱⵔ 
ⵏⵏⵊ ⵏⵙⵏ ⵉⵍⵊⴷⵓⵖⵏ ⵏ ⵡⵢⵙⵓⵎ, ⴷ ⵖⵏⵏⵊ ⵜⵉⴽⵍⵜ ⵉⴹⵏ. ⴷⵊ ⵉⵏ ⵜⴰⵣⴷⴰⵜ ⵉⵣⵉⵖ ⵙⵏⵜ. 

ⵣⵓⵣⵔ ⵏⵏⵊ ⵏⵙⵏ ⵜⵉⵙⵏⵜ, ⴰⵔⵏⵣⴳⴳⴰⵖ, ⴷ ⵓⵃⵔⵇⵓⵎ, ⴷ ⵏⵖⵍ ⵏⵏⵊ ⵏⵙⵏ ⴰⵎⴰⵏ, ⴰⵍ ⵎⴰⵏⵉⵙ ⴰⴷ ⴰⴷⵏⴻⵏ 
ⴰⴷⵉⵏ ⵏ  ⵡⵢⵙⵓⵎ.

ⴷⵊ ⴰⵎⴰⵏ ⴰⴷ ⴰⵢⵣⴳⵏ.
ⴰⵎⵎⵉ ⵜⵅⵙⴷ ⴰⴷ ⵜⵔⵏⵢⴷ ⵙⴳ ⵡⴰⵏⴱⴰⵍ ⴰⴷⴰⵖⴰⵔ. ⵅⵅⵓⵍ ⴷ ⴰⴽⵓⴷ ⵏ ⵢⵉⵔⵏⴰⵢ ⵏ ⵜⵉⵍⵍⵓⵖⴷⴰ ⴷ 
ⵜⴼⵙⵏⴰⵅ.

ⵎⵎⴱⵔ ⴰⴽⵙⴽⴰⵙ ⵏⵏⵊ ⵜⴰⵙⵉⵍⵜ ⴷ ⴰⴷⵏⵉ. ⴷⵊⵉ ⴰⵎ ⴰⵣⴳⵏ ⵏ ⵢⵉⵎⵉⵔ.
ⴷⴼⴼⵔ ⴰⵣⴳⵏ ⵏ ⵢⵉⵎⵉⵔ, ⵔⵏⵉ ⵉⴽⵉⴽⵔ, ⴰⵡⵡⵏ ⴰⵣⵉⵣⴰⵡ, ⴰⵥⴰⵍⵉⵎ ⴰⵣⵉⵣⴰⵡ, ⵜⴰⴳⵔⵔⵓⵎⵜ, 
ⴷ ⵜⵊⵓⴳⴳⵜ ⵜⴰⵣⵉⵣⴰⵡⵜ. ⴷ ⴷⵊ ⵜⴰⵙⵉⵍⵜ ⴷ ⵓⴽⵙⴽⴰⵙ ⵏⵏⵊ ⵓⵙⵏⵡⴰⵢ ⴰⵎ ⴰⵣⴳⵏ ⵏ ⵢⵉⵎⵉⵔ ⵉⴹⵏ. 
ⵥⵔ ⴰⵎⵎⵉ ⴽⵙⴽⵙⵓ ⵉⵍⵖⴻⵖ, ⵙⴱⴱⵙ ⴰⵙⵏⵡⴰⵢ ⴷ ⵙⵓⴳⴳⵣ ⴰⴽⵙⴽⴰⵙ.
ⵜⵉⵎⴰⵡⵉⵏ

ⵢⴰⵍ ⵜⵉⴽⵍⵜ ⴰⴷ ⵜ ⵇⴰⵎⴷ ⴰⴽⵙⴽⴰⵙ, ⵥⵔ ⴰⵎⵎⵉ ⴰⵎⴰⵏ ⴳⴳⵣⵏ ⴰⴷⴷⵓ ⴰⵢⵙⵓⵎ. ⴰⵎⵎⵉ ⵜⵓⴼⵉⵜⵜⵏ 
ⴳⴳⵣⵏ, ⵔⵏⵉ ⴰⵛⵛⴰⵔ ⵏ ⵡⴰⵎⴰⵏ.

ⴰⵎⵎⵉ ⵜⵙⵙⵏⴷ ⴰⵢⵙⵓⵎ ⴰⵍⴰ ⵖⵔⵡⵏ ⴷ ⴰⵎⵇⵇⴰⵔ, ⵢⵅⵙ ⴰⵎ ⴰⵣⴳⵏ ⵏ ⵢⵉⵎⵉⵔ ⵉⴹⵏ ⴱⴰⵛ ⴰⴷ ⵢⵏⵡⴰ. 
ⵎⵎⵉⵜⴰ ⴰⴷ ⵜⵍⵓⴽⴽⵎⴷ ⵉⵔⵏⴰⵢ ⵏ ⵢⴰⵍ ⵉⵖⵎⴰⵢⵏ ⴰⵣⴳⵏ ⵏ ⵢⵉⵎⵉⵔ ⴰⴼ ⵎⴰⵜⵜⴰ ⵢⵓⵔⵉ ⵏⵏⵊ. 

ⴰⵎⵎⵉ ⴰⵢⵙⵓⵎ ⴷⴳ ⵙ ⵜⴰⴷⵓⵏⵜ, ⵎⴰⵏⵉⵙ ⴰⴷ ⵜⵎⴱⵔⴷ ⵏⵏⵊ ⵓⴷⵉ, ⴷⵊ ⵢⵉⴷⵉⵙ ⴰⵍⴰ ⴷⴳ ⵙ ⵜⴰⴷⵓⵏⵜ 
ⵏⵜⵜⴰ ⴷ ⵢⵉⴷⵉⵙ ⴰⵎⴰⴷⴷⴰⵢ. ⴱⴰⵛ ⴰⴷⵉⵏ ⵏ ⵜⴷⵓⵏⵜ ⴰⴷ  ⵜⵔⵏⵉ  ⵜⴰⵟⴼⵉ ⵉ ⵜⵉⵔⵎⵜ ⵏⵡⵏ.

ⴰⵎⵎⵉ ⵜⴰⴳⵔⵔⵓⵎⵜ ⵜⵓⵍⴰ ⴰⴷ ⵜⵔⵏⵢⵎ ⴷ ⵜⵀⵟⵀⵜ, ⴱⴹⴰ ⴷⴳ ⵢⵉⵎⴱⴰⵔ ⵉⵙ ⴷⴳ ⵜⵙⵉⵍⵜ. 
ⵉⵎⴱⴰⵔ ⵏ ⵜⵉⵙⵏⵜ, ⴰⵔⵏⵣⴳⴳⴰⵣ, ⴷ ⵓⵃⵔⵇⵓⵎ, ⵉⴱⴷⴷ ⴰⴼ ⵜⴰⵟⴼⵉ ⵜⵓⵍⴰ ⵜⵅⵙⵎ.

ⵟⵟⵎⵟⴰⵎ ⵢⵍⵍⵙ ⵏⵜⵜⴰ ⴰⵍⴰ ⵉⵜⵜⴰⴷⵊⴰ ⴷⴳ ⵓⴹⵔⵣ ⴷ ⴰⵥⴳⴳⴰⵖ. ⴷ ⵙ ⵎⴰⵊⴰ ⵜⵔⵏⵏⵢⴷ ⵙⴳ ⵙ ⴰⴷ 
ⵢⵔⵏⵉ ⵉⵥⵡⴰⵖ ⵉⵙ. ⴰⵎⵎⵏ ⵎⵎⵉⵜⴰ, ⴰⴳⵓⴷⴰ ⵙⴳ ⵙ ⵉⵜⵜⴰⴷⵊⴰ ⴷⴳ ⵜⴰⵟⴼⵉ ⵜⵙⵎⵎⴻⵎ48.

ⵜⴰⵏⴽⴷⴰ49

ⵓⴽⵓⴱ ⴽⵙⴽⵙⵓ ⴰⵍⴰ ⴷⴳ ⵓⴽⵙⴽⴰⵙ ⴷⴳ ⵜⵥⵉⵡⴰ. ⵖⵏⵏⵊ ⴰⴷⵉⵏ ⵏ ⴽⵙⴽⵙⵓ ⴰⵛⵛⴰⵔ ⵙⴳ ⵜⴰⵖⵏⵊⴰⵢⵜ 
ⴱⴰⵛ ⴰⴷ ⵜⵔⵥⴷ ⴰⵎⵎⵉ ⵛⴰ ⴷⴳ ⵙ ⵜⵉⴽⵔⴽⵓⴱⵉⵏ. 

ⵜⵉⵎⴰⵡⵉⵏ:
• ⴷⴳ ⵓⵎⴰⵜⴰ50 ⵏ ⵜⵉⴽⵡⴰⵍ, ⴽⵙⴽⵙⵓ ⵙ ⵡⵢⵙⵓⵎ, ⴷ ⵢⴰⵍ ⵉⵏⴷ ⴽⵙⴽⵙⵓ, ⵜⴰⵏⴽⴷⴰ ⵏⵙⵏ ⵜⵜⵉⴳⵏ 

ⴷⴳ ⵙ ⴷⴳ ⵜⵥⵉⵡⴰ ⵉⴷⵊⵜ, ⵜⴻⵜⵜⵏ ⴷⴳ ⵙ ⵙⴳ ⵙⵏ ⴰⵍ ⵙⵎⵎⵓⵙ ⵏ ⵎⵉⴷⴷⵏ.

• ⴰⵎⵎⵉ ⵜⵅⵙⴷ ⴰⴷ ⵜⵔⵏⵢⴷ ⴰⵇⵏⵏⴰⵎⵓⵎ ⵉ ⴽⵙⴽⵙⵓ, ⵅⵅⵓⵍ ⴷ ⴰⵢⵓ ⴷ ⴰⴽⵓⴷ ⵉⵙ. ⵎⵎⴱⵔ 
ⴰⵇⵏⵏⴰⵎⵓⵎ ⴰⴼ ⵢⵉⵖⴼ ⵏ ⵜⵖⵏⵊⴰⵢⵜ ⴷ ⵜⴰⵎⵛⴽⵓⵏⵜ. ⴷ ⵣⵓⵣⵔⵉ ⵏⵏⵊ ⴰⴷⵉⵏ ⵏ ⴽⵙⴽⵙⵓ. 

ⵓⵡⵉ ⵜⴰⵖⵏⵊⴰⵢⵜ ⵉⵣⵉⵖ ⵙⵏⵜ ⵙ ⵓⴹⵔⵥ ⴰⵍⴰ ⴷⴳ ⵜⵙⵍⵉⵜ, ⴷ ⵣⵓⵣⵔ ⵉ ⴰⴼ ⵡⴰⴷⵉⵏ ⵏ ⴽⵙⴽⵙⵓ 
ⴷ ⵙⴻⵙⵔⵉ ⴷⵉⴷⵙ. 

ⴷⵓⴼ ⴰⵢⵙⵓⵎ ⴷ ⵢⵉⵖⵎⴰⵢⵏ ⵢⵉⵍⴰ ⵍⵍⴰⵏ ⴷⴳ ⵜⵙⵉⵍⵜ ⴰⴼ ⵢⵉⴷⵉⵙ ⵙ ⵓⵎⴰⵍⴽⴰⵡ, ⴷ ⵙⵣⴷⵔⵉ ⴷⴳ 
ⵢⵉⴷⵉⵙ ⴰⵍⴰ ⴷⴳ ⵙ ⵓⴹⵔⵥ, ⴷ ⵏⵖⵍ ⵏⵏⵊ ⵡⴰⴷⵉⵏ ⵏ ⴽⵙⴽⵙⵓ ⵎⴰⵎⴰⴽ ⴰⴷ ⵢⴰⵡⴹ ⴷⴳ ⵢⴰⵍ ⵢⵉⴷⵉⵙⴰⵏ 
ⵏ ⵜⵥⵉⵡⴰ. ⴰⵎⵎⵉ ⵜⵅⵙⴷ ⴽⵙⴽⵙⵓ ⵉⴱⵣⴳ ⴰⵛⵛⴰⵔ, ⵔⵏⵉ ⵏⵖⵍ ⴰⴼⵍⵍⴰⵙ ⴰⵎⴰⵍⴽⴰⵡ ⵉⴹⵏ ⵉⵟⵞⵓⵔ 
ⵙ ⵓⴹⵔⵥ.

ⴱⴱⵉ ⴰⵥⴰⵍⵉⵎ ⴰⵍⴰ ⴷⴳ ⵜⵙⵉⵍⵜ ⴷ ⴰⴷⵏ ⵙⴳ ⵙ ⴽⵙⴽⵙⵓ. ⵅⵅⵓⵍ ⴰⵖⴷ ⵉⵖⵎⴰⵢⵏ ⴷ ⵎⴱⵔ ⵉⵏ ⵏⵏⵊ 
ⵓⵥⴰⵍⵉⵎ ⴷ ⵎⴱⵔ ⵊⴰⵔ ⴰⵢⴰⵙⵏ ⵉⵍⵊⴷⵓⵖⵏ ⵏ ⵡⴰⵢⵙⵓⵎ. 
ⵜⴰⵎⴰⵡⵜ

ⵅⵅⵓⵍ ⴷ ⴰⴽⵓⴷ ⵏ ⵢⵉⵎⴱⴰⵔ ⵏ ⵜⵎⵍⵍⴰⵍⵉⵏ ⵜⵉⵣⵍⵇⵇⵓⵢⵉⵏ ⴰⵎⵎⵉ ⵜⵅⵙⵎ ⴰⴷ ⵏⵜⵔⵏⵢⵎ.

ⵎⴱⵔ ⵜⴰⵥⵉⵡⴰ ⴷⴳ ⵓⵎⵉⴷⵓⵏ52 ⴷⵉⴷ ⵜⵖⵏⵊⴰⵢⵉⵏ ⵜⵉⵎⵇⵇⴰⵔⵉⵏ ⴰⴼ ⵓⵟⵟⵓⵏ ⵏ ⵎⵉⴷⴷⵏ ⵢⵉⵍⴰ ⴰⴷ 
ⵞⵞⵏ. ⴷ ⵔⵏⵉ ⴷⵉⴷⵙ ⴰⵎⵎⵉ ⵜⵅⵙⴷ ⵉⴷⵊⵜ ⵉⵣⵉⵖ ⵎⵏⵏⴰⵡ ⵙⴳ ⵜⵖⵓⵙⵉⵡⵉⵏ ⵜⵉⵍⴰ ⴰⴷⴷⴰⵙⵏ 
ⴰⴷⴷⴰⵢ; 
 
• ⵜⴰⴽⵓⵎⵉⵜ ⵉⵣⵉⵖ ⵙⵏⵜ ⵏ ⵓⵣⵎⵎⵓⵔ (ⵢⴰⵍ ⴰⵏⴰⵡⵏ ⵏ ⵓⵣⵎⵎⵓⵔ ⵜⵜⵡⴰⵎⴱⴰⵔⵏ ⴷⵉⴷ ⴽⵙⴽⵙⵓ 

ⵡⵓⵀ).
• ⴰⵃⴷⴷⵓⵇ ⵏ ⵓⴹⵔⵥ (ⵉ ⵎⴰⵎⵎⵓ ⵢⵅⵙ ⴰⴷ ⵢⵔⵏⵉ ⴰⴷ ⵉⵙⴱⵣⴳ ⴽⵙⴽⵙⵓ ⵓⵍⴰ ⴷⴳ ⵢⵉⴷⵉⵙ 

ⵉⵙ).
• ⵓⴳⵔⴰ53 ⵏ ⵡⵖⵉ (ⵉ ⵎⴰⵎⵎⵓ ⵢⵅⵙ ⴰⴷ ⵢⵏⵖⵍ ⴰⵛⵛⴰⵔ ⵙⴳ ⵙ ⴰⴼ ⴽⵙⴽⵙⵓ ⴰⵍⴰ ⴷⴳ ⵢⵉⴷⵉⵙ 

ⵉⵙ).
• ⵜⴰⵥⵓⴹⴰ ⵏ ⵙⵙⵍⴰⵜⴻⵜ (ⴷⴳ ⵙ ⵎⵏⵏⴰⵡ ⵏ ⵡⴰⵏⴰⵡⵏ ⵏ ⵙⵙⵍⴰⵜⴻⵜ ⵜⵡⴰⵎⴱⴰⵔⵏⵜ ⴷⵉⴷ ⴽⵙⴽⵙⵓ 

ⵡⵓⵀ. ⴰⴷ ⵏⵓⵜⵍⴰⵢ ⴰⴼⵍⵍⴰⵙⵏⵜ ⴷⴳ ⵓⴷⵍⵉⵙ ⵉⴹⵏ).
• ⵜⴰⵥⵓⴹⴰ ⵏ ⵓⵥⴰⵍⵉⵎ ⴰⵣⵉⵣⴰⵡ.
• ⵉⵥⵎⵉ54.
• ⵓⴳⵔⴰ ⵏ ⵡⴰⵎⴰⵡ.

ⴽⵙⴽⵙⵓ ⵙ ⵢⴰⵥⵉⴹⵏ
1.5 ⵉⵎⵉⵔ. ⵉ 4 ⵏ ⵎⵉⴷⴷⵏ. 

ⵉⵙⵉⴳⵔⴰ ⵏ ⵜⵉⵔⵎⵜ ⵜⵓⵀ ⴰⵎ ⵜⵉⵔⵎⵜ ⵏ ⴽⵙⴽⵙⵓ ⵙ ⵡⴰⵢⵙⵓⵎ, ⵜⵓⵍⴰ ⵜⵣⵡⵔ, ⴰⵎⵎⵏ ⵡⵍ ⵜⴻⵜⵜⵓⵜ 
ⵛ ⵜⵉⵖⵓⵙⵉⵡⵉⵏ ⵜⵉⵀ:

• ⴽⵙⴽⵙⵓ ⵙ ⵡⴰⵢⵙⵓⵎ ⵡⵓⵀ, ⵢⵜⵜⵖⵉⵎⴰ ⴰⵙⵏⵡⵉ ⵉⵙ ⴷⴷⵓ55 ⵏ ⵓⵙⵏⵡⵉ ⵙ ⵡⴰⵢⵙⵓⵎ ⵏ 
ⵓⴱⵔⴽⵓⵙ ⵉⵣⵉⵖ ⴷ ⵓⴼⵓⵏⴰⵙ...

• ⴰⵙⵏⵡⵉ ⵙ ⵜⵉⵖⵎⵉⵡⵉⵏ ⵢⵜⵜⵖⵉⵎⴰ ⵢⵓⴼ ⵏ ⵓⵙⵏⵡⵉ ⵙ ⵢⵉⴷⵎⴰⵔⵔⵏ ⵉⵣⵉⵖ ⵙ ⵜⵖⵓⵙⴰ ⵉⴹⵏ 
ⴷⴳ ⵓⵢⴰⵥⵉⴹ, ⵎⴰⵖⴰⵍⵍⵉⴽ ⴷⴳ ⵙⵏ ⵉⵖⵙⴰⵏ ⴷ ⵜⵔⵔⵥⵏ. 

• ⵉⵙⵓⵖⵓⵏ ⴰⴷ ⵜⴽⴽⵙⴷ ⴰⴳⵍⵉⵎ ⵏ ⵡⴰⵢⵙⵓⵎ, ⵎⴰⵖⴰⵍⵍⵉⴽ ⵜⴰⵟⴼⵉ ⵉⵙ ⴷⴳ ⵓⵙⵏⵡⵉ ⵜⵜⵖⵉⵎⴰ 
ⵛⴰ ⴷ ⵜⴰⴼⴰⵍⴽⴰⵢⵜ56, ⴷ ⴷⴳ ⵙ ⵜⴰⵏⴷⵔⴰ57.

• ⵎⵎⵉⵜⴰ ⴰⴷ ⵜⵎⴱⵔⴷ  ⵜⵉⵛⵛⵔⵜ ⵉⵟⵔ ⵏ ⵎⴰⵜⵜⴰ ⵜⵏⴱⴱⵔⴷ ⴷⴳ ⵙ ⴷⵉⴷ ⵜⵔⵎⵉⵏ ⵉⴹⵏ, ⴷⵉⴷ 
ⵓⴹⵔⵥ ⵖⵔ ⴰⴷ ⴷ ⵜⴰⵙⴷ ⴰⴷ ⵜⵎⴱⵔⴷ ⵍⵍⵓⵙⵜ.

ⴽⵙⴽⵙⵓ ⵙ ⵜⵎⴽⵍⵓⵙⵉⵏ58

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵜⵉⵎⴽⵍⵓⵙⵉⵏ - 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ  ⵢⵍⵍⵙ -2 ⵖ.ⵇ.
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ.
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ  - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ 

ⵜⵉⵎⴽⵍⵓⵙⵉⵏ ⴰⴷ ⵏⵜⵡⵢⴷ ⵙⴳ ⵜⵎⵅⵙⵓⵢⵜ (ⵉⵣⵎⵔ 
ⵉⵣⵉⵖ ⴷ ⵜⵉⵍⵉ ⵉⵣⵉⵖ ⴷ ⴰⴼⵓⵏⴰⵙ), ⴰⴷ ⵜⵏⴽⴹⴻⴹ ⴰⵢⵙⵓⵎ 
ⴷ ⵢⵉⵍⵊⴷⵓⵖⵏ ⴷ ⵉⵣⴷⴰⴷⵏ ⴷ ⵉⵣⴳⵔⴰⵔⵏ ⴰⵛⵛⴰⵔ, 
ⴷⴼⴼⵔ ⵙ ⴰⴷ ⵙⵏⵜⵉⴳⴷ ⵜⵉⵙⵏⵜ ⴷ ⵡⵓⴷⵉ ⵏ ⵓⵣⵎⵎⵓⵔ, 
ⴷ ⴰⴷ ⵜⴰⵖⴷ ⵜⵥⵉⵡⴰ ⵉⵣⵉⵖ ⴷ ⴰⵍⵢⵢⴰⵏ, ⴷ ⵎⴱⵔ ⵉⵏ ⴷⴳ 
ⵙ ⴷ ⵙⴻⵙⵔⵉⵏ, ⴷⴼⴼⵔⵙ  ⴰⴷ ⵏⵜⴼⵙⵔⴷ ⴰⴼ ⵜⵔⴰⴳⵍⴰ 
ⴷⴳ ⵜⴼⴼⵓⵢⵜ, 
ⴷ ⵢⴰⵍ ⵜⴰⵍⵊⴷⵓⵖⵜ ⴰⴷ ⵜⴼⵙⵔⴷ ⵙ ⵡⴰⵎⵎⴰⵙ, ⴷ ⵙⴳ 
ⵢⵉⴹ ⴰⵍ ⵢⵉⴹ ⴰⴷ ⵏⵜⵙⵓⴳⴳⵣⴷ ⴷ ⴰⴷ ⵏ ⵜⵙⵉⵜⴼⴷ ⴱⴰⵛ 
ⵡⵍ ⵜⴳⴳⵣ ⵛ ⴰⴼⵍⵍⴰⵙⵏ ⵜⴰⴳⵓⵜ, ⴷ ⴰⵎⵎⵉ ⵜⵥⵔⵔⴷ 
ⴷⴳ ⵙ ⴰⵏⵥⴰⵔ ⴰⴷ ⵢⴰⵙ, ⵡⵍ ⵜⴻⵜⵜⵓ ⵛ ⴰⴷ ⵏⵜⵙⵉⵜⴼⴷ. ⴷ 
ⴰⵎⵎⵉ ⴷⴷⵔⵏⵜ ⵙ ⵓⵏⵥⴰⵔ ⵎⵎⵉⵜⴰ ⴰⴷ ⵏⵜⵚⴼⴹⴷ, ⴷ ⴰⴷ 

ⵏⵜⴷⵊⴷ ⴰⴷ ⵇⵇⵓⵔⵏⵜ.
 ⴷ ⴰⵎⵎⵉ ⴷ ⴰⵏⴱⴷⵓ ⴷ ⴷⴳ ⵙ ⵢⵉⵣⴰⵏ ⴰⴷⵏⵉⵏⵜ ⵙ ⵜⵖⵓⵙⴰ, ⴷ ⵜⵖⵉⵎⵉⵜ ⵏⵙⵏⵜ ⴼⵙⵔⵏⵜ ⵉⴱⴷⴷ ⴰⴼ 
ⵢⵉⵏⴽⴰⴹ ⵏⵡⵏ ⵉ ⵡⴰⵢⵙⵓⵎ, ⴰⵎⵎⵉ ⴷ ⴰⵣⵡⵡⴰⵔ ⵢⵅⵙ ⴰⴷ ⵢⵇⵇⵉⵎ ⵉⵟⵔ ⴷⴳ ⵜⴼⴼⵓⵢⵜ, ⴷ ⴰⵎⵎⵉ 
ⵜⵏⴽⴹ ⵜⵉ ⴷ ⴰⵣⴷⴰⴷ, ⵢⵅⵙ ⴷⴷⵓ ⴰⵎⵎⵏ ⵖⵜⵍ ⴰⴷ ⵢⴰⴷⵍ ⵉⵛⴼⴼⵟ ⵙⴳ ⵡⵏ.

ⴰⵏⴰⴱⴰⵍ ⴰⴷⴰⵖⴰⵔ
ⴰⵎ ⵓⵏⴰⴱⴰⵍ ⴰⴷⴰⵖⴰⵔ ⵏ ⴽⵙⴽⵙⵓ ⵙ ⵡⴰⵢⵙⵓⵎ. ⵥⵔ, ⴷ ⵓⵡⵉ ⵙⴳ ⵙ ⵎⴰⵜⵜⴰ ⵜⵥⵔⵔⴷ ⴰⴷ ⵢⵔⵏⵉ 
ⵙ ⵜⴰⵟⴼⵉ, ⵉⵣⵉⵖ ⵢⵍⵍⴰ ⴷⴳ ⵢⵉⵎⵉⵔ ⴰⵍⴰ ⵜⵍⵍⵉⵎ ⴷⴳ ⵙ ⴷⴳ ⵓⵙⴳⴳⴰⵙ.

ⴰⵙⵓⴷⴷⵙ
ⴰⵎ ⵓⵙⵓⴷⴷⵙ ⵏ ⴽⵙⴽⵙⵓ ⵙ ⵡⴰⵢⵙⵓⵎ. 

ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ ⴰⵎ ⵎⴰⵎⴰⴽ  ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⴰⵙⵏⵡⵉ ⵉⵙ ⴰⵎ ⵓⵙⵏⵡⵉ ⵏ ⵓⴹⵔⵥ ⵏ ⴽⵙⴽⵙⵓ ⵙ ⵡⴰⵢⵙⵓⵎ.
ⵜⴰⵎⴰⵡⵜ
ⵎⵎⵉⵜⴰ ⵜⵉⵎⴽⵍⵓⵙⵉⵏ ⴷⴳ ⵙⵏⵜ ⵜⵉⵙⵏⵜ, ⴷ ⵎⴰⵏⵉⵙ ⴰⴷ ⵜⵜⴰⵙⴷ ⴰⴷ ⵜⵙⵏⵡⵉⴷ ⵡⵍ ⵏⴱⴱⵔ ⵛ ⴷⴳ 
ⵡⴰⴷⴷⴰⵍ ⵜⵉⵙⵏⵜ, ⴷ ⴷⴳ ⵡⴰⴽⵓⴷ ⵎⴰⵏⵉⵙ ⴰⴹⵔⵣ ⵢⵍⵍⴰ ⴰⴼ ⵓⵙⵏⵡⴰⵢ, ⵎⴹⵉ ⵙⴳ ⵙ, ⴷ ⴰⵎⵎⵉ 
ⵜⵓⴼⵉⴷ ⵜⵜⵉ ⵢⵉⵍⴰⵎ ⵔⵏⵉ ⵢⴰⵙ ⵜⵉⵙⵏⵜ.

ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵡⴰⵢⵙⵓⵎ, ⵥⵔ.

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⴰⵢⵙⵓⵎ - 400 ⴳ
• ⵉⵎⵣⵉ - ⴰⴼ ⵎⵏⵉⵜ ⵜⵅⵙⵎ ⴰⴷ 

ⵜⴻⵜⵛⵎ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ 

ⵉⵎⵣⵉ  ⵜⵜⵉⴳⵏ ⴷⴳ ⵙ, ⵙ ⵡⴰⴷⴰⵏⴻⵏ, ⴷ ⴷⴳ ⵓⵙⵙⴰⵏ ⵏ 
ⵣⵉⴽ  ⵎⴰⵏⵉⵙ ⴰⴷ ⵖⵔⵙⵏ, ⴰⴷ ⵡⵢⵏ ⴰⴷⴰⵏⴻⵏ ⵏ ⵜⵎⵅⵙⵓⵢⵜ, 
ⴷ ⵎⴰⵎⴰⴽ ⵜⵙⵙⵏⵎ ⴰⴷⴰⵏⴻⵏ ⴷ ⴰⴳⵓⴷⴰ, ⴷ ⵜⵜⵉⴳⵏ ⴷⴳ ⵙ ⴷ 
ⵢⵉⵎⵣⵉ,  ⴷ ⵜⵜⵉⴳⵏ ⴷⵉⴷ ⵙ ⴷⴳ ⴽⵙⴽⵙⵓ, ⵉⵣⵉⵖ ⴰⵎⵎⵉ 
ⵅⵙⵏ ⴰⴷ ⵜⴻⵜⵛⵏ ⴷⵉⴷ ⵜⵣⴱⵉⵜ.
ⵉⵎⵣⵉ ⵏⵜⵜⴰ ⴷ ⵜⵉⵔⵎⵜ ⵉⴹⵏ, ⴷ ⵏⵜⵜⴰ ⴰⵎ ⵎⴰⵎⴰⴽ ⵏⵎⵎⴰ ⴷ 
ⴰⴷⴰⵏⴻⵏ (ⵉⵚⵔⵎⵏ ⴷ ⵡⴰⴱⴱⴰⵖ) ⵜⵜⵡⴰⵜⵛⵓⵔⵏ ⵙ ⵔⵔⵓⵣ, 
ⵢⵉⵎⵣⵉ, ⴰⵥⴰⵍⵉⵎ ⴰⵣⵉⵣⴰⵡ, ⴷ ⵓⵍⵓⴽⴷⵉⵙ60( ⵜⵙⵙⴰ, 
ⵜⴰⵔⵓⵟⵟ, ⵓⵍ, ⵜⵉⵊⵊⴰⵍ) ⴷ ⵜⵖⵓⵙⵉⵡⵉⵏ ⵉⴹⵏ ⴷ ⵙⵙⵓⵔⵏ 
ⴷⵉⴷ ⵍⵍⵓⵙⵜ, ⴷ ⴰⴷ ⵏⵓⵜⵍⴰⵢ ⴰⴼⵍⵍⴰⵙⵏ ⵜⵉⴽⵍⵜ ⵉⴹⵏ ⴷⴳ 
ⵓⴷⵍⵉⵙ ⵉⴹⵏ. 

ⴰⵏⴰⴱⴰⵍ ⴰⴷⴰⵖⴰⵔ
ⴰⵎ ⵓⵏⴰⴱⴰⵍ ⴰⴷⴰⵖⴰⵔ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ, ⵥⵔ ⴷⴳ, ⴷ ⵓⵡⵉ ⵙⴳ ⵙⵏ ⵎⵜⵜⴰ ⵜⵅⵙⴷ, 
ⵉⵣⵉⵖ ⴰⵎⵎⵉ ⵍⵍⴰⵏ ⴷⴳ ⵢⵉⵎⵉⵔ ⵏ ⵓⵙⴳⴳⴰⵙ ⴰⵍⴰ ⵜⵍⵍⵉⴷ ⴷⴳ ⵙ. 

ⴰⵙⵓⴷⴷⵙ
ⴰⵎ ⵓⵙⵓⴷⴷⵙ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ. 

ⴰⵙⵏⵡⵉ
ⴰⵙⵏⵡⵉ ⵏ ⵓⴹⵔⵣ ⵡⵓⵀ ⴰⵎ ⵎⴰⵎⴰⴽ ⴰⵙⵏⵡⵉ ⵏ ⵓⴹⵔⵣ ⵏ ⴽⵙⴽⵙⵓ ⵙ ⵡⴰⵢⵙⵓⵎ ⴷⴳ.

ⴰⵔⵓⴳⴳⵜ ⵏ ⴽⵙⴽⵙⵓ 
ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜ ⴰⴼⵎ ⴰⵎ ⵎⴰⵎⴰⴽ ⵢⵓⵔⵉ ⴷⴳ.

ⵜⴰⵏⴽⴷⴰ
ⵜⴰⵏⴽⴷⴰ ⵏ ⴽⵙⴽⵙⵓ ⵙ ⵢⵉⵎⵣⵉ ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵡⴰⵢⵙⵓⵎ ⴰⵍⴰ ⵢⵣⵡⵔ.

ⴽⵙⴽⵙⵓ ⵙ ⵡⴰⵢⵙⵓⵎ ⵏ ⵓⵣⵍⵍⵉⴼ61

 
ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⴰⵢⵙⵓⵎ ⵏ ⵓⵣⵍⵍⵉⴼ - 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ 

ⴰⵢⵙⵓⵎ ⵏ ⵓⵣⵍⵍⵉⴼ ⴷ ⵜⵏⵙⵉ62, ⵍⵍⵉ ⵏⵜⵜⴰ ⴷ ⵢⵉⵖⴼ ⵏ 
ⵢⵉⵣⵎⵔ ⵉⵣⵉⵖ ⴷ ⵜⵉⵍⵉ.

ⴰⴷ ⵢⵜⵡⴰⵖⴷ ⴰⵣⵍⵍⵉⴼ ⴷ ⵜⵏⵙⵉ ⴷⴼⴼⵔ ⵎⴰ ⴰⴷ 
ⵜⵡⴰⵏⴽⴹⵏ ⵙⴳ ⵜⵎⵅⵙⵓⵢⵜ, ⴷ ⴰⴷ ⵜⵡⴰⵣⵓⵍⴼⵏ63 ⴱⴰⵛ ⴰⴷ 
ⵢⵎⵎⵓⴽⴽⵙ ⵓⴷⵊⵓⴼ ⴷ ⴹⴹⵓⴼⵜ ⵏⵙⵏ, ⴷ ⵖⵜⵍ ⴰⴷ ⵢⴰⵡⴹ ⵉ 
ⵡⴰⵢⵙⵓⵎ. 

ⴷⴼⴼⵔ ⵙ ⴰⴷ ⵢⵜⵡⴰⴽⵎⵥ ⵙ ⵍⵍⵉⴼⵜ ⴷ ⴰⴷ ⵜⴽⴽⵙⴷ 
ⵉⵛⵛⴰⵡⵏ ⴰⵎⵎⵉ ⴷⴳ ⵙ, ⴷⴳ ⵢⵉⵖⴼ ⵉⵙ, ⴷ ⴰⴷ 
ⵜⵜⵡⴰⵙⵉⵔⴷⵏ ⴰⵣⵍⵍⵉⴼ ⴷ ⵜⵏⵙⵉ ⵢⵄⴷⴰⵍⴰⵜ, ⴷ ⴽⴽⵙ 
ⴰⴷⵉⵏ ⵏ ⵜⴼⵔⵏⵣⵉⵡⵉⵏ ⴷ ⵡⵍ  ⵜⴰⴷⵊⵉⵜⵜⵏ ⵛ, ⴷ ⵓⵥⵓⵏ ⴰⴷⵉⵏ 

ⵏ ⵓⵣⵍⵍⵉⴼ ⴰⴼ ⵙⵏ, ⴷ ⴰⴷ ⵢⵜⵡⴰⴳ ⴷ ⵢⵉⴼⵔⵙⴰⵏ ⴷ ⵢⵉⵎⵛⴽⵓⵏⴻⵏ ⴷ ⴷⵊ ⵜⴰⴳⵍⵣⵉⵎⵜ64 ⵜⵎⵙⴷ65 
ⴱⴰⵛ ⵎⴰⵏⵉⵙ ⴰⴷ ⵜⵜⵡⵜⵜⴷ ⵜⵉⵜⴰ ⴰⴷ ⵜⵡⵜⵜⴷ ⴷⵔⵓⵙ ⴱⴰⵛ ⵡⵍ ⵜⵎⵓⵔⵥⵓⵏ ⵛ ⵉⵅⵙⴰⵏ.

ⴷ ⵜⵜⵉⴳⵏ ⵎⵉⴷⴷⵏ ⴷⴳ ⴽⵙⴽⵙⵓ ⵙ ⵓⵣⵍⵍⵉⴼ, ⴷⴳ ⵡⴰⵙⵙ ⵡⵉⵙ ⵙⵏ ⵏ ⵜⴼⴰⵙⴽⴰ ⵜⴰⵎⵇⵇⴰⵔⵜ, 
ⴷ ⵎⴰⵍⵍⵉ ⵉⵖⴼ ⵡⵍ ⵉⵜⵜⵖⵉⵎⵉ ⵛ ⵓⴳⴰⵔ ⵏ 3 ⵏ ⵓⵙⵙⴰⵏ, ⵛⴰ ⴰⵎ ⵡⴰⵢⵙⵓⵎ, ⴷ ⵜⵜⵉⴳⵏ ⴷⴳ ⵙ ⵢⴰⵍ 
ⵎⴰⵏⵉⵙ ⴰⴷ ⵢⴰⴷⵍ ⵖⵔⵙⵏ ⴰⵣⵍⵍⵉⴼ.

ⴰⵏⴰⴱⴰⵍ ⴰⴷⴰⵖⴰⵔ
ⴰⵏⴰⴱⴰⵍ ⵢⵉⵍⴰ ⵜⵅⵙⴷ ⴰⴷ ⵏⵜⵔⵏⵢⴷ ⵉ ⵜⵉⵔⵎⵜ ⵜⵓⵀ, ⴰⵎ ⵓⵏⴰⴱⴰⵍ ⴰⴷⴰⵖⴰⵔ ⵏ ⴽⵙⴽⵙⵓ ⵙ 

ⵡⴰⵢⵙⵓⵎ ⵉⵣⵉⵖ ⵙ ⵜⵎⴽⵍⵓⵙⵉⵏ.
ⴰⵙⵓⴷⴷⵙ
ⴰⵎ ⵓⵙⵓⴷⴷⵙ ⵏ ⴽⵙⴽⵙⵓ ⵙ ⵡⴰⵢⵙⵓⵎ ⵉⵣⵉⵖ ⵙ ⵜⵎⴽⵍⵓⵙⵉⵏ.
ⴰⵙⵏⵡⵉ
ⴰⵙⵏⵡⵉ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵏⵎⵎⴰ ⴰⴼⵍⵍⴰⵙ ⴷⴳ ⵓⵡⵜⵜⵉ ⵏ ⴽⵙⴽⵙⵓ ⵙ ⵡⴰⵢⵙⵓⵎ. 
ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜ ⴰⴼⵎ ⴰⵎ ⵎⴰⵎⴰⴽ  ⵢⵓⵔⵉ ⴷⴳ.

ⵜⵉⵎⴰⵡⵉⵏ:
‑ ⵎⴰⵏⵉⵙ ⴰⴷ ⵢⴰⴷⵍ ⴰⵢⵙⵓⵎ ⵏ ⵓⵣⵍⵍⵉⴼ ⴷⴳ ⵜⵙⵉⵍⵜ ⵉⴳ ⵎⴰⵎⴰⴽ ⵡⵍ ⵜⵙⵏⵓⵛⵛⴳ ⵜⵜⵉ66 ⵛ, ⴱⴰⵛ 
ⵡⵍ ⵢⵜⵎⵓⴽⴽⵓⵙ ⵛ ⴰⵢⵙⵓⵎ ⴰⴼ ⵢⵉⵖⵙ.
‑ ⵎⴰⵏⵉⵙ ⴰⴷ ⵜⵡⵢⴷ ⴰⴹⵔⵥ ⵙ ⵓⵎⴰⵍⴽⴰⵡ, ⵎⵎⵉⵜⴰ ⵡⵍ ⵜⵇⴰⵎⵉⵜ ⵛ ⵉⵖⵙⴰⵏ ⵢⵉⵍⴰ ⵎⵙⴷⵏ67.

ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ  ⴽⵙⴽⵙⵓ ⵙ ⵡⴰⵢⵙⵓⵎ ⴰⵍⴰ ⵏⵓⵜⵍⴰⵢ ⴰⴼⵍⵍⴰⵙ ⴷⴳ.

ⴽⵙⴽⵙⵓ ⵢⵙⵙⵓⵔ68

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⴰⵎⵔⴷⵓⵅ - 400 ⴳ
• ⵜⵉⵍⵍⵓⵖⴷⴰ - ⵙⵏⵜ
• ⵟⵟⵎⵟⴰⵎ ⴰⵣⵉⵣⴰⵡ - 4 ⵏ 

ⵢⵉⵖⴼ ⴰⵡⵏ
• ⴰⵥⴰⵍⵉⵎ - 2 ⵏ ⵢⵉⵖⴼ ⴰⵡⵏ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵜⵉⴼⵙⵏⴰⵅ - 3 ⴷ ⵜⵉⵎⵇⵇⴰⵔⵉⵏ
• ⵜⴰⴳⵔⵔⵓⵎⵜ - 2 ⵏ ⵢⵉⵍⵊⴷⵓⵖⵏ
• ⵜⴰⵊⵓⴳⴳⵜ  ⵜⴰⵣⵉⵣⴰⵡⵜ - 

ⴰⵛⵛⴰⵡ ⵉⴷⵊⵏ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ

ⴰⵎⵔⴷⵓⵅ, ⴷ ⴰⵎⵎⴰⵢ69, ⵡⵍ ⵢⵜⵜⵡⴰⵜⵛⵉ ⵛ ⴰⵎⵎⵉⴷⵉⵏ, ⴷ 
ⵔⵏⵏⵢⵏ ⴷⴳ ⵙ ⵉ ⵎⵏⵏⴰⵡ ⵏ ⵜⵔⵎⵉⵏ, ⵙⴳ ⵙⵏⵜ ⵜⵉⵔⵎⵜ ⵜⵓⵀ, 
ⴽⵙⴽⵙⵓ ⵢⵙⵙⵓⵔ.
ⵜⵜⵡⴰⴳⴰⵏ ⵙⴳ ⵡⴰⴷⴰⵏⴻⵏ (ⵢⵉⵙⵔⵎⴰⵏ ⴷ ⵡⴰⴱⴱⴰⵖ70) 
ⵏ ⵢⵉⵣⵎⴰⵔⵏ, ⵜⵉⵖⵖⴰⵟⵟⵏ ⵉⵣⵉⵖ ⵏ ⵉⴼⵓⵏⴰⵙⵏ, ⴰⴷ 
ⵏⵜⵙⵉⵔⴷⴻⴷ ⵓⴳⴰⵔ ⵏ ⵜⵉⴽⵍⵜ, ⴷ ⴰⴷ ⵏⵜⴷⵊⴷ ⴰⴷ ⵏⵓⵛⵛⵏ, 
ⴷ ⴰⴷ ⵜⵣⵓⵣⵔⴷ ⴰⴼⵍⵍⴰⵙⵏ ⵜⵉⵙⵏⵜ ⴷ ⵡⴰⵔⵏⵣⴳⴳⴰⵖ, 
ⴷ ⴰⴷ ⵏⵜⴼⵙⵔⴷ ⴷⴳ ⵜⴼⴼⵓⵢⵜ, ⴰⵍ ⵎⴰⵏⵉⵙ ⴰⴷ ⵇⵇⵓⵔⵏ, 
ⴷⴼⴼⵔⵙ ⴰⴷ ⵏⵜⵎⴱⵔⴷ ⴷⴳ ⵜⴳⵉⵔⴱⴰ ⴷ ⴰⴷ ⵏⵜⴷⴷⵢⴷ 
ⴷ ⴰⵚⴱⵉⵃ, ⴷ ⴰⴷ ⵏⵜⵃⵔⵣⴷ ⴷⴳ ⵜⵇⴰⴱⴱⵓⵛⵜ ⵉⵣⵉⵖ 
ⴷⴳ ⵓⵃⵍⵍⴰⴱ.

ⴰⵙⵓⴷⴷⵙ
ⴰⵙⵓⴷⴷⵙ ⵏ ⴽⵙⴽⵙⵓ ⵢⵙⵙⵓⵔ ⴰⵎ ⴽⵙⴽⵙⵓ ⵙ ⵡⴰⵢⵙⵎⵓ 
ⴰⵎⵎⵏ ⵢⵔⵏⵉ ⴰⴼⵍⵍⴰⵙ, ⵜⴰⴳⵔⵔⵓⵎⵜ, ⵜⵉⴼⵙⵏⴰⵅ, 
ⵜⵉⵍⵍⵓⵖⴷⴰ ⴷ ⵜⵊⵓⴳⴳⵜ ⵜⴰⵣⵉⵣⴰⵡⵜ, ⵜⵉⵀ ⵙⴳ ⵓⵏⴰⴱⴰⵍ 
ⴰⴷⴰⵖⴰⵔ, ⴷ ⴰⴷ ⵏⵜⵎⴱⵔⴷ ⴷⴳ ⵜⵙⵉⵍⵜ ⴷⵉⴷ  ⵍⵍⵓⵙⵜ,
ⴷ ⵎⵎⵉⵜⴰ ⵡⵍ ⵏⴱⴱⵔⵉⵏ ⵛ ⴷⴳ ⵡⴰⴷⴷⴰⵍ ⵎⴰⵖⴰⵍⵍⵉⴽ ⴰⴷ 

ⴼⵙⴰⵢⵏ71. 
 
ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ  ⴰⵎ ⵎⴰⵎⴰⴽ  ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⴰⵎ ⵓⵙⵏⵡⵉ ⵏ ⵓⴹⵔⵥ ⵙ ⵡⴰⵢⵙⵓⵎ, ⴰⵎⵎⵏ ⴰⴷ ⵜⵎⴱⵔⴷ ⴰⵎⵔⴷⵓⵅ ⴷⴳ ⵓⴷⵖⴰⵔ ⵏ ⵡⴰⵢⵙⵓⵎ, ⴷ 
ⴰⴷ ⵜⵎⴱⵔⴷ ⵢⴰⵍ ⵎⴰⵜⵜⴰ ⵢⵓⵔⵉ ⴷⴳ ⵓⵏⴰⴱⴰⵍ ⴰⵍⴰ ⵏⵏⵊ ⴷⵉⴷ  ⵍⵍⵓⵙⵜ.
ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵡⴰⵢⵙⵓⵎ, ⴰⵍⴰ ⵏⵓⵔⵉ ⴰⴼⵍⵍⴰⵙ ⴷⴳ.

ⴽⵙⴽⵙⵓ ⵙ ⵜⵖⵡⵉⵜ72

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵜⵉⵖⵡⵉⵜ - 400 ⴳ
• ⴰⵥⴰⵍⵉⵎ - 2 ⵏ ⵢⵉⵖⴼ ⴰⵡⵏ 
• ⵟⵟⵎⵟⴰⵎ ⵢⵇⵇⵓⵔ - 1 ⵖ.ⵇ
• ⵟⵟⵎⵟⴰⵎ ⵢⵍⵍⵙ - 1 ⵖ.ⵇ
• ⵜⵉⵙⵏⵜ - 1 ⵖ.ⵛ.
• ⴰⵔⵏⵥⴳⴳⴰⵖ - 1 ⵖ.ⵛ.
• ⴰⵃⵔⵇⵓⵎ - 1 ⵖ.ⵛ.
• ⴰⵎⴰⵏ - 1 ⵍ 
• ⵜⴰⵊⵓⴳⴳⵜ ⵜⴰⵣⵉⵣⴰⵡⵜ - 

ⴰⵛⵛⴰⵡ ⵉⵣⵉⵖ ⵙⵏ

ⵜⵉⵖⵡⵉⵜ ⵏⵜⵜⴰⵜ ⴷ ⵜⴰⴷⵓⵎⵉⵜ73 ⵜⵇⵇⵓⵔ, ⴰⴷ ⵜⵡⵢⴷ ⵙ 
ⵜⵎⵅⵙⵓⵢⵜ ⴷ ⴰⴷ ⵜⵎⴽⵍⵙⴷ ⴷ ⴰⴷ ⵜⴰⵔⴷ, ⴷ ⴰⴷ 
ⵜⵣⵓⵣⵔⴷ ⴰⴼⵍⵍⴰⵙ ⵜⵉⵙⵏⵜ ⴷ ⵓⵃⵔⵇⵓⵎ, ⴷ ⴰⴷ 
ⵜⴼⵙⵔⴷ ⵉⴷⵊⵏ ⵏ ⵡⴰⵙⵙ, ⴰⴷ ⵜⵜⵉⵡⵜ ⴰⴹⵓ ⴷ ⴰⴷ ⵜⵎⴱⵔⴷ 
ⴷⴳ ⵜⵇⴰⴱⴱⵓⵛⵜ, ⴷ ⵎⴰⵏⵉⵙ ⴰⴷ ⵜⵉⴳⴷ ⴽⵙⴽⵙⵓ ⴰⴷ 
ⵜⵡⵢⴷ ⵙⴳ ⵙ. 
ⴰⵏⴰⴱⴰⵍ ⴰⴷⴰⵖⴰⵔ
ⴰⵎ ⵓⵏⴰⴱⴰⵍ ⴰⴷⴰⵖⴰⵔ ⵏ ⴽⵙⴽⵙⵓ ⵙ ⵡⴰⵢⵙⵓⵎ, ⴰⵍⴰ ⵏⵎⵎⴰ 
ⴰⴼⵍⵍⴰ ⵏⵏⵊ, ⴰⵎ ⵜⴳⵔⵔⵓⵎⵜ ⴷ ⵓⵥⴰⵍⵉⵎ ⴰⵣⵉⵣⴰⵡ.
ⴰⵙⵓⴷⴷⵙ
ⴰⵎ ⵓⵙⵓⴷⴷⵙ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵏⵓⵔⵉ ⵢⵉⵏ ⵏⵏⵊ.

ⴰⵙⵏⵡⵉ
ⴰⵙⵏⵡⵉ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵏⵎⵎⴰ ⴰⴼⵍⵍⴰⵙ ⴷⴳ ⵓⵡⵜⵜⵉ ⵏ ⴽⵙⴽⵙⵓ ⵙ ⵡⴰⵢⵙⵓⵎ. 
ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ ⴰⵎ ⵓⵔⵓⴳⴳⵜ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ ⴰⵎⵎⵏ 
ⴷⴰⵀⵀⴰⵏⵉⵜ ⴰⴷ ⵜⵎⴱⵔⴷ ⵜⵉⵖⵡⵉⵜ ⴷⴳ ⵓⴽⵙⴽⴰⵙ ⵏⵏⵊ ⴽⵙⴽⵙⵓ. 
ⴰⵙⵏⵡⵉ ⵏ ⵓⴹⵔⵥ
ⴰⴷ ⵜⵉⴳⴷ ⵟⵟⵎⵟⴰⵎ ⴷⴳ ⵓⵇⵛⵇⵓⵛ ⵏⵜⵜⴰ ⴷ ⵜⵊⵓⴳⴳⴰⵜⵉⵏ, ⴷ ⴰⴷ ⵏⵜⵎⴱⵔⴷ ⴷⴳ ⵜⵙⵉⵍⵜ  ⴷ ⴰⴷ 
ⵜⵏⵖⵍⴷ  ⴷⴳ ⵙ ⴰⵎⴰⵏ, ⴷ ⵙⵍⵄⵇ ⴰⵙⵏⵡⴰⵢ, ⴰⵍ ⵍⵎⵎⵉ ⴰⴷ ⵥⵖⵍⵏ ⴷ ⴰⴷ ⵏⵜⴽⴽⵙⴷ ⴷ ⴰⴷ ⵏⵜⴷⴷⵢⴷ 
ⴷⴳ ⵜⴳⵉⵔⴱⴰ,
ⵎⴱⵔ ⴰⴷⵉⵏ ⵏ ⵟⵟⵎⵟⴰⵎ ⴷ ⵜⵊⵓⴳⴳⴰⵜⵉⵏ ⴰⵍⴰ ⵜⴷⴷⵢⵜⵜⵏ ⴷⴳ ⵜⵙⵉⵍⵜ ⴷ ⵙⵍⵄⵇ ⴰⵙⵏⵡⴰⵢ. ⴷ ⵔⵏⵉ 
ⴰⴼⵍⵍⴰⵙ ⴰⵥⴰⵍⵉⵎ ⴰⵍⴰ ⵜⵇⵔⴷⴻⴷ ⵙ ⵡⴰⵍⵍⵉⵏ, ⴷ ⵔⵏⵉ ⵏⵏⵊ ⵉⵙ ⵟⵟⵎⵟⴰⵎ ⵢⵍⵍⵙ ⴷ ⵖⵏⵏⵊ ⴰⵍⴰ ⴷⴳ 
ⵜⵙⵉⵍⵜ, ⴷ ⵣⵓⵣⵔ ⵏⵏⵊ ⵏⵙⵏ ⵜⵉⵙⵏⵜ, ⴰⵔⵏⵥⴳⴳⴰⵖ, ⴷ ⵓⵃⵔⵇⵓⵎ, ⴷ ⵏⵖⵍ ⵏⵏⵊ ⵏⵙⵏ ⴰⵎⴰⵏ. ⴷⵊ ⵉⵏ 
ⴰⵣⴳⵏ ⵏ ⵢⵉⵎⵉⵔ.
ⴷⵊ ⴰⵎⴰⵏ ⴰⴷ ⴰⵢⵣⴳⵏ.
ⴰⵎⵎⵉ ⵜⵅⵙⴷ ⴰⴷ ⵜⵔⵏⵢⴷ ⵙ ⵡⴰⵏⴰⴱⴰⵍ ⴰⴷⴰⵖⴰⵔ. ⵅⵅⵓⵍ ⴷ ⴰⴽⵓⴷ ⵏ ⵢⵉⵔⵏⴰⵢ ⵏ ⵓⵥⴰⵍⵉⵎ 
ⴰⵣⵉⵣⴰⵡ.
ⵎⵎⴱⵔ ⴰⴽⵙⴽⴰⵙ ⵏⵏⵊ ⵜⵙⵉⵍⵜ ⴷ ⴰⴷⵏⵉ. ⴷⵊⵉ ⴰⵎ ⴰⵣⴳⵏ ⵏ ⵢⵉⵎⵉⵔ.
ⴷⴼⴼⵔ ⴰⵣⴳⵏ ⵏ ⵢⵉⵎⵉⵔ ⵎⴱⵔ ⵜⵉⵖⵡⵉⵜ ⴷⵉⴷ ⴽⵙⴽⵙⵓ ⴷⴳ ⵓⴽⵙⴽⴰⵙ, ⴱⴰⵛ ⴰⴷ ⵜⵔⵅⴰ 

ⴰⵎⴰⵏ ⵉⵙ ⴰⴼⵍⵍⴰⵙ ⴷ ⴰⴷ ⵜⴷⵊ ⵜⴰⵟⴼⵉ, ⵔⵏⵉ ⵜⴰⴳⵔⵔⵓⵎⵜ. ⴷ ⴷⵊ ⵜⴰⵙⵉⵍⵜ ⴷ ⵓⴽⵙⴽⴰⵙ 
ⵏⵏⵊ ⵓⵙⵏⵡⴰⵢ ⴰⵎⵎ ⴰⵣⴳⵏ ⵏ ⵢⵉⵎⵉⵔ ⵉⴹⵏ. ⵥⵔ ⴰⵎⵎⵉ ⴽⵙⴽⵙⵓ ⵉⵍⵖⴻⵖ, ⵙⴱⴱⵙ ⴰⵙⵏⵡⴰⵢ ⴷ 
ⵙⵓⴳⴳⵣ ⴰⴽⵙⴽⴰⵙ.

ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ. 

ⴽⵙⴽⵙⵓ ⵙ ⵜⴽⵓⵔⴷⴰⵙⵉⵏ

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵜⵉⴽⵓⵔⴷⴰⵙⵉⵏ - 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ

ⴰⵏⴰⴱⴰⵍ ⴰⴷⴰⵖⴰⵔ
ⵜⵉⵀ ⴷ ⵜⵉⵖⵓⵙⵉⵡⵉⵏ ⴷ ⵜⵉⴷⴰⵖⴰⵔⵉⵏ 
ⵜⵉⵍⴰ ⵜⵜⵡⴰⵔⵏⴰⵢⵏⵜ ⴷⴳ ⵜⵉⵔⵎⵜ ⵜⵓⵀ. 
ⴷⴳ ⵙ ⵎⴰⵜⵜⴰ ⵙⴳ ⵙⵏⵜ ⵉⵜⵜⵡⴰⵔⵏⴰⵢ 
ⴰⴼ ⵜⴰⵟⴼⵉ ⵅⵙⵏⵜⴻⵜ ⵉⵏⴷ ⴱⴰⴱ ⵏ 
ⵜⵉⴷⴷⴰⵔⵜ. ⴷ ⴷⴳ ⵙ ⵎⴰⵜⵜⴰ ⵙⴳ 
ⵙⵏⵜ ⵢⵇⵇⵏ ⴰⴼ ⵡⴰⴽⵓⴷ ⵏ ⵓⵙⴳⴳⴰⵙ 
ⵎⴰⵏⵉⵙ ⴰⴷ ⵜⴰⴷⵍ ⵜⵍⵍⴰ.

• ⵜⵉⵍⵍⵓⵖⴷⴰ - 1 ⴷ ⵜⴰⵎⵇⵇⴰⵔⵜ
• ⵉⴽⵉⴽⵔ - 100 ⴳ
• ⵟⵟⵎⵟⴰⵎ ⴰⵣⵉⵣⴰⵡ - 4 ⴷ 

ⵜⵉⵎⵛⴽⵓⵏⵉⵏ
• ⴰⵥⴰⵍⵉⵎ ⴰⵣⵉⵣⴰⵡ - 4 ⵏ 

ⵢⵉⵅⴼ ⴰⵡⵏ
• ⵜⴰⵊⵓⴳⴳⵜ ⵜⴰⵣⵉⵣⴰⵡⵜ - 

ⴰⵛⵛⴰⵡ ⵉⵣⵉⵖ ⵙⵏ

ⵜⵉⴽⵓⵔⴷⴰⵙⵉⵏ ⵜⵜⵡⴰⴳⴰⵏⵜ ⵙ ⵡⴰⴷⴰⵏⴻⵏ (ⵉⵙⵔⵎⵏ ⴷ 
ⵡⴰⴱⴱⴰⵖ), ⵜⵉⵎⴽⵍⵓⵙⵉⵏ ⵉⵣⵉⵖ ⴷ ⵜⴰⴷⵓⵏⵜ. ⴰⴷ ⵜⵡⵢⴷ 
ⴰⴷⵉⵏ ⵏ ⵡⴰⴷⴰⵏⴻⵏ, ⴷ ⴰⴷ ⵏⵜⵙⵉⵔⴷⴻⴷ ⴷ ⴰⴷ ⴰⵙ ⵏⵜⵉⴳⴷ 
ⵜⵉⵙⵏⵜ, ⴰⵔⵏⵥⴳⴳⴰⵖ ⴷ ⵓⵃⵔⵇⵓⵎ, ⴷ ⴰⴷ ⵏⵜⵙⴻⵙⵔⴷ. 
ⴷⴼⴼⵔ ⵙ ⴰⴷ ⵏⵜⵇⴰⵎⴷ ⴰⴷ ⵏⵜⴼⵙⵔⴷ ⴷ ⴰⴷ ⵏⵜⵉⵡⵜ ⴰⴹⵓ 
ⴰⵛⵛⴰⵔ ⴰⵍ ⵎⴰⵏⵉⵙ ⴰⴷ ⵏⵓⵛⵛⵏ,
ⴷ ⵎⴰⵏⵉⵙ ⴰⴷ ⵏⵓⵛⵛⵏ, ⴰⴷ ⵏⵜⵙⵓⴳⴳⵣⴷ, ⴷ ⴰⴷ ⵜⴰⵖⴷ 
ⴰⴱⴱⴰⵖ ⴷ ⴰⴷ ⵜⵏⴽⴹⴻⴹ ⴷ ⵢⵉⵍⵊⴷⴰⵖ ⴷ ⵢⵉⵎⵛⴽⵓⵏⴻⵏ, 
ⴷ ⴰⴷ ⵜⴰⵖⴷ ⴰⵛⵛⴰⵔ ⵙ ⵜⵎⴽⵍⵓⵙⵉⵏ ⵜⵉⵍⴰ ⵜⵡⵜⵜⵉⵜⵜⵏ 
ⴷ ⵜⵙⵖⵓⵔⴷ ⵜⵏ ⴰⵎ ⵎⴰⵎⴰⴽ ⵏⵓⵔⵉ ⴰⴼⵍⵍⴰⵙⵏⵜ ⴷⴳ , ⴷ 
ⵡⴰⵛⵛⴰⵔ ⵏ ⵜⴷⵓⵏⵜ ⴰⴷ ⵜⵇⵔⴷⴻⴷ ⴷ ⵜⴰⵎⵛⴽⵓⵏⵜ ⴰⵎⵎⵉ 
ⵜⵅⵙⴷ ⵜⴻⵜ ⴷⵉⴷⵙⵏ.
 ⵅⵅⵓⵍ ⵓⵡⵉ ⴰⴱ ⵜⵍⵊⴷⵓⵖⵜ ⵙ ⵡⴰⴱⴱⴰⵖ, ⴷ ⴰⴷ ⵜⴰⵔⴷ 
ⴷ ⴰⴷ ⵜⵎⴱⵔⴷ ⴷⴳ ⵙ ⵜⴰⵎⴽⵍⵓⵙⵜ ⵜⴰⵎⵛⴽⵓⵏⵜ ⵉⵣⵉⵖ ⴷ 
ⵜⴰⴷⵓⵏⵜ ⵙ ⵡⴰⵍⴰ ⵜⵏⴽⴹⴻⴹ, ⴷ ⴰⴷ ⵜⵇⵇⵙⴷ ⴰⴼⵍⵍⴰⵙ ⴷ ⴰⴷ 
ⵜⵚⵓⵏⴹⴷ ⴰⴷⴰⵏ ⴷ ⴰⴷ ⵜⵇⵇⵏⴷ ⴰⴼⵍⵍⴰⵙⵏ.
ⴷ ⴰⴷ ⵏⵜⵇⴰⵎⴷ ⴷ ⴰⴷ ⵏⵜⵃⵔⵣⴷ, ⴷ ⴰⴷ ⵜⵏⵥⵖⴷ ⵙⴳ ⵙⵏⵜ 
ⵎⴰⵏⵉⵙ ⴰⴷ ⵜⵅⵙⴷ   ⵜⴰⵟⴼⵉ ⵏⵙⵏ ⴷⴳ ⵜⵉⵔⵎⵜ ⵜⵓⵍⴰ ⴰⴷ 
ⵜⵙⵏⵡⵉⴷ. 

ⵜⵉⵎⴰⵡⵉⵏ
‑ ⵜⵣⵎⵔⴷ ⴰⴷ ⵏⵜⵛⵡⵡⵃⴷ ⴰⵛⵛⴰⵔ ⴷⴳ ⵡⵓⴷⵉ ⵏ 
ⵓⵣⵎⵎⵓⵔ, ⴰⵎⵎⵉ ⵜⵅⵙⴷ ⴷ ⴰⴷ ⵏⵜⵎⴱⵔⴷ ⴷⴳ ⵓⵃⵍⵍⴰⴱ 
ⴷ ⴰⴷ ⵜⵏⵖⵍⴷ ⴰⴼⵍⵍⴰⵙⵏⵜ ⵜⴰⴷⵓⵏⵜ ⴷⴼⴼⵔ ⵎⴰ ⵜⵎⴱⵔⴷ 
ⵜⴻⵜ ⴷⴳ ⵜⵙⵉⵍⵜ ⴰⴼ ⵓⵙⵏⵡⴰⵢ.
‑ ⴷ ⴷⴳ ⵙ ⵎⴰⵎⵎⵓ ⵉⵏⴱⴱⵔ ⴷⴳ ⵜⴰⵔⵓⵟⵟ ⵜⵜⵡⴰⵙⵖⵓⵔ 
ⴷⴳ ⵡⴰⵎⵎⴰⵙ ⵏ ⵡⴰⴱⴱⴰⵖ ⴰⵎ ⵜⵎⴽⵍⵓⵙⵉⵏ ⴷ ⵜⴷⵓⵏⵜ.

ⴰⵙⵓⴷⴷⵙ
ⴰⵎ ⵓⵙⵓⴷⴷⵙ ⵏ ⴽⵙⴽⵙⵓ ⵙ ⵡⴰⵢⵙⵓⵎ.

ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ ⴰⵎ ⵎⴰⵎⴰⴽ  ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⴰⵎ ⵓⵙⵏⵡⵉ ⵏ ⴽⵙⴽⵙⵓ ⵙ ⵜⵎⴽⵍⵓⵙⵉⵏ ⴷⴳ.
ⵜⴰⵎⴰⵡⵜ
ⵎⵎⵉⵜⴰ ⵜⵉⴽⵓⵔⴷⴰⵙⵉⵏ ⴷⴳ ⵙⵏⵜ ⵜⵉⵙⵏⵜ, ⴷ ⵖⵔ ⴰⴷ ⵜⵜⴰⵙⴷ ⴰⴷ ⵜⵙⵏⵡⵉⴷ ⵡⵍ ⵏⴱⴱⵔ ⵛ ⵜⵉⵙⵏⵜ 
ⴷⴳ ⵡⴰⴷⴷⴰⵍ , ⴷ ⴷⴳ ⵡⴰⴽⵓⴷ ⵎⴰⵏⵉⵙ ⴰⴹⵔⵣ ⵢⵍⵍⴰ ⴰⴼ ⵓⵙⵏⵡⴰⵢ, ⵎⴹⵉ ⵙⴳ ⵙ, ⴷ ⴰⵎⵎⵉ 
ⵜⵓⴼⵉⵜⵜⵉ ⵢⵉⵍⴰⵎ ⵔⵏⵉ ⵢⴰⵙ ⵜⵉⵙⵏⵜ.
ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵜⵎⴽⵍⵓⵙⵉⵏ.

ⴽⵙⴽⵙⵓ ⵙ ⵜⴳⵏⴰ

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵜⴳⵏⴰ - 400 ⴳ
• ⵜⵉⵛⵛⵔⵜ - 5 ⵏ ⵢⵉⵙⵉⵏⵏⴻⵏ 
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⵛⴰⵎⵎⵏ ⵏ ⵜⴳⵏⴰ - 1 ⵖ.ⵛ
• ⴰⵎⴰⵏ - 1 ⵍ

ⴰⵏⴰⴱⴰⵍ ⴰⴷⴰⵖⴰⵔ
• ⵜⵉⵍⵍⵓⵖⴷⴰ - 2 ⴷ ⵜⵉⵎⵇⵇⴰⵔⵉⵏ
• ⵜⴰⵊⵓⴳⴳⵜ ⵜⴰⵣⵉⵣⴰⵡⵜ - 

ⴰⵛⵛⴰⵡ ⵉⵣⵉⵖ ⵙⵏ

ⴰⵏⴰⴱⴰⵍ
ⴰⵙⵏⵡⵉ ⵏ ⴽⵙⴽⵓⵙ, ⵡⵍ ⵢⵇⵇⵉⵏ ⵛ ⵙ ⵢⵉⵙⵉⴳⵔⴰ41 ⴷ 
ⵓⵍⵎⵉⵙⵏ. ⴷⴰⵢⵓ ⵙ ⵎⴰⵜⵜⴰ, ⵢⵉⵙⵉⴳⵔⴰ ⵢⵉⵍⴰ ⵍⴰⴷⴷⴰⵢ, 
ⴷ ⴰⵙⵎⵓⵔ, ⵜⵣⵎⵎⵔⵎ ⴰⴷ ⵜⵔⵏⵢⵎ ⵉⵣⵉⵖ ⴰⴷ ⵜⴽⴽⵙⵎ 
ⵢⴰⵍ ⵉⴷⵊⵏ ⴰⴼ ⵎⵏⵉⵜ ⵜⵅⵙⵎ.

ⴽⵙⴽⵙⵓ ⵙⴳ ⵜⴳⵏⴰ ⴷ ⵢⵉⴷⵊⵜ ⵙⴳ ⵜⵉⵔⵎⵉⵏ ⵜⵉⵍⴰ ⵅⵙⵏⵜⵏ 
ⴰⵜ ⵡⵉⵍⵍⵓⵍ, ⵎⴰⵍⵍⵉ ⵍⵍⴰⵏ ⴰⴼ ⵢⵉⵍⴻⵍ ⴷ ⵜⵍⵍⴰ ⵖⵔⵙⵏ ⵜⴳⵏⴰ 
ⴰⴼ ⵡⴰⴳⵓⴷⴰ ⵏ ⵡⴰⵏⴰⵡⵏ.
ⴷ ⵜⵜⵉⴳⵏ ⵎⵉⴷⴷⵏ ⴷⴳ ⴽⵙⴽⵙⵓ ⵙ ⵜⴳⵏⴰ ⴷⴳ ⵓⵎⴽⵍⵉ 
ⵉⵣⵉⵖ ⴷⴳ ⵓⵎⵙⵙⵉ, ⴷ ⵖⴰⵙ ⴷⴳ ⵓⵙⵙⴰⵏ ⵏ ⵓⵏⵏⵓⵔⵥⵎ74, 
ⵉⵣⵉⵖ ⵎⴰⵏⵉⵙ ⴰⴷ ⵎⵍⴰⵢⵎⵏ ⵜⵉⵡⵊⵉⵡⵉⵏ ⵉⵣⵉⵖ ⵎⴰⵏⵉⵙ 
ⴰⴷ ⴰⵙ ⵏⴷⴷⴰⵙⵏ ⵉⵏⴱⴳⵉⵡⵏ75.

ⵜⴰⵎⴰⵡⵜ
‑ ⵜⵜⵉⴳⵏ ⴷⴳ ⴽⵙⴽⵙⵓ ⵙ ⵜⴳⵏⴰ ⵙ ⵡⴰⴳⵓⴷⴰ ⵏ ⵡⴰⵏⴰⵡⵏ 
ⴷ ⵢⵉⵀ ⵉⵟⵔ; ⵢⴰⵥⵉⴹ, ⴷ ⵢⵉⴼⵔⵖⵙ ⴰⵡⵔⴰⵖ. ⵅⵙⵏⵜⵏ 

ⵎⵉⴷⴷⵏ ⴰⴳⵓⴷⴰ, ⴰⴼ ⵜⴰⵟⴼⵉ ⵏⵙⵏ ⴷ ⴷⴳ ⵙ ⵡⴰⵏⴰⵡⵏ ⵉⴹⵏ, ⵢⵉⵍⴰ ⵍⵍⴰⵏ ⴷⴳ ⵡⴰⴽⵓⴷ ⵏ ⵓⵙⵏⵡⵉ.

ⴰⵙⵓⴷⴷⵙ
ⵉⴳⵊⴷⴰⵏⴻⵏ
• ⴰⵙⵓⴷⴷⵙ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
• ⴽⵔⴹ ⵜⴳⵏⴰ ⴷ ⵏⴽⴹ ⵉⵜ ⵉ ⵜⵊⵉⵎⵉⵜⵉⵏ ⴷ ⵜⵉⵎⵛⴽⵓⵏⵉⵏ, ⴰⴼ ⵎⵏⵉⵜ ⵅⵙⵏ ⴰⴷ ⵜⵛⵏ ⵢⵉⵍⴰ ⵍⵍⴰⵏ, ⴷ 

ⵙⵉⵔⴷⵉⵜ.
• ⴽⵔⴹ ⴷ ⵏⴽⴹ ⵉⵙⵉⵏⵏⴻⵏ ⵏ ⵜⵉⵛⵛⵔⵜ ⴷ ⴷⴷⵢⵉⵏ ⴰⵛⵛⴰⵔ. 
ⵉⴷⴰⵖⴰⵔⵏ
• ⴽⵔⴹ ⵜⵉⵍⵍⵓⵖⴷⴰ, ⴷ ⵏⴽⴹ ⵉⵜ ⴷ ⵢⵉⵍⵊⴷⵓⵖⵏ ⴷ ⵢⵉⵎⵛⴽⵓⵏⴻⵏ.
• ⵓⵥⵓⵏ ⵜⴰⵊⵓⴳⴳⵜ ⵜⴰⵣⵉⵣⴰⵡ ⴱⴰⵛ ⴰⴷ ⵜⴽⴽⵙⴷ ⵙⴳ ⵙ ⴰⵊⴰⵔⵓⵣ ⵉⵙ. 
ⴰⵙⵏⵡⵉ
ⴰⵎ ⵎⴰⵎⴰⴽ ⵏⵎⵎⴰ ⴷⴳ ⵡⴰⴷⴷⴰⵍ ⵏ ⵓⴷⵉⵍⵙ. ⴰⵙⵏⵡⵉ ⵏ ⴽⵙⴽⵙⵓ ⵉⵜⵜⵡⴰⴳⴰ ⴷⴳ ⵙⵏ ⵏ ⵢⵉⴷⵉⵙⴰⵏ. 
ⵉⴷⵉⵙ ⴷⴳ ⵜⵙⵉⵍⵜ ⵙ ⵓⵙⴰⵢⵣⴳ ⵏ ⵡⴰⵎⴰⵏ ⴰⵍⴰ ⴷⴳ ⵙ. ⴷ ⵢⵉⴷⵉⵙ ⴷⴳ ⴽⵙⴽⴰⵙ ⵙ ⵡⴰⵔⵓⴳ 
ⴰⵍⴰ ⵉⵜⵜⴰⵍⵉ ⵙⴳ ⵜⵙⵉⵍⵜ.

ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ ⴰⵎ ⵎⴰⵎⴰⴽ  ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⵏⵖⵍ ⵓⴷⵉ ⵏ ⵓⵣⵎⵎⵓⵔ ⴷⴳ ⵜⵙⵉⵍⵜ ⴷ ⵙⵍⵄⵇ ⴰⵙⵏⵡⴰⵢ. ⴷⵊ ⵓⴷⵉ ⴰⵛⵛⴰⵔ ⴱⴰⵛ ⴰⴷ ⵢⵣⵖⵍ. ⴷ 
ⵔⵏⵉ ⴰⴼⵍⵍⴰⵙ ⵜⵉⵛⵛⵔⵜ ⴰⵍⴰ ⵜⴷⴷⵢⴷ ⵙ ⵡⴰⵍⵍⵉⵏ. ⴷⵊ ⵜⵉⵛⵛⵔⵜ ⴰⵍ ⵎⴰⵏⵉⵙ ⴰⴷ  ⵢⵜⵡⴰⵙⵏⴼⵍ 
ⵉⵏⵉⵜ ⵉⵙ, ⴷ ⵔⵔⵏⵉ ⵏⵏⵊ ⵉⵙ ⵟⵟⵎⵟⴰⵎ ⵢⵍⵍⵙ ⴷ ⵖⵏⵏⵊ ⴰⵍⴰ ⴷⴳ ⵜⵙⵉⵍⵜ, ⴷ ⴷⵊⵉⵏ  ⵜⴰⵣⴷⴰⴷⵜ 
ⵉⵣⵉⵖ ⵙⵏⵜ. 

ⵣⵓⵣⵔ ⵏⵏⵊ ⵏⵙⵏ ⵜⵉⵙⵏⵜ, ⴰⵔⵏⵥⴳⴳⴰⵖ, ⴰⵃⵔⵇⵓⵎ, ⴷ ⵛⴰⵎⵎⵏ ⵏ ⵜⴳⵏⴰ, ⴷ ⵏⵖⵍ ⵏⵏⵊ ⵏⵙⵏ ⴰⵎⴰⵏ.
ⴷⵊ ⴰⵎⴰⵏ ⴰⴷ ⴰⵢⵣⴳⵏ, ⴰⵍ ⴰⵣⴳⵏ ⵏ ⵢⵉⵎⵉⵔ.
ⵎⵎⴱⵔ ⴰⴽⵙⴽⴰⵙ ⵏⵏⵊ ⵜⵙⵉⵍⵜ ⴷ ⴰⴷⵏⵉ. ⴷⵊⵉ ⴰⵎ ⵡⵣⴳⵏ ⵏ ⵢⵉⵎⵉⵔ.
ⵎⴱⵔ ⵏⵏⵊ ⵏⵙⵏ ⵜⵉⵊⵉⵎⵉⵜⵉⵏ ⵏ ⵜⴳⵏⴰ, ⴷ ⵖⵏⵏⵊ ⵜⵉⴽⵍⵜ ⵉⴹⵏ. ⴷ ⴷⵊⵉⵏⵜ ,20 ⵏ ⵜⵣⴷⴰⴷⵉⵏ
ⴰⵎⵎⵉ ⵜⵅⵙⴷ ⴰⴷ ⵜⵔⵏⵢⴷ ⵙ ⵡⴰⵏⴱⴰⵍ ⴰⴷⴰⵖⴰⵔ. ⵅⵅⵓⵍ ⴷ ⴰⴽⵓⴷ ⵏ ⵢⵉⵔⵏⴰⵢ ⵏ ⵜⵉⵍⵍⵓⵖⴷⴰ.
ⴷⴼⴼⵔ 20 ⵏ ⵜⵣⴷⴰⴷⵉⵏ ⵙ ⵢⵉⵎⴱⴰⵔ ⵏ ⵜⵊⵉⵎⵉⵜⵉⵏ, ⵎⴱⵔ ⵜⵊⵓⴳⴳⵜ ⵜⴰⵣⵉⵣⴰⵡⵜ. ⴷ ⴷⵊ 
ⵜⴰⵙⵉⵍⵜ ⴷ ⵓⴽⵙⴽⴰⵙ ⵏⵏⵊ ⵓⵙⵏⵡⴰⵢ ⴰⵎ 15 ⵏ ⵜⵣⴷⴰⴷⵉⵏ. ⵥⵔ ⴰⵎⵎⵉ ⴽⵙⴽⵙⵓ ⵉⵍⵖⴻⵖ, ⵙⴱⴱⵙ 
ⴰⵙⵏⵡⴰⵢ ⴷ ⵙⵓⴳⴳⵣ ⴰⴽⵙⴽⴰⵙ.

ⵜⵉⵎⴰⵡⵉⵏ
ⵢⴰⵍ ⵜⵉⴽⵍⵜ ⴰⴷ ⵜ ⵇⴰⵎⴷ ⴰⴽⵙⴽⴰⵙ, ⴷⴼⴼⵔ ⵎⴰ ⵜⵎⴱⵔⴷ ⵜⵉⵊⵉⵎⵉⵜⵉⵏ ⵏ ⵜⴳⵏⴰ, ⵥⵔ ⴰⵎⵎⵉ ⴰⵎⴰⵏ 
ⴳⴳⵣⵏ ⴰⴷⴷⵓ ⵜⴳⵏⴰ. ⴰⵎⵎⵉ ⵜⵓⴼⵉⵜⵜⵏ ⴳⴳⵣⵏ, ⵔⵏⵉ ⴰⵛⵛⴰⵔ ⵏ ⵡⴰⵎⴰⵏ.

ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵡⴰⵢⵙⵓⵎ ⴰⵍⴰ ⵏⵓⵔⵉ ⴰⴼⵍⵍⴰⵙ ⴷⴳ.

ⴽⵙⴽⵙⵓ ⵙ ⵓⵣⴼ
ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵜⴳⵏⴰ ⵜⴰⵣⴷⴰⵜ “ⵓⵣⴼ” - ⵓⵔⴰⵏ 

ⵉⵣⵉⵖ ⵙⵏ
• ⵜⵉⵛⵛⵔⵜ - 5 ⵏ ⵢⵉⵙⵉⵏⵏⴻⵏ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ.
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ.
• ⴰⵔⵏⵥⴳⴳⴰⵖ - 1 ⵖ.ⵛ.
• ⴰⵃⵔⵇⵓⵎ - 1 ⵖ.ⵛ.
• ⵛⴰⵎⵎⵏ ⵏ ⵜⴳⵏⴰ - 1 ⵖ.ⵛ
• ⴰⵎⴰⵏ - 1 ⵍ 

ⵜⴰⵎⴰⵡⵜ:
          ‑ ⵜⴳⵎⵎⵔⵏ ⵎⵉⴷⴷⵏ ⴷⴳ ⵜⴳⵏⴰ ⵜⴰⵣⴷⴰⵜ ⵙ 
ⵓⵔⴰⴷⵊ ⵏⵏⴰⵏ ⴰⵙ ‘ⴰⴳⵔⵏⴼⵓ’, ⵖⵔ ⴰⵎ ⵜⵛⴽⴰⵔⵜ, ⴷ ⴷⴳ 
ⵙ ⵉⴼⵔⵉⵡⵏ ⴷ ⵢⵉⵎⵛⴽⵓⵏⴻⵏ, ⵙⴳ ⵙⵏ ⵏ ⵢⵉⴷⵉⵙⴰⵏ, ⴷ ⴰⴷ 
ⵜⵡⴰⵏⵥⵖ, ⴷ ⵜⵍⵍⴰ ⴷⴳ ⵓⵏⴱⴷⵓ ⴷ ⴷⴳ ⵉⵢⵢⵓⵔ ⵏ 10, ⴷ 
ⵜⴳⵏⴰ ⵜⵓⵀ ⴼⵙⵙⵔⵏ ⴷⴳ ⵙ ⴷⴳ ⵜⴼⴼⵓⵢⵜ ⴷ ⵜⵖⴰⵔⴰ, 
ⴷⴼⴼⵔ ⵙ ⴰⴷ ⵜⵃⵔⵣⵏ. 
ⴰⵙⵓⴷⴷⵙ
ⴰⵙⵓⴷⴷⵙ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
ⴽⵔⴹ ⴷ ⵏⴽⴹ ⵉⵙⵉⵏⵏⴻⵏ ⵏ ⵜⵉⵛⵛⵔⵜ ⴷ ⴷⴷⵢⵉⵏ ⴰⵛⵛⴰⵔ. 
ⴰⵙⵏⵡⵉ
ⴰⵎ ⵎⴰⵎⴰⴽ ⵏⵎⵎⴰ ⴷⴳ ⵡⴰⴷⴷⴰⵍ ⵏ ⵓⴷⵉⵍⵙ. ⴰⵙⵏⵡⵉ ⵏ 

ⴽⵙⴽⵙⵓ ⵉⵜⵜⵡⴰⴳⴰ ⴷⴳ ⵙⵏ ⵏ ⵢⵉⴷⵉⵙⴰⵏ. ⵉⴷⵉⵙ ⴷⴳ ⵜⵙⵉⵍⵜ ⵙ ⵓⵙⴰⵢⵣⴳ ⵏ ⵡⴰⵎⴰⵏ ⴰⵍⴰ ⴷⴳ 
ⵙ. ⴷ ⵢⵉⴷⵉⵙ ⴷⴳ ⴽⵙⴽⴰⵙ ⵙ ⵡⴰⵔⵓⴳ ⴰⵍⴰ ⵉⵜⵜⴰⵍⵉ ⵙ ⵜⵙⵉⵍⵜ.

ⴰⵔⵓⴳⴳⵜ ⵏ ⴽⵙⴽⵙⵓ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵏ ⴽⵙⴽⵙⵓ ⵉⵙ. ⴰⴷ ⵜⵜⴰⴼⵎ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
ⴰⵙⵏⵡⵉ ⵏ ⵓⴹⵔⵥ
ⴰⵎ ⵓⵙⵏⵡⵉ ⵏ ⵓⴹⵔⵥ ⵏ ⴽⵙⴽⵙⵓ ⵙ ⵜⴳⵏⴰ, ⴰⵎⵎⵏ ⵎⴰⵏⵉⵙ ⴰⴷ ⵜⵎⴱⵔⴷ ⵍⵓⵣⴼ ⴷⵉⴷ ⵓⴹⵔⵥ ⴷⴳ 
ⵜⵙⵉⵍⵜ, ⴷⵊⵉ 10 ⵏ ⵜⵣⴷⴰⴷⵉⵏ ⴷ ⵙⴱⴱⵙ ⴰⴼ ⵓⵙⵏⵡⴰⵢ.
ⵜⵉⵎⴰⵡⵉⵏ
ⵜⴳⵏⴰ ⵜⴰⵣⴷⴰⴷⵜ ⵜⵏⵊⵊⵎⴷ ⴰⴷ ⵜⵎⴱⵔⴷ ⴷⴳ ⵓⴽⵙⴽⴰⵙ ⴷⵉⴷ ⴽⵙⴽⵙⵓ ⴰⴷ ⴷ ⵜⵡⴰⵔⵓⴳⴳⵜ 
ⴷⵉⴷⵙ.
ⵜⴳⵏⴰ ⵜⴰⵣⴷⴰⴷⵜ ⵜⵜⵡⴰⵎⴱⴰⵔ ⴰⵎⵎⵉⴷⵉⵏ ⵡⵍ ⵜⵖⵉⵙ ⵛ ⵉⴽⵔⴰⴹ.

ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵜⴳⵏⴰ, ⴷⴳ ⵜⵉⵔⵎⵜ ⵜⵓⵍⴰ ⵜⵣⵡⵔ ⴷⴳ .

ⴽⵙⴽⵙⵓ ⵙ ⵓⴼⵔⵙⵙⵉⵖ76

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⴰⴼⵔⵙⵙⵉⵖ - 400 ⴳ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ

ⴰⵏⴰⴱⴰⵍ ⴰⴷⴰⵖⴰⵔ
• ⴰⵍⵍⵓⵙ77 - 200 ⴳ

ⴰⴼⵔⵙⵙⵉⵖ ⴷ ⵢⵉⵎⵖⵉ ⵙ ⵢⵉⵎⵖⴰⵏ, ⵢⵜⴼⴼⵖ ⴷⴳ 
ⵢⵉⵊⵏⵡⴰⵏ, ⴷ ⵜⴱⴱⵢⵏ ⴷⴳ ⵙ ⵎⵉⴷⴷⵏ ⴷ ⵇⵔⵔⴷⵏ ⴷⴳ ⵙ 
ⴷ ⵜⵙⵉⵔⴰⴷⵏ ⴷⴳ ⵙ. 
ⴷ ⴰⴷ ⵢⵜⵡⴰⵎⴱⴰⵔ ⴷⵉⴷ ⴽⵙⴽⵙⵓ ⴷⴳ ⵓⴽⵙⴽⴰⵙ ⴷ 
ⴰⴷⴷⵓ ⵉⵙ ⵜⴰⵙⵉⵍⵜ ⴷⴳⵙ ⴰⵎⴰⵏ.
     ⴷ ⵉⵜⵜⵡⴰⴳⴰ ⴰⴼⵔⵙⵙⵉⵖ ⴷⴳ ⵜⵊⵔⵙⵜ ⵎⴰⵏⵉⵙ ⴰⴷ 
ⵢⴰⵙ ⴰⴽⵓⴷ ⵏ ⵡⵓⴼⵓⵖ ⵉⵙ.

ⴰⵙⵓⴷⴷⵙ
ⵉⴳⵊⴷⴰⵏⴻⵏ

ⴰⵙⵓⴷⴷⵙ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
ⵇⵔⴷ ⴰⴼⵔⵙⵙⵉⵖ ⵉ ⵢⵉⵍⵊⴷⴰⵖ ⴷ ⵢⵉⵎⵛⴽⵓⵏⴻⵏ.
ⴰⵙⵏⵡⵉ
ⴰⵙⵏⵡⵉ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵏⵎⵎⴰ ⴰⴼⵍⵍⴰⵙ ⴷⴳ ⵓⵡⵜⵜⵉ ⵏ ⴽⵙⴽⵙⵓ ⵙ ⵡⴰⵢⵙⵓⵎ. 

ⴰⵔⵓⴳⴳⵜ ⵏ ⴽⵙⴽⵙⵓ 
ⴰⵎ ⵓⵔⵓⴳⴳⵜ ⵏ ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ, ⴰⵎⵎⵏ ⵢⵜⵜⵡⴰⵔⵓⴳⴳⴰⵜ ⴷⵉⴷⵙ ⴰⴼⵔⵙⵙⵉⵖ ⴷⴳ 
ⵓⴽⵙⴽⴰⵙ.
ⴰⵙⵏⵡⵉ ⵏ  ⴽⵙⴽⵙⵓ ⵙ ⵓⴼⵔⵙⵙⵉⵖ
ⴰⵖⴷ ⵜⵥⵉⵡⴰ ⴷ ⵓⴽⵓⴱ ⴷⴳ ⵙ ⴽⵙⴽⵙⵓ, ⴷ ⵏⵖⵍ ⴰⴼⵍⵍⴰⵙ ⴰⵛⵛⴰⵔ ⵏ ⵡⴰⵎⴰⵏ ⴷ ⵖⵏⵏⵊ ⵉ,
ⵓⵡⵉ ⴰⴽⵙⴽⴰⵙ ⴷ ⵎⴱⵔ ⴷⴳⵙ ⴽⵙⴽⵙⵓ ⴷ ⵙⴻⵙⵙⵔ ⴷⵉⴷⵙ ⴰⴼⵔⵙⵙⵉⵖ, ⴷⴼⴼⵔⵙ ⴰⵖⴷ 
ⵜⴰⵙⵉⵍⵜ ⴷ ⵏⵖⵍ ⴷⴳⵙ ⴰⵎⴰⵏ ⴷ ⵎⴱⵔⵉⵜ ⴰⴼ ⵓⵙⵏⵡⴰⵢ ⴷ ⵙⵍⵄⵇⵉ, ⴷ ⵎⴱⵔ ⵏⵏⵊ ⵉⵙ ⴰⴽⵙⴽⴰⵙ 
ⵏ ⴽⵙⴽⵙⵓ ⴷⵉⴷ ⵓⴼⵔⵙⵙⵉⵖ.
ⴷⵊ ⴰⵎ ⴰⵣⴳⵏ ⵏ ⵢⵉⵎⵉⵔ, ⴷ ⵙⴱⴱⵙ ⴰⵙⵏⵡⴰⵢ, ⴷ ⵙⵓⴳⴳⵣ ⴰⴽⵙⴽⴰⵙ.
ⴽⴽⵓⴱ ⴽⵙⴽⵙⵓ ⴷ ⵓⴼⵔⵙⵙⵉⵖ ⴷⴳ ⵜⵥⵉⵡⴰ ⴷ ⵏⵖⵍ ⴰⴼⵍⵍⴰⵙ ⴰⵛⵛⴰⵔ ⵏ ⵡⵓⴷⵉ ⵏ ⵓⵣⵎⵎⵓⵔ ⴷ 

ⵡⴰⵍⵍⵓⵙ78 ⵡⵓⵍⴰ ⵜⵉⴳⵉⵎⵜⵉ ⴷⴳ ⵜⵉⴷⴷⴰⵔⵜ, ⴷ ⵖⵏⵏⵊ ⵉⵏ.
ⵜⵉⵎⴰⵡⵉⵏ
‑ ⵖⵔ ⴰⴷ ⵢⴰⴷⵍ ⴰⴼⵔⵙⵙⵉⵖ ⴷ ⴰⵜⵔⴰⵔ, ⴷ ⴰⴷ ⵜⴰⴼⴷ ⴰⵇⵛⵇⵓⵛ ⵉⵙ ⴷ ⴰⵚⴱⵉⵃ ⵡⵓⵀ 
ⵢⵜⵜⵖⵉⵎⴰ ⴷⵔⵓⵙ ⴰⴼ ⵓⵙⵏⵡⴰⵢ.
‑ ⵜⵣⵎⵔⵎ ⴰⴷ ⵜⵎⴱⵔⵎ ⵍⵍⵓⵙⵜ ⴰⵎ ‘ ⵟⵟⵎⵟⴰⵎ ⵢⵍⵍⵙ, ⵜⵉⵙⵏⵜ, ⴰⵔⵏⵥⴳⴳⴰⵖ, ⵓⵃⵔⵇⵓⵎ’ ⴷ 
ⵡⴰⵎⴰⵏ, ⴰⴷ ⵜⵏⵖⵍⴷ ⴰⴼ ⴽⵙⴽⵙⵓ ⴷ ⵓⴼⵔⵙⵙⵉⵖ ⴰⴼ ⵓⴽⵙⴽⴰⵙ ⴷ ⴰⴷ ⵜⵖⵏⵊⵊⴷ, ⴰⵎⵎⵉ ⵜⵅⵙⴷ 
ⴽⵙⴽⵙⵓ ⵢⵥⵡⵖ, ⴷ ⴰⴷ ⵜⵜⵎⴱⵔⴷ ⵙ ⵡⴰⴷⴷⴰⵍ.
‑ ⴷ ⵜⵣⵎⵎⵔⵎ ⴰⴷ ⵜⵙⴻⵙⵔⵎ ⴽⵙⴽⵙⵓ ⵙ ⵓⴼⵔⵙⵙⵉⵖ ⵙ ⵡⵓⴷⵉ ⵏ ⵓⵣⵎⵎⵔ, ⴰⵎⵎⵉ ⵡⵍ 
ⵜⵖⵉⵙⵎ ⵛ ⴷⴳ ⵙ ⵍⵍⵓⵙⵜ ⴷ ⵜⵅⵙⵎ ⵜⵉ ⴷ ⴰⵎⵍⵍⴰⵍ.
ⵜⴰⵏⴽⴷⴰ
ⵓⴽⵓⴱ ⴽⵙⴽⵙⵓ ⴰⵍⴰ ⴷⴳ ⵓⴽⵙⴽⴰⵙ ⴷⴳ ⵜⵥⵉⴰⵡ. ⵖⵏⵏⵊ ⴰⴷⵉⵏ ⵏ ⴽⵙⴽⵙⵓ ⴰⵛⵛⴰⵔ ⵙ ⵜⴰⵖⵏⵊⴰⵢⵜ 
ⴱⴰⵛ ⴰⴷ ⵜⵔⵥⴷ ⴰⵎⵎⵉ ⵛⴰ ⴷⵉⵙ ⵜⵉⴽⵔⴽⵓⴱⵉⵏ. 
ⵓⵡⵉ ⵜⴰⵖⵏⵊⴰⵢⵜ ⵉⵣⵉⵖ ⵙⵏⵜ ⵙ ⵡⴰⵍⵍⵓⵙ ⴰⵍⴰ ⵖⵔⵡⵏ ⴷ ⴷⵉⴷⵙ ⵙⵏⵜ ⵏ ⵜⵖⵏⵊⴰⵢⵉⵏ ⵉⵣⵉⵖ 3 ⵙ 
ⵡⵓⴷⵉ ⵏ ⵓⵣⵎⵎⵓⵔ, ⴷ ⵖⵏⵏⵊⵉⵏ ⴷⵉⴷ ⴽⵙⴽⵙⵓ ⴷ ⵓⴼⵔⵙⵙⵉⵖ.

  ⴽⵙⴽⵙⵓ ⵢⵓⵎⵓⵎ

ⴰⵏⴰⴱⴰⵍ ⴰⴳⵊⴷⴰⵏ
• ⴽⵙⴽⵙⵓ ⵢⴱⵔⵏ - 300 ⴳ
• ⵉⵊⵎⵎⵓⵛⵏ - 150 ⴳ
• ⵉⴽⵉⴽⴷ80 - 150 ⴳ
• ⵙⵙⵓⴽⵔ - 50 ⴳ

ⴰⵏⴰⴱⴰⵍ ⴰⴷⴰⵖⴰⵔ
• ⵉⴽⵉⴽⴷ (ⴰⵅⵣⴰⵢⵏⵉ) - 100 ⴳ

ⴰⵙⵓⴷⴷⵙ
ⵉⴳⵊⴷⴰⵏⴻⵏ
ⴰⵙⵓⴷⴷⵙ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⵢⵓⵔⵉ ⴷⴳ.
ⴽⵔⴹ ⵉⴽⵉⴽⴷ.

ⴰⵙⵏⵡⵉ
ⵜⵉⵔⵎⵜ ⵜⵓⵀ ⵜⴱⴷⴷ ⴰⴼ ⵓⵔⵓⴳⴳⵜ ⵏ ⴽⵙⴽⵙⵓ, 
ⵎⴰⵖⴰⵍⵍⵉⴽ ⴷⴳ ⵜⵙⵉⵍⵜ ⴰⴷ ⵜⵏⵖⵍⴷ ⴷⴳ ⵙ   ⴰⵎⴰⵏ, ⴱⴰⵛ 
ⴰⴷ ⴰⵢⵣⴳⵏ ⴷ ⴰⴷ ⵢⴰⵍⵉ ⴰⵔⵓⴳ ⵉⵙ ⵉ ⴽⵙⴽⵙⵓ.

ⵜⴰⵎⴰⵡⵜ
ⵉⴽⵉⴽⴷ ⴰⵎⵎⵉ ⵛⴰ ⴷ ⴰⵣⵉⵣⴰⵡ, ⵢⵅⵙ ⵉⵎⴱⴰⵔ ⴷⴳ ⵜⵥⵓⴹⴰ ⴷⴳ ⵙ ⴰⵎⴰⵏ ⴱⴰⵛ ⴰⴷ ⵢⵜⵡⴰⵙⵓⴼ81, 
ⴱⴰⵛ ⴷⴼⴼⵔⵙ ⴰⴷ ⵜⴰⴼⵎ ⵎⴰⵎⴰⴽ ⴰⴷ ⴰⵙ ⵜⴽⴽⵙⵎ ⵉⵙⵙⴳⵏⴼ82 ⵉⵙ.

ⵜⴰⵏⴽⴷⴰ83

ⵓⴽⵓⴱ ⴽⵙⴽⵙⵓ ⴰⵍⴰ ⴷⴳ ⵓⴽⵙⴽⴰⵙ ⴷⴳ ⵜⵥⵉⵡⴰ. ⵖⵏⵏⵊ ⴰⴷⵉⵏ ⵏ ⴽⵙⴽⵙⵓ ⴰⵛⵛⴰⵔ ⵙ ⵜⴰⵖⵏⵊⴰⵢⵜ 
ⴱⴰⵛ ⴰⴷ ⵜⵔⵥⴷ ⴰⵎⵎⵉ ⵛⴰ ⴷⴳ ⵙ ⵜⵉⴽⵔⴽⵓⴱⵉⵏ. 
ⴰⴷ ⵜⵣⵎⵔⵎ ⴰⴷ ⵜⵏⵖⵍⵎ ⴷⴳ ⵜⵥⵉⵡⴰ ⵉⴷⵊⵜ ⴷ ⴰⴷ ⵜⵛⵏ ⴷⴳ ⵙ ⴰⵍ ⵙⵎⵎⵓⵙ ⵏ ⵎⵉⵉⴷⵏ, ⵉⵣⵉⵖ 
ⴰⵎⵎⵉ ⵜⵅⵙⵎ ⵎⴱⵔⵜ  ⴷⴳ ⵜⵥⵓⴹⵉⵡⵉⵏ  ⵉ ⵢⴰⵍ ⵉⴷⵊⵏ/ⵜ ⵙ ⵢⵉⵍⴰ ⵍⵍⴰⵏ.

31



ⴰⵎⵍⵜⵓⵜ

ⴰⵏⴰⴱⴰⵍ ⴰⴳⵊⴷⴰⵏ
• ⴰⵎⵍⵜⵓⵜ - 300 ⴳ
• ⴰⵢⵙⵓⵎ - 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ - 2 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ

ⴰⵏⴰⴱⴰⵍ ⴰⴷⴰⵖⴰⵔ
• ⵜⵉⵍⵍⵓⵖⴷⴰ - 1 ⴷ ⵜⴰⵎⵇⵇⴰⵔⵜ
• ⵉⴽⵉⴽⵔ - 100 ⴳ
• ⵟⵟⵎⵟⴰⵎ ⴰⵣⵉⵣⴰⵡ - 4 ⴷ 

ⵜⵉⵎⵛⴽⵓⵏⵉⵏ
• ⴰⵥⴰⵍⵉⵎ ⴰⵣⵉⵣⴰⵡ - 4 ⵏ ⵢⵉⵖⴼ 

ⴰⵡⵏ
• ⵜⴰⵊⵓⴳⴳⵜ ⵜⴰⵣⵉⵣⴰⵡⵜ - 

ⴰⵛⵛⴰⵡ ⵉⵣⵉⵖ ⵙⵏ

ⴰⵎⵍⵜⵓⵜ, ⵜⵜⵉⴳⵏ ⴷⴳ ⵙ ⵙ ⵟⵎⵥⵉⵏ, 
 ⴷⴼⴼⵔ ⵢⵉⵎⵊⴰⵔ ⵏⵙⵏⵜ, ⴰⴷ ⵏⵜⵙⵉⵔⴷⴻⴷ ⴷ ⴰⴷ 
ⵜⵜⵡⴰⴼⵙⵔⵏⵜ ⵓⵙⵙⴰⵏ ⴰⴷⴷⵓ ⵜⴼⴼⵓⵢⵜ ⴱⴰⵛ ⴰⴷ 
ⵇⵇⵓⵔⵏⵜ. ⴷⴼⴼⵔ ⵢⵉⴼⵙⴰⵔ, ⴰⴷ ⵜⵡⵢⴷ ⵟⵉⵎⵥⵉⵏ 
ⴰⴷ ⵏⴷⴳⴷⴳⴷ ⴷⴳ ⵜⵙⵉⵔⵜ, ⴷ ⴰⴷ ⵏⵜⵙⵉⴼⴻⴼⴷ ⴷⴳ 
ⵓⵔⴽⴽⵓⵜ84 ⴰⴼ 3 ⵏ ⵜⵉⴽⵡⴰⵍ, ⴰⵔⵏ ⴰⴷ ⵢⵓⴹⴰ ⵍⴰⴷⴷⴰⵢ, ⴷ 
ⴰⴷ ⵏⵜⴷⵊⴷ ⴷ ⴰⴳⵓⴷⴰ ⴰⴼ ⵢⵉⴷⵉⵙ, ⴷ ⴷⴰⵢⵓ ⵡⵓⵀ ⵡⵓⵍⴰ 
ⴰⴷ ⵜⴱⵔⵏⴷ ⴱⴰⵛ ⴰⴷ ⵢⴰⴷⵍ ⴷ ⴰⵎⵍⵜⵓⵜ, ⴷ ⵢⵉⴱⵔⴰⵏ ⴰⵎⵎ 
ⵎⴰⵎⴰⴽ ⵏⵓⵜⵍⴰⵢ ⴰⴼⵍⵍⴰⵙ ⴷⴳ.

ⴰⵙⵓⴷⴷⵙ
ⵉⴳⵊⴷⴰⵏⴻⵏ
ⴰⵙⵓⴷⴷⵙ ⵏ ⵓⵎⵍⵜⵓⵜ ⴰⵎ ⵓⵙⵓⴷⴷⵙ ⵏ ⴽⵙⴽⵙⵓ, ⵎⴰⵎⴰⴽ 
ⵢⵓⵔⵉ ⴷⴳ.
ⵏⴽⴹ ⴰⵢⵙⵓⵎ ⵉⵣⵉⵖ ⴷ ⵜⵉⵎⴽⵍⵓⵙⵉⵏ ⴰⵍⴰ ⵜⵅⵙⴷ ⴰⴷ 
ⵜⵙⵏⵡⵉⴷ ⵙⴳ ⵙⵏ, ⵉ  ⵢⵉⴼⵔⵙⵏ.
ⵏⴽⴹ ⵉⵖⴼ ⵏ ⵓⵥⴰⵍⵉⵎ ⵉ ⵢⵉⵍⵊⴷⵓⵖⵏ ⴷ ⵉⵢⵎⵛⴽⵓⵏⴻⵏ. 
ⵉⴷⴰⵖⴰⵔⵏ
ⴽⵔⴹ ⵜⵉⵍⵍⵓⵖⴷⴰ, ⴷ ⵏⴽⴹ ⵉⵏⵜ ⴷ ⵜⵉⵍⵊⴷⵓⵖⵉⵏ ⴷ 
ⵜⵉⵎⵛⴽⵓⵏⵉⵏ.
ⴽⵔⴹ ⵉⴽⵉⴽⵔ. 

ⵙⵣⴷⴳ ⴰⵥⴰⵍⵉⵎ ⴰⵣⵉⵣⴰⵡ ⴷ ⵇⵔⴷⵉ ⴷ ⵢⵉⵍⵊⴷⵓⵖⵏ ⴷ ⵢⵉⵎⵛⴽⵓⵏⴻⵏ.
ⵥⵓⵏ ⵜⴰⵊⵓⴳⴳⵜ ⵜⴰⵣⵉⵣⴰⵡⵜ ⴱⴰⵛ ⴰⴷ ⵜⴽⴽⵙⴷ ⵙⴳ ⵙ ⴰⵊⴰⵔⵓⵣ ⵉⵙ. 
ⴰⵙⵏⵡⵉ
ⴰⵙⵏⵡⵉ ⵏ ⵓⵎⵍⵜⵓⵜ ⴰⵎ ⵓⵙⵏⵡⵉ ⵏ ⴽⵙⴽⵙⵓ, ⴰⵎ ⵎⴰⵎⴰⴽ ⵏⵎⵎⴰ ⴰⴼⵍⵍⴰⵙ ⴷⴳ ⵓⵡⵜⵜⵉ ⵏ ⴽⵙⴽⵙⵓ ⵙ 
ⵡⴰⵢⵙⵓⵎ. 
ⴰⵔⵓⴳⴳⵜ ⵏ ⵓⵎⵍⵜⵓⵜ 
ⵜⵉⵔⵎⵜ ⵜⵓⵀ, ⴰⵔⵓⴳⴳⵜ ⵉⵙ ⴰⵎ ⵓⵔⵓⴳⴳⵜ ⵏ ⴽⵙⴽⵙⵓ. ⴰⴷ ⵜⵜⴰⴼⵎ ⴰⵎ ⵎⴰⵎⴰⴽ ⵢⵓⵔⵉ ⴷⴳ.

ⴰⵙⵏⵡⵉ ⵏ ⵓⴹⵔⵥ
ⴰⵙⵏⵡⵉ ⵏ ⵓⴹⵔⵥ ⵏ ⵓⵎⵍⵜⵓⵜ ⴰⵎ ⵓⵙⵏⵡⵉ ⵏ ⵓⴹⵔⵥ ⵏ ⴽⵙⴽⵙⵓ, ⴷ ⴰⵎ ⵎⴰⵎⴰⴽ ⵏⵎⵎⴰ ⴰⴼⵍⵍⴰⵙ ⴷⴳ 
ⵢⵉⵏⴷ ⴽⵙⴽⵙⵓ ⵢⵉⵍⴰ ⵣⵡⵔⵏ.
ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⴽⵙⴽⵙⵓ ⵙ ⵡⴰⵢⵙⵓⵎ, ⵥⵔ.

ⵜⴰⵎⴰⵡⵜ
‑ ⴰⵎⵍⵜⵓⵜ ⴰⴷ ⵜⴷⵊⴷ ⴰⵛⵛⴰⵔ ⴷⴳ ⵡⴰⵎⴰⵏ ⴷ ⴰⴷ ⵜⵇⴰⵎⴷ ⴰⴷ ⵜⵏⵖⵍⴷ ⴷⴳ ⵓⴽⵙⴽⴰⵙ. 

ⵉⴼⵔⵛⴰⵢⵏ

ⴰⵏⴰⴱⴰⵍ ⴰⴳⵊⴷⴰⵏ
• ⵉⴼⵔⵛⴰⵢⵏ - 300 ⴳ
• ⴰⵢⵙⵓⵎ - 400 ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ  ⵢⵍⵍⵙ - 4 ⵖ.ⵇ
• ⵓⴷⵉ ⵏ ⵓⵣⵎⵎⵓⵔ - 4 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ  - 1 ⵖ.ⵛ
• ⴰⵃⵔⵇⵓⵎ - 1 ⵖ.ⵛ
• ⴰⵎⴰⵏ - 1 ⵍ

ⵉⴼⵔⵛⴰⵢⵏ, ⵜⵜⵉⴳⵏ ⴷⴳ ⵙⵏ ⵙ ⵟⵎⵥⵉⵏ, ⴰⵎ ⵎⴰⵎⴰⴽ ⵏⵎⵎⴰ 
ⴰⴼⵍⵍⴰⵙ ⴷⴳ ⵓⵎⵍⵜⵓⵜ,
 ⴷⴼⴼⵔ ⵢⵉⵎⵊⴰⵔ ⵏ ⵜⵎⵥⵉⵏ, ⴰⴷ ⵏⵜⵙⵉⵔⴷⴻⴷ ⴷ ⴰⴷ 
ⵜⵡⴰⴼⵙⵔⵏⵜ ⵓⵙⵙⴰⵏ ⴰⴷⴷⵓ ⵜⴼⴼⵓⵢⵜ ⴱⴰⵛ ⴰⴷ ⵇⵇⵓⵔⵏⵜ. 
ⴷⴼⴼⵔ ⵢⵉⴼⵙⴰⵔ, ⴰⴷ ⵜⵡⵢⴷ ⵟⵉⵎⵥⵉⵏ ⴰⴷ ⵏⴷⴳⴷⴳⴷ 
ⴷⴳ ⵜⵙⵉⵔⵜ, ⴷ ⴰⴷ ⵏⵜⵙⵉⴼⴻⴼⴷ ⴷⴳ ⵓⵔⴽⴽⵓⵜ85, ⴰⵔⵏ 
ⴰⴷ ⵢⵓⴹⴰ ⵍⴰⴷⴷⴰⵢ, ⴷ ⴰⴷ ⵏⵜⴷⵊⴷ ⴷ ⴰⴳⵓⴷⴰ ⴰⴼ ⵢⵉⴷⵉⵙ, 
ⴷ ⵡⵓⵍⴰ ⴷ ⴰⴱⵔⴰⵔⴰⵛ86 ⴰⴷ ⵢⵇⵇⵉⵎ ⴷⴳ ⵓⵔⴽⴽⵓⵜ. 
ⴷⴰⵢⵓ ⴷ ⵏⵜⵜⴰ ⴰⵍⴰ ⴰⴷ ⵜⵉⴳⴷ ⵙⴳ ⵙⵏ ⵉⴼⵔⵛⴰⵢⵏ, ⴷ 
ⵥⵔ ⴷⴳ, ⴱⴰⵛ ⴰⴷ ⵜⵉⴳⵎ ⴰⴼ ⵜⵙⵓⵔⵉⴼⵉⵏ ⵜⵉⵍⴰ ⵓⵔⵉⵏⵜ 
ⴱⴰⵛ ⴰⴷ ⵜⵙⵎⴷⵉⵎ ⴰⵡⵜⵜⵉ ⵏⵢⵉⴼⵔⵛⴰⵢⵏ ⵙ ⵓⵔⵓⴳⴳⵜ 

ⴷ ⵢⵉⴼⵙⴰⵔ.
ⴰⵙⵓⴷⴷⵙ
ⵉⴳⵊⴷⴰⵏⴻⵏ
ⵏⴽⴹ ⴰⵢⵙⵓⵎ ⴰⵍⴰ ⴰⴷ ⵜⵙⵏⵡⵉⴷ ⵙⴳ ⵙ, ⵉ  ⵢⵉⴼⵔⵙⵏ.
ⵏⴽⴹ ⵉⵖⴼ ⵏ ⵓⵥⴰⵍⵉⵎ ⵉ ⵢⵉⵍⵊⴷⵓⵖⵏ ⴷ ⵉⵢⵎⵛⴽⵓⵏⴻⵏ. 

ⵜⴰⵎⴰⵡⵜ
‑ ⵜⵣⵎⵔⵎ ⴰⴷ ⵜⵙⵏⵡⵉⵎ ⵙ ⵜⵎⴽⵍⵓⵙⵉⵏ ⵉⵣⵉⵖ ⵙ ⵢⵉⴽⵔⴽⵓⵛⵏ, ⴰⵎⵎⵉ ⵜⵅⵙⵎ, ⴷⴳ ⵓⴷⵖⴰⵔ ⵏ 
ⵡⴰⵢⵙⵓⵎ.
ⴰⵙⵏⵡⵉ 
ⵉⴼⵔⵛⴰⵢⵏ ⵜⵜⵙⵏⵡⴰⵏ ⴷⴳ ⵙⵏ ⴷⴳ ⵜⵙⵉⵍⵜ, ⴷⵉⴷ ⵍⵍⵓⵙⵜ ⴰⵎⵎ ⴰⵍⴰ ⵏⵎⵎⴰ ⴰⴼⵍⵍⴰⵙ ⴷⴳ ⵓⵙⵏⵡⵉ 
ⵏ ⵓⴹⵔⵥ ⵏ ⵢⵉⵏⴷ ⴽⵙⴽⵙⵓ, ⴷⵊ ⴰⵎⵎ 15 ⵏ ⵜⵣⴷⴰⴷⵉⵏ ⵜⵉⵏⴳⴳⵓⵔⴰ, ⵎⴱⵔⵉⵏ ⴷ ⵙⴱⴱⵙ ⴰⴼ 
ⵓⵙⵏⵡⴰⵢ, 
ⵜⴰⵎⴰⵡⵜ
ⵉⴼⵔⵛⴰⵢⵏ   ⵡⵍ ⵜⵡⴰⵔⵔⵓⴳⴳⴰⵜⵏ ⵛ ⴷ ⴰⵔⵓⴳⴳⵜ ⴷⴳ ⵓⴽⵙⴽⴰⵙ ⴰⵎ ⴽⵙⴽⵙⵓ.
ⵜⴰⵏⴽⴷⴰ
ⵙⴱⴱⵙ ⴰⴼ ⵓⵙⵏⵡⴰⵢ, ⴷ ⵙⵓⴳⴳⵣ ⵜⴰⵙⵉⵍⵜ, ⴷ ⴰⵖⴷ ⴰⵎⴰⵍⴽⴰⵡ ⴱⴰⵛ ⴰⴷ ⵜⵇⴰⵎⴷ ⵙⴳ ⵙ 
ⵉⴼⵔⵛⴰⵢⵏ, ⴷ ⴰⴷⵍ ⵎⴱⵔ ⵉⵏ ⴷⴳ ⵜⵥⵉⵡⴰ ⵜⵓⵍⴰ ⴰⴷ ⵜⴻⵜⵛⵎ ⴷⴳ ⵙ ⵉⵣⵉⵖ ⵉ ⵢⴰⵍ ⵉⴷⵊⵏ ⵎⴱⵔ 
ⴰⵙ ⴷⴳ ⵜⵥⵓⴹⴰ. 

ⴱⵓⵍⵟⵟⵓⵟ

ⴰⵏⴰⴱⴰⵍ ⴰⴳⵊⴷⴰⵏ
• ⵉⴼⵔⵛⴰⵢⵏ - 300 ⴳ
• ⵉⴽⵔⴽⵓⵛⵏ/ ⵜⵉⵎⴽⵍⵓⵙⵉⵏ - 400 

ⴳ
• ⴰⵥⴰⵍⵉⵎ - ⵉⵖⴼ ⴷ ⴰⵎⵇⵇⴰⵔ
• ⵟⵟⵎⵟⴰⵎ ⵢⵍⵍⵙ - 4 ⵖ.ⵇ.
• ⵓⴷⵉ ⵏ ⵓⵣⵎⵎⵓⵔ - 6 ⵖ.ⵇ.
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⵖ  - 2 ⵖ.ⵛ.
• ⴰⵃⵔⵇⵓⵎ - 1.5 ⵖ.ⵛ.
• ⴰⵎⴰⵏ - 1 ⵍ

ⴱⵓⵍⵟⵟⵓⵟ ⵏⵜⵜⴰ ⴷ ⴰⴱⵔⴰⵔⴰⵛ ⵡⵓⵍⴰ ⴷ ⴰⵣⵡⵡⴰⵔ ⴰⵍⴰ 
ⵢⵜⵜⵡⴰⵡⵉ ⵙ ⵢⵉⵔⴷⵏ, ⴷ ⴰⴷ ⵜⴱⵔⵏⴻⵏ ⴰⵎⵎ ⵎⴰⵎⴰⴽ ⵏⵓⵔⵉ 
ⴰⴼⵍⵍⴰⵙ ⴷⴳ. ⴷ ⵙⴳ ⵢⵉⴷⵉⵙ ⵏ ⵓⵙⵏⵡⵉ,  ⴱⵓⵍⵟⵟⵓⵟ 
ⵜⵜⵉⴳⵏ ⴰⵙ ⴷⴳ ⵡⴰⴳⵓⴷⴰ ⵏ ⵍⵍⵓⵙⵜ ⴷ ⵏⴱⴱⵔⵏ ⴷⵉⴷⵙ 
ⴷⴳ ⵜⵣⴱⵉⵜ.
ⴰⵙⵓⴷⴷⵙ
ⵉⴳⵊⴷⴰⵏⴻⵏ
ⴰⵙⵓⴷⴷⵙ ⵏ ⴱⵓⵍⵟⵟⵓⵟ ⴰⵎ ⵓⵙⵓⴷⴷⵙ ⵏ ⵢⵉⴼⵔⵛⴰⵢⵏ, 
ⵎⴰⵎⴰⴽ ⵢⵓⵔⵉ ⴷⴳ
ⵏⴽⴹ ⵜⵉⵎⴽⵍⵓⵙⵉⵏ ⴰⵍⴰ ⵜⵅⵙⴷ ⴰⴷ ⵜⵙⵏⵡⵉⴷ ⵙⴳ ⵙⵏ, ⵉ  
ⵢⵉⴼⵔⵙⵏ.
ⵏⴽⴹ ⵉⵖⴼ ⵏ ⵓⵥⴰⵍⵉⵎ ⵉ ⵢⵉⵍⵊⴷⵓⵖⵏ ⴷ ⵉⵢⵎⵛⴽⵓⵏⴻⵏ. 

ⴰⵙⵏⵡⵉ 
ⴰⵎ ⵓⵙⵏⵡⵉ ⵏ ⵢⵉⴼⵔⵛⴰⵢⵏ, ⴷ ⵙⴳ ⵢⵉⴷⵉⵙ ⵏ ⵡⴰⴽⵓⴷ ⵎⴰⵏⵉⵙ ⴰⴷ ⵜⵎⴱⵔⴷ ⴱⵓⵍⵟⵟⵓⵟ ⴷⵊ ⵉ 
ⴰⵎⵎ 10 ⵏ ⵜⵣⴷⴰⴷⵉⵏ ⴷ ⵙⴱⴱⵙ ⴰⴼ ⵓⵙⵏⵡⴰⵢ.
ⵜⴰⵏⴽⴷⴰ
ⴰⵎ ⵜⵏⴽⴷⴰ ⵏ ⵢⵉⴼⵔⵛⴰⵢⵏ, ⵥⵔ. 

ⵜⵉⵄⴱⴱⵓⴷⵉⵏ

ⴰⵏⴰⴱⴰⵍ ⴰⴳⵊⴷⴰⵏ
• ⴰⵥⴰⵍⵉⵎ - ⵉⵖⴼ ⵉⴷⵊⵏ
• ⴰⵥⴰⵍⵉⵎ ⴰⵣⵉⵣⴰⵡ - ⴰⵣⴳⵏ ⵏ 

ⵜⴼⵓⵙⵜ
• ⵉⵎⵣⵉ - ⵿5 ⵏ ⵜⴼⵓⵙⵉⵏ
• ⴰⵎⵙⴰ87 - 2 ⵏ ⵜⴼⵓⵙⵉⵏ
• ⵉⴽⵔⴽⵓⵛⵏ - 150 ⴳ
• ⴽⵙⴽⵙⵓ ⵢⴱⵔⵏ - 200  ⴳ
• ⴰⵔⵏ - 100 ⴳ
• ⵜⵉⵎⵍⵍⴰⵍⵉⵏ - 5 ⵏ ⵜⵎⵍⵍⴰⵍⵉⵏ 

ⴷⴷⵔⵏⵜ
• ⵓⴷⵉ - 1 ⵖ.ⵇ
• ⵜⵉⵙⵏⵜ - 1 ⵖ.ⵛ
• ⴰⵔⵏⵥⴳⴳⴰⴳ - 2 ⵖ.ⵇ
• ⴰⵃⵔⵇⵓⵎ - 1 ⵖ.ⵛ
• ⵟⵟⵎⵟⴰⵎ ⵢⵍⵍⵙ - 3 ⵖ.ⵇ

ⴰⵏⴰⴱⴰⵍ ⴰⴷⴰⵖⴰⵔ
• ⵜⴰⴷⵓⵏⵜ - 100 ⴳ
• ⴰⴽⴰⴱⵍⵓ88 - ⵜⴰⴼⵓⵙⵜ ⵉⴷⵊⵜ
• ⵉⴱⵔⵉⵏ - 0,200 ⴽ

ⴰⵏⴰⴱⴰⵍ ⴰⴳⵊⴷⴰⵏ ⵏ ⵜⵄⴱⴱⵓⴷⵉⵏ
ⴰⵙⵓⴷⴷⵙ
ⵉⴳⵊⴷⴰⵏⴻⵏ
ⵏⴽⴹ ⵢⵉⵖⴼ ⵏ ⵓⵥⴰⵍⵉⵎ ⵉ ⵢⵉⵍⵊⴷⵓⵖⵏ ⴷ ⵉⵢⵎⵛⴽⵓⵏⴻⵏ.
ⵇⵔⴷ ⵢⵉⵎⵣⵉ ⴷ ⵓⵎⵙⴰ ⴷ ⵓⴽⴰⴱⵍⵓ, ⴷ ⵙⵉⵔⴷⵉⵏ.
ⵔⵥ ⵜⵉⵎⵍⵍⴰⵍⵉⵏ ⴷⴳ ⵜⵥⵓⴹⴰ.
ⵉⴷⴰⵖⴰⵔⵏ
ⵇⵔⴷ ⴰⴽⴰⴱⵍⵓ ⴷ ⵙⵉⵔⴷⵉ. 
ⵏⴽⴹ ⵜⴰⴷⵓⵏⵜ. 
ⴰⵙⵏⵡⵉ
ⴰⵖⴷ ⵜⵥⵉⵡⴰ ⴷ ⵎⴱⵔ ⴷⴳ ⵙ ⵢⵉⵎⵣⵉ, ⴰⵎⵙⴰ, ⴷ 
ⵓⵥⴰⵍⵉⵎ ⴰⵍ ⵜⵇⵔⴷⴻⴷ ⵜⵏ ⴷ ⵜⵙⵉⵔⴷⴻⴷ ⵜⵏ ⴰⵍⵍⵉⵏ ⴷ 
ⴰⵎⵎⵉ ⵜⵅⵙⴷ ⵔⵏⵉ ⴷⵉⴷⵙⵏ ⴰⴽⴰⴱⵍⵓ, ⵅⵅⵓⵍ ⵎⴱⵔ 
ⴰⴼⵍⵍⴰⵙⵏ ⵟⵟⵎⵟⴰⵎ ⵢⵍⵍⵙ ⴷ ⵢⵉⴽⵔⴽⵓⵛⵏ ⴷ ⵜⴷⵓⵏⵜ 
ⴰⵎⵎⵉ ⵜⵅⵙⴷ ⵙ ⵡⴰⵍⴰ ⵜⵇⵔⴷⴻⴷ. ⵣⵓⵣⵔ ⴰⴼⵍⵍⴰⵙⵏ 
ⵜⵉⵙⵏⵜ,ⴰⵔⵏⵥⴳⴳⴰⵖ ⴷ ⵓⵃⵔⵇⵓⵎ.
ⴰⵖⴷ ⵜⵉⵎⵍⵍⴰⵍⵉⵏ ⴷ ⵏⵖⵍ ⵉⵏⵜ ⴰⴼⵍⵍⴰⵙⵏ ⴷ ⵖⵏⵏⵊ ⵉⵏⵜ 
ⴷⵉⴷⵙⵏ. ⴷⴼⴼⵔⵙ ⵓⵡⵉ ⴽⵙⴽⵙⵓ ⵢⴱⵔⵏ ⵉⵣⵉⵖ ⴷ 
ⵢⵉⴱⵔⵉⵏ ⴷ ⵏⵖⵍ ⵉ ⴰⴼⵍⵍⴰⵙⵏ ⴷ ⵖⵏⵏⵊ ⵜⵉⴽⵍⵜ ⵉⴹⵏ, ⴰⵍ 
ⵎⴰⵏⵉⵙ ⴰⴷ ⴽⵎⵛⵏⵜ ⵢⵉⵎⴰⵏ ⵏⵙⵏⵜ,
ⴰⴷⵍ ⵓⵡⵉ ⵙ ⵡⵓⵍⴰ ⵜⵙⴻⵙⵔⴷ ⴷ ⴽⵔⴽⴱⵉⵏⵜ ⵙ 

ⵢⵉⴼⴰⵙⵙⵏ ⵉⵙⵏⵉⵏ ⴷ ⵎⴱⵔ ⵉⵏⵜ ⴷⴳ ⵓⵎⵉⴷⵓⵏ, ⴷⴼⴼⵔ ⵙ ⴰⵖⴷ ⴰⵔⵏ ⴷ ⵣⵓⵣⵔⵉ ⴰⴼⵍⵍⴰⵙⵏ 
ⵙⴳ ⵏⵏⵊ, ⴱⴰⵛ ⵡⵍ ⵜⵔⵔⵥⵏ ⵜⵛ ⵙⴳ ⵡⵏ ⴷⴳ ⵡⴰⴽⵓⴷ ⵏ ⵓⵙⵏⵡⵉ ⵏⵙⵏⵜ.
ⵅⵅⵓⵍ ⴰⵖⴷ ⵜⴰⵙⵉⵍⵜ ⴷ ⵎⴱⵔ ⵉⵜ ⴰⴼ ⵓⵙⵏⵡⴰⵢ ⴷ ⵙⵍⵄⵇ ⵉ,  ⴷ ⵎⴱⵔ ⴷⴳ ⵙ ⵍⵍⵓⵙⵜ ⴰⵎ ⴰⵍⴰ 
ⵏⵎⵎⴰ ⴰⴼⵍⵍⴰⵙ ⴷⴳ ⵓⴷⵉ, ⵜⵉⵙⵏⵜ,ⴰⵔⵏⵣⴳⴳⴰⵖ, ⴰⵃⵔⵇⵓⵎ, ⴷ ⵟⵟⵎⵟⴰⵎ ⵢⵍⵍⵙ, ⴷ ⵖⵏⵏⵊ ⵉⵏ ⴷ 
ⴷⵊⵉⵏ ⴰⵍ ⵜⴰⵣⴷⴰⵜ.
ⵏⵖⵍ ⴰⴼⵍⵍⴰⵙⵏ ⴰⵎⴰⵏ ⴷ ⴷⵊⵉⵏ ⴰⴷ ⴰⵢⵣⴳⵏ ⴰⵛⵛⴰⵔ, ⴷⴼⴼⵔⵙ ⴰⵇⴰⵎ ⴰⴷⵉⵏ ⵏ ⵜⵄⴱⴱⵓⴷⵉⵏ ⴰⵍⴰ 
ⵜⴽⵔⴽⴱⴷ ⴷ ⵎⴱⵔ ⵉⵏ ⴰⴱⴱⴰⵛⵛⴰⵔ ⴷⴳ ⵜⵙⵉⵍⵜ ⴷⴳ ⵡⴰⵎⵎⴰⵙ ⵏ ⵓⴹⵔⵥ.
ⴰⴷⵏ ⵜⴰⵙⵉⵍⵜ ⵙ ⵡⴰⴷⴷⴰⵏ ⴷ ⴷⵊ ⵉⵏ ⴰⵎⵎ ⵢⵉⵎⵉⵔ ⵏⵏⵊ ⵓⵙⵏⵡⴰⵢ, ⴷ ⴷⴼⴼⵔ ⵢⵉⵎⵉⵔ ⵙⴱⴱⵙ 
ⴰⴼ ⵓⵙⵏⵡⴰⵢ ⴷ ⵙⵓⴳⴳⵣ ⵜⴰⵙⵉⵍⵜ ⵙ ⵓⵙⵏⵡⴰⵢ.
ⵜⴰⵎⴰⵡⵜ
‑ ⴰⴹⵔⵥ ⴰⵍⴰ ⴷⴳ ⵜⵙⵉⵍⵜ ⵉⵙⵓⵖⵓⵏ ⴰⴷ ⵢⴰⵡⴹ ⵏⵏⵊ ⵜⵉⵄⴱⴱⵓⴷⵉⵏ, ⴱⴰⵛ ⴰⴷ ⵏⵡⴰⵏⵜ ⴷⴳ ⵍⵍⵓⵙⵜ.
‑ ⵢⴰⵍ ⵜⵉⴽⵍⵜ ⴰⴷ ⵜ ⵇⴰⵎⴷ ⴰⴷⴷⴰⵏ, ⵥⵔ ⴰⵎⵎⵉ ⴰⴹⵔⵥ ⵢⴳⴳⵣ ⴰⴷⴷⵓ ⵜⵉⵄⴱⴱⵓⴷⵉⵏ, ⵔⵏⵉ 
ⴰⵛⵛⴰⵔ ⵏ ⵡⴰⵎⴰⵏ ⴱⴰⵛ ⴰⴷ ⵏⵡⴰⵏⵜ ⴷ ⴰⵚⴱⵉⵃ.
‑ ⵜⵣⵎⵔⵎ ⴰⴷ ⵜⵔⵏⵢⵎ ⴰⵛⵛⴰⵔ ⵏ ⵡⴰⵔⵏ ⵎⴰⵏⵉⵙ ⴰⴷ ⵜⵙⴻⵙⵔⴷ ⵍⵍⵓⵙⵜ ⵉⵙ ⴷⴳ ⵡⴰⴽⵓⴷ ⵏ 
ⵓⴽⵔⴽⴱ ⵉⵙ. 
ⴰⵔⵓⴳⴳⵜ ⵏ ⵜⵄⴱⴱⵓⴷⵉⵏ 
‑  ⵜⵣⵎⵔⵎ ⴰⴷ  ⵜⵔⵓⴳⴳⵜⵎ  ⵜⵉⵄⴱⴱⵓⴷⵉⵏ  ⴷ ⴰⵔⵓⴳⴳⵜ ⴷⴳ ⵓⴽⵙⴽⴰⵙ ⵏⵏⵊ ⵜⵙⵉⵍⵜ ⵏ ⵡⴹⵔⵥ. 

‑ ⴰⴹⵔⵥ ⵡⵓⵍⴰ ⵜⵙⵏⵡⵉⵎ ⴷⴳ ⵙ ⵜⵉⵄⴱⴱⵓⴷⵉⵏ, ⴰⵎⵎⵉ ⵜⵅⵙⵎ  ⴰⴷ ⵜⵏⵖⵍⵎ ⴷⴳ ⵜⵥⵓⴹⴰ ⴷ ⴰⴷ 
ⵜⵜⴻⵜⵛⵎ ⵙ ⵜⵣⴱⵉⵜ ⴷ ⵜⵄⴱⴱⵓⴷⵉⵏ ⴷ ⴷⵉⴷ ⴽⵙⴽⵙⵓ.
‑ ⵜⵏⵊⵊⵎⴻⵎ ⴰⴷ ⵜⴰⵔⴼⵎ ⵜⵉⵄⴱⴱⵓⴷⵉⵏ ⴷⴳ ⵡⵓⴷⵉ ⴷⴼⴼⵔ ⵎⴰ ⴰⴷ ⵜⵜⵡⴰⵔⵓⴳⴳⵜⵏ. 

ⵜⴰⵏⴽⴷⴰ
ⵙⵓⴳⴳⵣ ⵜⴰⵙⵉⵍⵜ ⵏ ⵜⵄⴱⴱⵓⴷⵉⵏ ⵏⵏⵊ ⵓⵙⵏⵡⴰⵢ, ⴷ ⵓⵡⵉ ⴰⵎⴰⵍⴽⴰⵡ ⴷ ⵙⵓⴼⵖ ⵙⴳ ⵙ ⴰⴷⵉⵏ ⵏ 
ⵜⵄⴱⴱⵓⴷⵉⵏ ⵙ ⵜⵙⵉⵍⵜ, ⴷ ⵎⴱⵔ ⵉⵏⵜ ⴷⴳ ⵜⵥⵓⴹⴰ ⵉⵣⵉⵖ ⵎⴱⵔⵉⵏⵜ ⴰⴼ ⵜⵥⵉⵡⴰ ⵏ ⴽⵙⴽⵙⵓ ⵙ 
ⵏⵏⵊ, ⴷ ⵓⵡⵜⵜⵉ ⵏ ⴽⵙⴽⵙⵓ ⴰⵎ ⵎⴰⵎⴰⴽ ⴽⵙⴽⵙⵓ ⵙ ⵡⴰⵢⵙⵓⵎ.

ⵜⴰⵎⵔⴰ

1 ‑ ⴰⴽⴼⴼⵙ; ⵜⵉⵥⵥⵉ ⵏ ‘’ⵢⵉⵎⵏⵏⵉ’’ ⴰⵎ  ⵜⵎⵥⵉⵏ 
ⴷ ⵢⵉⵔⴷⵏ
2 ‑ ⴰⴽⵔⴹⵉⴹ; ⴰⵣⵎⵣ  ⵏ ⵓⴹⵖⴰⵖ
3 ‑ ⵉⴱⵔⵉⵏ; ‘ⵙⵙⵎⵉⴷ’ ⵙ ⵜⴰⵔⴰⴱⵜ.
4 ‑ ⵜⴰⴼⵓⴳⵍⴰⵏ; ‘ⵉⵃⵜⵉⴼⴰⵍⵢⵢⴰ’ ⵙ ⵜⴰⵔⴰⴱⵜ.
5 ‑ ⴰⵎⴳⵉⵔⴷ; ‘ⵉⵅⵜⵉⵍⴰⴼ’ ⵙ ⵜⴰⵔⴰⴱⵜ.
6 ‑ ⵜⵉⴳⵉⴷⴷⵉⵜ; ‘ⴰⵀⴰⵎⵢⵢⴰ’ ⵙ ⵜⴰⵔⴰⴱⵜ.
7 ‑ ⵉⵊⵎⵓⴹⵏ; ‘ⵎⴰⴷⴰⵀⴱ’ ⵙ ⵜⴰⵔⴰⴱⵜ.
8 ‑ ⴰⴳⴷⵓⴷ; ‘ⵛⵄⴱ’ ⵙ ⵜⴰⵔⴰⴱⵜ.
9 ‑ ⴰⴳⵓⵍⵍⵉ; ‘ⵍⵃⵏⴽ’ ⵙ ⵜⴰⵔⴰⴱⵜ.
10 ‑ ⴰⵍⵓⴽⴷⵉⵙ; ‘ⵎⵄⵍⴰⴳ’.
11 ‑ ⴰⵣⵍⵍⵉⴼ; ‘ⵉⵖⴼ ⵏ ⵜⵎⵅⵙⵓⵢⵜ, ⵜⵉⵍⵉ ⵉⵣⵉⵖ 
ⴷ ⵉⵣⵎⵔ’.
12 ‑ ⵜⵉⵏⵙⵉ; ‘ⵉⴹⴰⵔⵔⵏ ⵏ ⵜⵎⵅⵙⵓⵢⵜ ⵢⵉⵍⴰ ⵏⴽⴹⵏ’.
13 ‑ ⵉⵣⵍⴰⴼ; ‘ⴰⵛⵡⵡⴹ’.
14 ‑ ⴰⴳⵓⵍⵍⵉ; ‘ⵃⵏⴽ’ ⵙ ⵜⴰⵔⴰⴱⵜ.
15 ‑ ⵜⴰⵎⴽⵍⵓⵙⵜ ⵏ ⵓⵙⴰⵖⵔⵙ; ‘ⵜⴰⵇⴷⴷⵉⵜ ⵏ 
ⵍⵎⴷⴱⵃ’.
16 ‑ ⵉⵙⵓⵔⵉⴼⵏ; ‘ⵅⴰⵟⴰⵡⴰⵜ’ ⵙ ⵜⴰⵔⴰⴱⵜ.
17 ‑ ⴰⵔⵓⴳⴳⵜ; ‘ⴰⴱⵡⵡⵅ’.
18 ‑ ⴰⵔⴽⴽⵓⵜ; ⵜⴰⵍⵍⵓⵎⵜ ⵏ ⵡⵓⵣⵣⴰⵍ.
19 ‑ ⴰⴱⵔⴰⵔⴰⵛ; ⵉⵔⴷⵏ ⵉⵣⵉⵖ ⵜⵉⵎⵥⵉⵏ 
ⵔⵔⵥⵥⵏⵜ.
20 ‑ ⴽⵎⵣ; ‘ⵃⴰⴽⴽⴰ’ ⵙⴳ ⵜⴰⵔⴰⴱⵜ.
21 ‑ ⵣⵡⵉ; ⴰⵙⵓⵍⵉ ⴷ ⵓⵙⵓⴳⴳⵣ ⵏ ⵜⵎⴰ ⵏ ⵓⵔⴽⴽⵓⵜ 
ⴱⴰⵛ ⴰⵍⴰ ⵢⴼⵙⵓⵙ ⴰⴷ ⵢⴰⵍⵉ ⵏⵏⵊ ⴷ ⴰⴷ ⵢⵜⵡⴰⴽⴽⵙ.
22 ‑ ⴰⵢⵜ; ‘ⵍⴰⵇⴰⵔⴱ’ ⵙ ⵜⴰⵔⴰⴱⵜ.
23 ‑ ⴰⵎⵙⵏⵏⴰⵔⴳ; ‘ⵍⵊⴰⵔ’ ⵙ ⵜⴰⵔⴰⴱⵜ.
24 ‑ ⴰⴷⵍⴰⵖ; ‘ⵍⵄⵣⵓⵎⵜ’ ⴰⴼ ⵓⵎⴽⵍⵉ ⵉⵣⵉⵖ 
ⴰⵎⵙⵙⵉ.
25 ‑ ⵉⵏⴱⴰⵙ; ‘ⴰⴱⵓⵅⵅⵓ’ ⵙ ⵜⴰⵔⴰⴱⵜ.
26 ‑ ⵣⵖⵍⵏ; ‘ⵃⵎⴰⵏ’.
27 ‑ ⴰⵙⵎⵙⴰⵍ; ⴷ ⵜⴰⴱⵔⵛⵓⵛⵜ ⵜⴰⵣⴳⵔⴰⵔⵜ ⴷ 
ⵜⴰⵣⴷⴰⴷⵜ.
28 ‑ ⴰⵇⴱⵓⵔ; ⴰⵇⴷⵉⵎ.
29 ‑ ⵉⵙⵡⵉ ‘ⴰⵍⵀⴰⴷⴼ’ ⵙ ⵜⴰⵔⴰⴱⵜ.
30 ‑ ⴰⴽⴰⵍⴰ ‘ⵄⴰⵎⴰⵍⵢⵢⴰ’’ ⵙ ⵜⴰⵔⴰⴱⵜ.
31 ‑ ⵜⵉⵣⴷⴰⴷⵉⵏ. ‘ⵔⴰⵇⵉⵇⴰ’.
32 ‑ ⵖⵜⵍ ‘ⵔⵔ ⴱⴰⵍ ⵉⴽ/ⵉⵎ’.
33 ‑ ⴰⵊⴰⴷⵉⵔ ‘ⵍⵃⵉⴹ’ ⵙ ⵜⴰⵔⴰⴱⵜ.
34 ‑ ⴰⵎⴰⵍⵓ ‘ⴹⴹⵍ’ ⵙ ⵜⴰⵔⴰⴱⵜ.
35 ‑ ⴰⵏⴰⵡ ‘ⵜⴰⵢⴱ’ ⵙ ⵜⴰⵏⴳⵍⵉⵣⵉⵜ.
36 ‑ ⵉⵖⵡⴰ ‘ⵜⴰⵟⴼⵉ ⵉⵙ ⴰⴷ ⵜⴰⴷⵍ ⵜⵙⵀⴰ’.

37 ‑ ⴰⵎⴰⵍⴽⴰⵡ ‘ⵍⵖⴰⵔⴼ ⵙ ⵜⴰⵔⴰⴱⵜ’.
38 ‑ ⵢⵥⵍⵉ ‘ⵎⵓⵅⵜⴰⵍⴼ’ ⵙ ⵜⴰⵔⴰⴱⵜ.
39 ‑ ⵜⵉⵙⵓⵔⵉⴼⵉⵏ‘ⵅⴰⵟⴰⵡⴰⵜ’ ⵙ ⵜⴰⵔⴰⴱⵜ.
40 ‑ ⴳⴳⵜ; ⵉⵔⵏⵉ ⴰⴼ ⵎⴰⵜⵜⴰ ⵏⵅⵙ.
41 ‑ ⵉⵙⵉⴳⵔⴰ; ‘ⵎⴰⵇⴰⴷⵉⵔ’ ⵙ ⵜⴰⵔⴰⴱⵜ.
42 ‑ ⵖⵇ ; ‘ⵜⴰⵖⵏⵊⴰⵢⵜ ⴷ ⵜⴰⵎⵇⵇⴰⵔⵜ’.
43 ‑ ⵖⵛ ; ‘ⵜⴰⵖⵏⵊⴰⵢⵜ ⴷ ⵜⴰⵎⵛⴽⵓⵏⵜ’.
44 ‑ ⴰⵃⵔⵇⵓⵎ; ‘ⵍⵎⵥⴰⵔ’.
45 ‑ ⴰⵇⵏⵏⴰⵎⵓⵎ; “ⴳⵔⴼⴰ” ⵙ ⵜⴰⵔⴰⴱⵜ.
46 ‑ ⴰⴼⵔⵙ; “ⵇⵉⵟⵄⴰ” ⵙⴳ ⵜⴰⵔⴰⴱⵜ.
47 ‑ ⴽⵔⴹ; “ⵇⵛⵛⵔ” ⵙ ⵜⴰⵔⴰⴱⵜ.
48 ‑ ⵙⵎⵎⴻⵎ; “ⵃⴰⵎⴹ” ⵙ ⵜⴰⵔⴰⴱⵜ.
49 ‑ ⵜⴰⵏⴽⴷⴰ; ‘ⵜⴰⵇⴷⵉⵎ’ⵙ ⵜⴰⵔⴰⴱⵜ.
50 ‑ ⴰⵎⴰⵜⴰ; ⴰⵖⵍⴱ ⵙ ⵜⴰⵔⴰⴱⵜ.
51 ‑ ⵉⴱⵣⴳ; ‘ⵎⴱⵍⵓⵍ’ ⵙ ⵜⴰⵔⴰⴱⵜ.
52 ‑ ⴰⵎⵉⴷⵓⵏ; ⵙⵙⵓⴼⵔⵜ ⵙ ⵜⴰⵔⴰⴱⵜ.
53 ‑ ⴰⴳⵔⴰ; ⵎⴰⵍⴳⵉ.
54 ‑ ⵉⵥⵎⵉ; ‘ⵍⵄⵚⵉⵔ’ ⵙ ⵜⴰⵔⴰⴱⵜ.
55 ‑ ⴷⴷⵓ; ‘ⴰⵇⵍⵍ’ ⵙ ⵜⴰⵔⴰⴱⵜ.
56 ‑ ⵜⴰⴼⴰⵍⴽⴰⵢⵜ;  ‘ ⵊⴰⵢⵢⵉⴷⴰ’ ⵙ ⵜⴰⵔⴰⴱⵜ.
57 ‑ ⵜⴰⵏⴷⵔⴰ;  ‘ ⵣⵣⴼⵔⵜ’ ⵙ ⵜⴰⵔⴰⴱⵜ.
58 ‑ ⵜⵉⵎⴽⵍⵓⵙⵉⵏ;  ‘ ⵜⵉⵇⴷⴷⵉⴷⵉⵏ’.
59 ‑ ⵉⵎⵣⵉ ; ‘ⵎⵄⴷⵏⵓⵙ’ ⵙ ⵜⴰⵔⴰⴱⵜ.
60 ‑ ⴰⵍⵓⴽⴷⵉⵙ; ‘ⵎⵄⵍⴰⴳ’.
61 ‑ ⴰⵣⵍⵍⵉⴼ; ‘ⵉⵖⴼ ⵏ ⵜⵉⵍⵉ ⵉⵣⵉⵖ ⵏ 
ⵢⵉⵣⵎⵔ..’.
62 ‑ ⵜⵉⵏⵙⵉ; ‘ⵉⴹⴰⵔⵔⵏ ⵢⵉⵍⴰ ⵏⴽⴹⵏ’ .
63 ‑ ⵉⵣⵍⴰⴼ; ‘ⴰⵛⵡⵡⴹ ’.
64 ‑ ⵜⴰⴳⵍⵣⵉⵎⵜ; ‘ⴰⴼⵚⵚⴰⵍⵉ’ ⵙ ⵜⴰⵔⴰⴱⵜ.
65 ‑ ⵉⵎⵙⴷ; ‘ⵎⴰⴹⵉ’ ⵙ ⵜⴰⵔⴰⴱⵜ.
66 ‑ ⴰⵙⵏⵓⵛⵛⴳ; ‘ⴰⵃⵔⵔⴽ’ ⵙ ⵜⴰⵔⴰⴱⵜ.
67 ‑ ⵎⵙⴷⵏ; ‘ⵎⴰⴹⵢⵉⵏ’ ⵙ ⵜⴰⵔⴰⴱⵜ.
68 ‑ ⴽⵙⴽⵙⵓ ⵢⵙⵙⵓⵔ; ⴷⴳ ⵙ ⵢⵉⵍⴰ ⵏⵏⴰⵏ 
ⴰⵙ ‘ ⵃⵍⵍⴰⵊⴰ’.
69 ‑ ⴰⵎⵎⴰⵢ; ‘ ⵎⵄⵊⵓⵏ’ ⵙ ⵜⴰⵔⴰⴱⵜ.
70 ‑ ⴰⴱⴱⴰⵖ; ‘ ⴽⵔⵛ’ ⵙ ⵜⴰⵔⴰⴱⵜ.
71 ‑ ⴰⴼⵙⴰⵢ; ‘ ⴷⴰⵡⴰⴱⴰⵏ’ ⵙ ⵜⴰⵔⴰⴱⵜ.
72 ‑ ⵜⵉⵖⵡⵉⵜ;  ⵏⵜⵜⴰⵜ ⴷ ‘ⵜⴷⵓⵎⵉⵜ’ ⵜⵇⵇⵓⵔ.
73 ‑ ⵜⴰⴷⵓⵎⵉⵜ;  ‘ⵍⵢⵢⵜ’ ⵙ ⵜⴰⵔⴰⴱⵜ.
74 ‑ ⴰⵏⵏⵓⵔⵥⵎ; ‘ⵄⵓⵟⵍⵜ’ ⵙ ⵜⴰⵔⴰⴱⵜ.
75 ‑ ⵉⵏⴱⴳⵉⵡⵏ; ‘ⴹⵓⵢⵓⴼ’ ⵙ ⵜⴰⵔⴰⴱⵜ.
76 ‑ ⴰⴼⵔⵙⵙⵉⵖ; ‘ⴰⵄⵙⵍⵓⵣ’.
77 ‑ⴰⵍⵍⵓⵙ; ‘ⵍⵀⵔⵉⵙⵜ’.

78 ‑ ⴰⵍⵍⵓⵙ; ‘ⵀⵔⵉⵙⵜ’.
79 ‑ ⵉⵖⵎⴰⵢⵏ; ‘ⵍⵅⵓⴹⵔⵜ’ ⵙ ⵜⴰⵔⴰⴱⵜ.
80 ‑ ⵉⴽⵉⴽⴷ; ‘ⵍⵓⵣ’ ⵙ ⵜⴰⵔⴰⴱⵜ.
81 ‑ ⴰⴷ ⵢⵜⵡⴰⵙⵓⴼ; ‘ⴰⴷ ⵢⵏⴼⵅ’ ⵙ ⵜⴰⵔⴰⴱⵜ.
82 ‑ ⵉⵙⵙⴳⵏⴼ; ‘ⵜⵇⴰⵛⵔⵉ’ ⵙ ⵜⴰⵔⴰⴱⵜ.
83 ‑ ⵜⴰⵏⴽⴷⴰ; ‘ⵜⴰⵇⴷⵉⵎ’ ⵙ ⵜⴰⵔⴰⴱⵜ.
84 ‑ ⴰⵔⴽⴽⵓⵜ; ⵜⴰⵍⵍⵓⵎⵜ ⵏ ⵡⵓⵣⵣⴰⵍ.
85 ‑ ⴰⵔⴽⴽⵓⵜ; ⵜⴰⵍⵍⵓⵎⵜ ⵏ ⵡⵓⵣⵣⴰⵍ.
86 ‑ ⴰⴱⵔⴰⵔⴰⵛ; ⵉⵔⴷⵏ ⵉⵣⵉ0ⵖ ⵜⵉⵎⵥⵉⵏ 
ⵔⵔⵥⵥⵏⵜ.
87 ‑ ⴰⵎⵙⴰ; ‘ⴱⵙⴱⴰⵙ’.
88 ‑ ⴰⴽⴰⴱⵍⵓ; ‘ⵇⵓⵙⴱⵔ’.

